
К І Р І С П Е

Оқу-әдістемелік құралдары – жалпы оқу процесiндегi негiзгi, ұйымдық және білім алушыға таңдаған мамандығы бойынша дұрыс бағыт-бағдар беретiн буыны болып табылатындықтан, олар жаңа талаптарға сай болуы тиіс.  Білім алушы өз бетiнше дайындалуға ұсынылатын тақырып бойынша бағыт-бағдар, мағұлмат берiп қана қоймай, оқушының өзiнiң ой-өрiсiн одан әрi дамытып, ойлану, iздену қабiлетiн жетiлдiруге ықпал ететiн механизм болып табылады. Сондықтан Заң талабынан қалып қоймас үшін, Заңға өзгертулер енгізілуге байланысты, оқу-әдістемелік құралдары да жаңғыртылып отыруы тиіс.

Біздің елімізде ХХ ғасырдың 90-жылдарының басынан бастап болып жатқан әлеуметтік, саяси, экономикалық өзгеріс – жаңғырулар қоғамның құқықтық саласындағы өзгерістерге де еріксіз алып келді. Ел ішінде жүргізіліп жатқан кешенді реформалар жаңа базасыз жүзеге асырылуы мүмкін емес. Соңғы он бес жыл ішінде кез келген құқықтық мемлекеттің алғашқы тұғыры, берік іргетасы болып табылатын бірқатар заңдар: Конституция, Азаматтық кодекс,   Қылмыстық-атқару кодексі және т.б. қабылданды. Солардың ішінде, 1997 жылы қабылданған және 1998 жылдан бастап қолданысқа енгізілген Қылмыстық кодексте бар.

Қылмыстық құқық - қылмыстылықты және қоғамдық қатынастар жүйесіне қауіпті іс-әрекет үшін қолданылатын жазаны айқындайтын заң нормаларының жиынтығынан тұратын құқық саласы. Сондай-ақ құқықтың тиісті саласын зерделейтін ғылым мен оқу пәні де Қылмыстық құқық болып табылады. Қылмыстық құқықтың негізгі қағидаттары: заңдылық, ізгілік, жеке бастың жауаптылығы, жазадан құтылмайтыны, әділеттілік, айыптылық қағидаты. Қылмыстық құқық қоғамдағы конституциялық, азаматтық, еңбек, әкімшіліктік, қаржы салаларымен реттелетін қатынастарды қорғайды. Мысалы, меншік, ең алдымен, азаматтық құқық нормаларымен реттеліп, қорғалады, бірақ меншікті қылмыстық қол сұғушылықтан (ұрлық, алаяқтық, тонау, қарақшылық) қорғау Қылмыстық құқықтың міндетіне жатады. Қылмыстық-құқықтық нормалар тек қана тыйымдардан құралады. Осыған орай қылмыстық-құқықтық қатынастар бір жақты сипатта болады: қылмыскер жазаға тартылуға тиіс, ал мемлекет сот органдары арқылы оны жазалауға құқылы. 


Жоғарыда атап өткендей заңдар бір орнында тұрмайды әрдайым әлеуметтік, саяси, экономикалық өзгерістерге байланысты оларға да өзгерістер енгізіліп отырылады. Осыған байланысты, осы оқу құралы Қылмыстық кодекстің кейбір баптарын саралау ерекшеліктері, заң талабына сай өзгертіліп жасалынған. Білім алушылар өздерінің білімдерін ары қарай дамыту үшін қосымша келесі әдебиеттерді оқуларына болады: 1) С.Рахметов,Т.Бапанов. ҚР Қылмыс кодексіне түсінік. Алматы: ЖШС «Издательство «Норма К»,2004; 2) Ағыбаев. Қылмыстық  құқық.(Ерекше бөлім). Алматы: Жеті жарғы, 2007 ; 3) Е.Алауханов Қылмыстық құқық. Жалпы және ерекше бөлімдер.(Альбом –үлгі). Алматы: Заң әдебиеті,2008.  
1 Тақырып. Қазақстан Республикасының Қылмыстық құқығының Ерекше бөлiмiнiң түсiнiгi. Қылмысты саралаудың ғылыми негiздерi
Мақсаты:  білім алушыларға Қылмыстық құқықтың Ерекше бөлімінің түсінігін, қылмысты саралаудың ғылыми негіздерін мәлімдеу.
Жоспар:

1. Қылмыстық құқықтың Ерекше бөлiмiнiң түсiнiгi және оның маңызы.

2. Қылмысты саралаудың ғылыми негiздерi.

1. Қазақстан Республикасының Қылмыстық құқығының Ерекше бөлiмi қылмыстың обьектілерінің түрлеріне байланысты 16 тарауға бөлінген, әрбір тарау қылмыстың жеке түрлерiне қылмыстық жауаптылық негiздерiн және осы қылмыстардың құрамының белгiлерiн, сондай-ақ оған тағайындалатын тиiстi жаза түрлерiн белгiлейтiн  нормалардың жиынтығы болып табылады.


Қылмыстық құқықтың Жалпы бөлiмiнде қылмыс туралы ұғым, жаза түрлерiнiң тiзбегi, қылмыстық жазадан және жауаптылықтан босатудың жалпы қағидалары сөз болса, ал Ерекше бөлiмде нақты қандай қоғамға қауiптi iс әрекеттiң қауiптi қылмыс болатыны жасалған қылмысқа қылмыстық құқықтың Жалпы бөлiмiнiң нормаларымен белгiленген нақты бiр жаза түрiн тағайындау мәселелерi қарастырылады. Қылмыстық құқықтың Жалпы және Ерекше бөлiмi өзара тығыз байланыста болады, осы екi бөлiмнiң жиынтығы Қазақстан Республикасының Қылмыстық құқығын құрайды. Қылмыстық құқықтың өзiн Жалпы және Ерекше бөлiм деп бөлудiң себебi, осы пәндi ғылыми-әдiстемелiк тұрғыдан терең оқытудың қажеттiгiнен туындап отыр. Өйiткенi Қылмыстық құқықтың Жалпы бөлiміндегi теориялық мәселелерді Ерекше бөлiмнiң әрбiр бабы бойынша тағы да қайталамау үшiн, сондай-ақ Ерекше бөлiмдегi жеке қылмыстардың құрамының белгiлерiн қайталап сипаттап жатпау үшiн осы пән екi бөлiмге бөлiнiп оқытылады. Негiзiнен алғанда Жалпы және Ерекше бөлiм тұтастай бiр қылмыстық құқық ғылым пәнiн құрайды.

 
Жалпы және Ерекше бөлiмнiң бiрлiгi тергеу, анықтау және сот тәжiрибесiнде айқын көрiнедi. Жалпы бөлiмнiң нормаларын басшылыққа алмайынша Ерекше бөлiмнiң нормаларын қолдану мүмкiн емес, немесе керiсiнше Ерекше бөлiм нормалары болмаса жалпы бөлiм нормаларының iске  асырылуы мүмкiн емес. 


Қылмыстық құқықтың Ерекше бөлiмiнде көрсетiлген Қылмыстық құқықтың нақты белгiлерi бiр бабы бойынша қылмыстық құқықтың Ерекше бөлiмiнде көрсетiлген қылмыстық жауаптылыққа тарту үшiн Жалпы бөлiмде көрсетiлген нормаларға соқпай өтуге болмайды. Мысалы, кiнәнiң нысандары және олардың мазмұны, қылмыстық жауаптылықты белгiлейтiн жас мөлшерi, қылмысқа қатысудың ұғымы, қылмысқа қатысу нысандары және қатысушылардың түрлерi, қылмысқа дайындық немесе оқталғандық сияқты түсiнiктер тек қана Жалпы бөлiмде айқындалған. Iстелген қылмысқа жаза тағайындалғанда да Қылмыстық кодекстің Жалпы бөлiмдегi нормаларды айналып өтуге болмайды. Өйiткенi жазаның ұғымы мен мақсаттары, жазаның түрлерi, жаза тағайындаудың жалпы негiздерi қылмыстық жауаптылықтан және жазалардан босату тек қана Жалпы бөлiмде көрсетiлген.


Қылмыстық құқықтың нормаларының Жалпы және Ерекше бөлiмдерiнiң осындай бiрлiгi олардың алға қойған мақсаттарынан да айқын көрiнедi. Жалпы және Ерекше бөлiмдердiң мақсаты қоғамға қауiптi iс-әрекеттерге заңдылық баға берiп, iстелген қылмыс үшiн заңда белгiленген жазаны әдiл қолдану болып табылады.


Ерекше бөлiмi туралы жоғарыда айтылған анықтамаларды басшылыққа ала отырып, Қылмыстық құқықтың  Ерекше бөлiмi курсының пәнi туралы мәселенi шешуiмiз қажет.


Қылмыстық құқықтың Ерекше бөлiмi курсының пәнi дегенiмiз қылмыстың жеке түрлерiне қылмыстық жауаптылық белгiлеу және осы қылмыстың құрамының белгiлерiн, оларға тиiстi жазаны анықтайтын нормалардың мазмұнын ашу болып табылады.


Қылмыстық құқықтың Ерекше бөлiмiнiң нормаларының нақты мазмұнын ашу дегенiмiз жекелеген қылмыс құрамының ерекшелiктерiн анықтау, яғни қылмыс құрамына заңдылық талдау жасау болып табылады. Кез-келген нақты қылмыс құрамының дұрыс анықтау мүмкiндiгi ең алдымен оларға тән қылмыс объектiсiнiң, субъектiсiнiң, субъективтiк және объективтiк жақтарының белгiлерiнiң ерекшелiктерiн дұрыс, дәлме-дәл ашқанда ғана жүзеге асырылады. Бұл кез-келген жекелеген қылмыс құрамына тән заңдылық.  


2. Адамды қылмыстық жауапқа тарту оның iс-әрекетiнде белгiлi, нақты бiр немесе бiрнеше қылмыс құрамының белгiлерi бар болған жағдайда ғана жүзеге асырылады. Мысалы, кiсi өлтiру, бұзақылық, тағылық, әйелдi зорлау, тағы басқалары. Қоғамға қауiптi, қылмыстық заңға қайшы iстелген iс-әрекеттi нақты бiр қылмыс құрамына жатқызу және осы iс-әрекетке Қылмыстық кодекстің Ерекше бөлiмiндегi тиiстi баптар бойынша құқықтық баға берудi қылмыстық құқық теориясы қылмысты саралау деп айтады. Қылмыс дұрыс саралау құқық қолдану органы қызметкерiнiң қызметтiк борышы, негiзгi мiндетi.


Қоғамға қауiптi қылмыстық құқыққа қайшы iс-әрекеттердi Қылмыстық құқықтың  Жалпы және Ерекше бөлiмдерiндегi баптарға дәлме-дәл жатқызу, дұрыс саралау-заңдылық принципiн бұлжытпай жүзеге асырудың шарты болып табылады.


Қылмысты дұрыс сараламаудың өзi қылмыстық құқықтың алға қойған басты мақсаттарының бiрi жасалған iс-әрекеттерге дұрыс, әдiл жаза тағайындау принципiне қайшы келедi.


Қылмысты дұрыс саралау қылмыстылықтың жағдайын, деңгейiн, құрылысын, қозғалысын дұрыс анықтауға мүмкiндiк бередi. Iстелген қылмыстың статистикалық  есебiн нақты белгiлемейiнше, ол құбылыспен тиiмдi күрес жүргiзу мүмкiн емес. Сол себептi де қылмыспен тиiмдi күрес жүргiзу үшiн оның жағдайын, сандық, сапалық көрсеткiштерiн, жасаған қылмыстардың мәнiн, қылмыскердiң тұлғасын толық ашу қажет. Бұл мәселелердi анықтамай тұрып, қылмыспен күресу жүргiзу өзiнiң оңды нәтижелерiн бермейдi. Қылмысты дұрыс саралау сот төрелiгiн әділ жүзеге асырудың кепiлi және заңдылық, әдiлеттiлік принциптерiнiң iске асырылуының басты шарты болып табылады. Құқық қорғау және құқық қолдану органдары беделiнiң мәртебесiнің биiк болуы да iстелген iс-әрекетке дұрыс, заңды баға беруiне де тiкелей байланысты. Заңға негiзделген әдiл үкiм сот органдарының беделiн нығайтады.
2 Тақырып. Жеке адамға қарсы қылмыстар
Мақсаты: білім алушыларды жеке адамға қарсы қылмыстар мен таныстыру, олардың түрлерін ұғындыру

Жоспар:

1. Өмiрге қарсы қылмыстар.

2. Денсаулыққа қарсы қылмыстар.
  1. Қазақстан Республикасының Қылмыстық кодексiнiң Ерекше бөлiмiнiң бiрiншi тарауы жеке адамға қарсы қылмыстарға арналған. Осы тарауға кiретiн барлық қылмыстардың топтық объектiсi жеке адамның дұрыс iс-қызметiн қамтамасыз ететiн қоғамдық қатынастар болып табылады. Тiкелей объектiлерiнiң ерекшелiктерiне қарай жеке адамға қарсы қылмыстар мынадай түрлерге бөлiнедi:

1.  Өмiрге қарсы қылмыстар. (96-102 баптар.).

2. Денсаулыққа қарсы қылмыстар (103,104,107-119 баптар.).

3. Жеке адамның бостандығына қарсы қылмыстар (125-128 баптар.).

4. Жеке адамның ар-намысына және адамгершiлiгiне қарсы қылмыстар (129,130 баптар.).

5. Жыныстық қылмыстар (120-124 баптар.).

        Қазақстан Республикасының 1997 жылғы Қылмыстық кодексiнде тұңғыш рет адам өлтiрудiң заңдылық тұсiнiгi берiлген. «Кiсi өлтiру, яғни басқа адамға құқыққа қарсы  қасақана қаза келтiру» деп Қылмыстық кодекстiң 96 бабында тура көрсетiлген. Осыған орай абайсызда кiсi өлтiру заң бойынша адам өлтiру деп танылмайды. Бiрақ топтық және тiкелей объект белгiсiне сәйкес бұл қылмыс құрамы (абайсызда кiсi өлтiру) жеке адамға қарсы қылмыс үшiн жауаптылық көзделген тарауда орналасқан. Өмiрге қарсы қылмыстың, соның iшiнде адам өлтiрудiн де тiкелей объектiсi адамның өмiрi болып табылады. 

Адам өлтiрудiң объективтiк жағы басқа адамды өмiрiнен заңсыз айырумен көрiнедi. Қылмыстың аяқтылуы үшiн адамды өмiрiнен айыруға бағытталған iс-әрекеттiң және соның зардабынан адам өлуiнiң арасындағы себептiк байланыстың болуын айқындау қажет.

       Адам өлтiрудiң  объективтi жағының екiншi белгiсi қылмыстың зардабы жәбiрленушiнiң өлiмi болып табылады.

Келтiрiлген зардапты кiнә деп жүктеу үшiн болған өлiм мен субъектiнiң әрекетi мен әрекетсiздiгi арасындағы себептiк байланыстың болуы негiзгi болып табылады. Адам өлтiру – материалдық құрамға жататын қылмыс. Қылмыстың субъективтiк жағы кiнәнiң қасақана жасалуымен сипатталады.


Қасақана адам өлтiрудiң субъектiсi 14 жасқа толған жеке тұлға болып табылады, ал Қылмыстық кодекстiң 97-102 баптарында көрсетiлген жағдайларда адам өлтiрудiң субъектiсi 16 жасқа толған адамдар болып табылады.


Қылмыстық кодекстiң 96 бабының 1 бөлiгiнде көзделген адам өлтiру-адам өлтiрудiң қарапайым деп аталатын түрiне жатады. Бұған мынадай адам өлтiру түрлерi жатады: қызғаныштан, төбелес кезiнде немесе ұрыс-керiс үстiнде (бұзақылық себептер болмағанда), жәбiрленушiнiң заңсыз әрекеттерiне байланысты, жеке қарым қатынас негiзiнде туындаған кек алумен байланысты болған адам өлтiру өқиғалары.


Қазақстан Республикасының Қылмыстық кодексінде  адам өлтiруiнiң негiзгi құрамы мен ауырлататын жағдайында адам өлтiрудiң құрамы бiр бапқа бiрiктiрiлген.

Ауырлататын жағдайлардағы адам өлтiру - Қылмыстық кодекстiң 96 - бабының 2- бөлігінде көзделген:
а) Екi немесе одан да көп адамды өлтiру (96 -бап. 2- бөлігінің «а» тармақшасы).

 
Жәбiрленушiлердiң өлуi бiр мезгiлде болады. Мынадай жағдайдың да болуы мүмкiн: кiнәлi әуелi бiр адамды өлтiредi, содан соң бiршама уақыт өткеннен кейiн, әдетте көп кешiкпей, басқа адамды өлтiредi. Оның бiр адамды емес, екi немесе одан да көп адамды өлтiру ниетiнiң болғандығын дәлелдеудiң маңызы бар. Мұндайда әр адамды өлтiру себептерi бiрдей болмауы мүмкiн. Бiреуiн, ол мысал үшiн- кек алу мақсатында, ал екiншiсiн бiрiншi кiсi өлтiрудi жасыру мақсатында өлтiредi. Сонымен бiрге екiншi адамды өлтiру ниетi бiрiншi кiсi өлтiруден кейiн емес, оған дейiн пайда болған. Осы жағдайларда кiнәлiнiң  әрекетi осы «а» тармақшасымен сараланады. 

б) Адамның қызметтiк iс-әрекетiн жүзеге асыруына не кәсiби немесе қоғамдық борышын орындауына  байланысты адамды немесе оның жақындарын өлтiру (ҚК 96- бап. 2- б. «б» т.).


Мұндай адам өлтiру кiнәлiнiң жәбiрленушiнi немесе оның жақын туыстарын  олардың қызметтiк немесе қоғамдық борышын орындауына кедергi келтiру мақсаттарында, немесе олардан осындай әрекеттері үшін кек алу мақсатында жүзеге асырылады.


в) Дәрменсiз жағдайда екендiгi айыпкерге белгiлi адамды, сол сияқты адамды ұрлаумен ұштасқан (96-бап. 2 -б. «в» т.).


Жас шамасының өте кiшiлiгiне немесе кәрілiгiне, дене мүшелерiнiң кемiстiгiне, аурулығына, соның iшiнде жүйке ауруға шалдығу, ақыл-есiнен уақытша айырылу немесе ақыл-есiнiң әлсiреумен байланысты болған, оның дене мүшелерiнiң немесе психикалық жай-күйiнiң салдарынан кiнәлiге қарсылық көрсете алмаған немесе оны өмiрiнен айыруға жасаған әрекетiнiң сипатын түсiнбеу жағдайын жәбiрленушi адамның дәрменсiздiк жай-күйi деп түсiну керек.

        г) Жүкті екендігі айыпкерге белгілі әйелді өлтіру (ҚК 96- бап 2-б «г» т).
        Адам өлтірудің бұл түрі жәбірленушінің айрықша  жағдайына орай көтеріңкі қоғамдық қауіптілікпен сипатталады. Осы құрамның болуы үшін ең алдымен екі міндетті белгінің болуы шарт. Жәбірленуші кез келген ұзақтықтағы жүктілік  жағдайында болуы және ол туралы айыпкердің білуі  керек. Бұл жағдайда осы жайдың толық растығына оның күмәнінің болған болмағандығы маңызды емес, ең бастысы ол жәбірленушінің жүкті екендігі туралы жәбірленушінің өзінен немесе бұл туралы басқалар арқылы  хабардар болады. Бұл жерде оның жүктілік мерзімі, ұрықтың өміршең еместігі, әйелдің жүкті екендігі жөнінде тиісті емдеу мекемелерінде есепте тұрған тұрмағандығының оған қатысы жоқ.

        Егер айыпкер жүктілік жөнінде қателесіп, жүкті емес әйелді жүкті әйел екен деп өлтірсе, онда оның әрекеті қылмыстық ниеттің бағытына қарай осы тұрғыдағы қылмысқа оқталғандық ретінде сараланады (ҚК 24-бап, 3-б, 96-бап, 2 – б.  «в» т).

д) Аса қатыгездiкпен жасалған адам өлтiру (96-бап 2-б «д» т.).

Адамды өмiрiнен айыру  жәбiрленушiні айырықша қорлау  мен қинауға байланысты әдiспен жасалады: көптеген жарақат салу, тiрiдей өртеу, алдын ала, бiртiндеп дене мүшелерiн кесу, азаптау, әсер ететiн  уды қолдану, ұзақ уақытқа судан, жылудан айыру және басқалар.

Айрықша қатыгездікпен адам өлтіруге, сондай ақ жәбірленушіні оған жақын адамдардың; балаларының, ата аналарының, қалыңдығының және т.б. көзінше, кінәлінің өз әрекеті арқылы оларды ерекше күйзеліс пен қайғы қасіретке әкелетінін біле тұрып, өлтіруі де жатқызылады.

е) Көптеген адамдардың өмiрiне қауiптi тәсiлмен жасалған адам өлтіру (96-бап 2-б «е» т.). Бұл тармақпен қылмыскердің әрекетін саралағанда анықтауымыз керек, кінәлінің бір адамды өлтіремін деп жасаған тәсілінің, тек қана жәбірленушіге ғана қауіпті емес екенін білуін. Сондықтан ең маңыздысы қылмыс жасау тәсілі- көптеген адамдардың өмiрiне қауiптi болуы (от жандыру, жарылыс жасау, автоматтан оқ ату арқылы көп адамдар бар жерде, көлікті бүлдіру арқылы, егер ішінде көп адам болса).  
ж) Адамдар тобы, алдын ала сөз байласу арқылы, адамдар тобы немесе ұйымдасқан топ жүзеге асырған (96-бап, 2-б, «ж» т).   Қылмыс жасауға екi немесе одан да көп орындаушы күнi бұрын сөз байласпай бiрлесiп қатысса, ол адамдар тобы жасаған қылмыс деп танылады.  Ал егер қылмысқа бiрлесiп жасау туралы күнi бұрын уағдаласқан адамдар қатысса, ол адамдар тобы алдын ала сөз байласып жасаған қылмыс деп танылады. Егер қылмысты бiр немесе бiрнеше қылмыс жасау үшiн күнi бұрын бiрiккен адамдардың тұрақты тобы жасаса, ол ұйымдасқан топ жасаған қылмыс деп танылады. 
       з) Пайда табу мақсатымен, сол сияқты жалданып не қарақшылықпен, қорқытып алушылықпен не бандитизммен ұштасқан. Пайда табу мақсаты болып, адамды өлтіру арқылы заңсыз материалдық пайда табу (өзінің бәсекелесін жою, мүліктік құқыққа ие болу, материалдық шығыннан арылу, жалданып өлтіргені үшін сый ақы алу).

и) Бұзақылық ниетпен адам өлтiру (96-бап, 2-б, «и» т) қоғамды және жалпыға бiрдей қабылданған моральдық нормаларды ашықтан-ашық сыйламаудың негiзiнде жасалады, кiнәлiнiң мiнез-құлқы қоғамдық тәртiпке ашық қарсы шыққан және өзiн төңiрегiндегiлерге қарсы қою, соларға деген қарсылығын көрсету мақсатында жүзеге асырылады. Көбiнесе бұл қылмыс себепсiз немесе болар-болмас нәрсенi адам өлтiруге iлiк ретiнде пайдаланумен жасалады.
к) Басқа қылмысты жасыру немесе оны жасауды жеңiлдету мақсатымен жасалған, сол сияқты зорлауға немесе жыныстық қатынас сипатындағы күш қолдану әрекеттерiмен ұштасқан. Бұл тармақтың бірінші түрі бойынша жауаптылық болады, егер адамды бұрын жасаған қылмысын жасыру үшін, немесе жасайын деп жатқан қылмыстық әрекетін жеңілдету үшін өлтірсе. Мысалы қарақшылық кезінде жәбірленуші өлтіру, немесе қоймаға кіру үшін күзетшіні өлтіру. Ал екінші түрі бойынша зорлау кезінде жәбірленушінің қарсылығын басу үшін, не болмаса осы қылмысты жасағаннан кейін.
л) Әлеуметтiк, ұлттық, нәсiлдiк, дiни өшпендiлiк немесе араздық не қанды кек себебi бойынша. Бұл қылмыстың себебі жәбірленушіні: әлеуметтiк, ұлттық, нәсiлдiк, діндік жағдайы бойынша кемсіту, өшпенділік, араздық, кінәлінің жәбірленушіден өзін жоғары қоюы. Қанды кек бойынша, белгіленеді қанды өкпе, туысының өлімі бойынша кек алу. Бұл қылмыстың субьектісі болуы мүмкін тек қана, осындай әдет ғұрып сақталған ұлттың, халықтың өкілі. Сондықтан кінәлінің осыларға жататындығын білуіміз керек.
        м) Жәбірленушінің мүшелерін немесе тінін пайдалану мақсатында жасалған адам өлтіру(ҚК 96 -б, 2- т «м» т). Медицинаның дамуына байланысты адамдардың мүшелерін немесе тінін бір адамнан, бір адамға салу мүмкіншілі пайда болды. Адамның мүшелері немесе тіні өте қымбат тұратындықтан және бұларға сұраныс ұлғайған сайын, пайда табу мақсатта адамды өлтіру түрі пайда болды. Адам өлтіру, тек қана пайда табуда емес, медициналық эксперимент немесе «игілік сезімде», өзінің жақын адамын құтқару үшін болу мүмкін.
н) Бiрнеше рет жасалған адам өлтiру. Егер адам бұрын адам өлтіргені үшiн сотталмаған не заңда белгiленген негiздер бойынша қылмыстық жауаптылықтан босатылмаған болса, қылмыс бiрнеше рет жасалған деп танылады.
 о) Көрiнеу кәмелетке толмаған баланы өлтiру. Кінәлінің жәбірленуші баланың кәмелеттік жасқа толмағанын қылмыс жасаған уақытта анық білуі.

 Өмiрге қарсы қылмыстардың басқа түрлерi:

1. Жаңа туған сәбидi анасының өлтiруi (97-бап)

2. Жан күйзелiсi (афектiлiк) жағдайда жасалған адам өлтiру (98-бап)

3. Қажеттi қорғаныс шегiнен шығу кезінде, қылмыс жасаған адамды ұстау үшiн қажеттi шаралардың шегінен шығу кезінде жасалған кісі өлтiру (99-100-баптар)

4. Абайсызда кісі өлтiру (101-бап) 

5. Өзiн-өзi өлтiруге дейін жеткiзу (102-бап)

2.Қазақстан Республикасының Қылмыстық кодексінде адам деңсаулығына қарсы қылмысқа қандай қылмыстар жататыны нақты көрсетiлген. Сонымен адам денсаулығына қарсы қылмыстарға мыналар жатады: 103,104,107-119 баптар.


Дене жарақатының объектiсi- бөгде адамның қалыпты денсаулығы болып табылады.


Адам денсаулығына қарсы қылмыстардың объективтiк жағы-басқа адамның денсаулығына, құқыққа қайшы әрекеттер мен әрекетсiздiктер арқылы зиян келтiрумен көрiнiс табады. Әрекетсiздiк арқылы да дене жарақыты келтiрiлуi мүмкiн, егер белгiлi бiр адам өзiне жүктелген мiндеттемелердi орындамаса.

Дене жарақатын келтiрудiң субъективтiк жағы 2 нысаннан тұрады: 1) қасақана (тiкелей және жанама);  2) абайсызда (менмендiк және немқұрайдылық).


Субъектiлерi:


- Қазақстан Республикасының Қылмыстық кодексінің 15-бабының 2- бөлігінде көрсетiлген дене жарақатын салумен байланысты мына қылмыстарды жасаған есi дұрыс субъектiлер үшiн 14 жас белгiленедi: 103- бап, 104 -баптың 2 -бөлігінде.


- Ал мына дене жарақаттарын салған үшiн заң бойынша есi дұрыс субъектiлер үшiн 16 жас белгiленедi: 107-119-баптар.


103-бап. Денсаулыққа қасақана ауыр зиян келтіру 

Ауыр дене жарақатын салу түсiнiгi мен түрлерiне тоқталсақ, осы баптың диспозициясында былай делiнген: «Адамның өмiрiне қауiптi немесе көруден, тiлден, естуден қандай да болсын органнан айрылуға немесе органның қызметiн жоғалтуға немесе бет-әлпетiнiң қалпына келтiргiсiз бұзылуына әкеп соққан денсаулыққа қасақана ауыр зиян келтiру, сондай-ақ өмiрге қауiптi немесе еңбек қабiлетiнiң кемiнде үштен бiрiн тұрақты түрде жоғалтуға ұштасқан немесе кiнәлiге мәлiм кәсiби еңбек қабiлетiн немесе түсiк тастауға, психикасын бұзуға, есiрткiмен немесе уытты умен ауыруға душар еткен денсаулықтың бұзылуын тудырған денсаулыққа өзге зиян келтiрген қасақана ауыр зиян келтiру».

Денсаулыққа қасақана ауыр зиян келтірудің дәрежеленген түрлері 103-баптың, 2,3-бөліктерінде көрсетілген. 

2-бөлігінде: 
     
 а) екi немесе одан да көп адамға қатысты; 
     
 б) адамның қызметтiк жұмысын немесе кәсiптiк немесе қоғамдық борышын орындауға байланысты оған немесе оның жақындарына қатысты; 
      
в) кiнәлiге дәрменсiз күйде екенi белгiлi, сонымен бiрдей адамды ұрлауға немесе кепiлге алуға ұштасқан адамға қатысты; 
      
г) аса қатыгездiкпен; 
      
д) ұйымдасқан топпен; 
      
е) жалдау бойынша; 
      
ж) бұзақылық ниетпен; 
      
з) әлеуметтiк, ұлттық, нәсiлдiк, дiни өшпендiлiк немесе араздық тұрғысында; 
      
и) жәбiрленушiнiң мүшелерiн немесе тiнiн пайдалану мақсатында; 
     
к) бiрнеше рет жасалса;
      
л) көрiнеу кәмелетке толмаған балаға қатысты жасалса.
Ал 3-бөлігінде:

103- баптың бiрiншi немесе екiншi бөлiктерiнде көзделген, абайсызда жәбiрленушiнiң өлiмiне әкеп соққан әрекеттер көрсетілген.

104-бап. Денсаулыққа қасақана орташа ауырлықтағы зиян келтiру.
104-баптың 1-бөлігінің диспозициясы бойынша, денсаулыққа қасақана орташа ауырлықтағы зиян келтiру дегеніміз «Адамның өмiрiне қауiптi емес және осы Кодекстiң 103-бабында көрсетiлген зардаптарға әкеп соқпаған, бiрақ денсаулықты ұзақ уақытқа бұзылуға немесе жалпы еңбек қабiлетiнiң кемiнде үштен бiрiн айтарлықтай тұрақты жоғалтуға әкеп соққан денсаулыққа қасақана орташа ауырлықтағы зиян келтiру». 

Ауыр зиянға қарағанда орташа ауырлықтағы зиян келтiру мынадай өзiндiк белгiлермен сипатталады: 

1)  адамның өмiрiне қауiптiлiктiң болмауынан;

2)  кодекстiң 103 бабында көрсетiлген зардаптарға әкеп соқпауынан;

3)  денсаулықтың ұзақ уақытқа бұзылуына;

4) жалпы еңбек қабiлеттiнiң кемiнде үштен бiрiн  айтарлықтай тұрақты жоғалтуға әкелiп соғумен. 
Субъективтiк жағынан көрсетiлген қылмыс тiкелей  немесе жанама қасақаналықпен iстеледi. Қылмыстың субъектiсi 104 баптың 1 бөлігі бойынша 16-ға толған, ал осы баптың 2 бөлігі бойынша 14-ке толған есі дұрыс адам болады. 
Қазақстан Республикасы денсаулық сақтау министрінің 2010 жылғы «20» мамыр № 368 бұйрығымен бекітілген сот-медициналық сараптаманы ұйымдастыру және жүргізу туралы нұсқаулық бойынша, денсаулықка келтірілген  орташа зиянның белгілері:

1) денсаулықтың ұзақ бұзылуы - 3 аптадан артық бұзылуы (21 күннен астам), денсаулыққа келтірілген зиянға тікелей байланысты аурулар немесе ұзақтығы үш аптадан артық (21 күннен астам) қандайда бір орган функциясының бұзылуы түріндегі салдар жатады;

2) жалпы еңбекке кабілеттілікті айтарлықтай тұрақты жоғалту (10-33%-ды қоса алғанда).

(105-бап алып тасталды - ҚР 2011.01.18 № 393-IV Заңымен)   (106-бап алынып тасталды - ҚР 2004.12.09 N 10 Заңымен).

107-бап. Азаптау
  
Қылмыстық кодекстің 103 және 104 баптарында сипатталған зардаптарға әкеп соқпаған жағдайда адамды ұдайы ұрып-соғу немесе өзге күш қолдану әрекеттерi жолымен тән зардабын немесе психикалық зардап шектiргенi үшiн жауаптылық белгiленген.


Объективтiк жағынан алғанда қылмыс азаптау арқылы-ұдайы ұрып-соғу немесе өзге күш қолдану әрекеттерi жолымен жүзеге асырылады. Ұдайы ұрып-соғуға жыл iшiнде кемiнде үш реттен артық ұрып соғу жатады.


Қылмыс субъективтiк жағынан қасақаналықпен iстеледi. Қылмыстың субъектiсi 16-ға толған есі дұрыс адам.

 Бұл қылмыстың сараланған түрі: 
         а) көрiнеу кәмелетке толмаған немесе кiнәлiге дәрменсiз күйде екендiгi белгiлi не кiнәлiге материалдық немесе өзге тәуелдiлiктегi адамға,  сол сияқты ұрланған не кепiл ретiнде қолға түсiрген адамға қатысты; 
      
б) екi немесе одан да көп адамға қатысты; 
      
в) кiнәлiге жүктiлiк жағдайында екендiгi белгiлi әйелге қатысты; 
      
г) азаптап; 
     
д) жалдау бойынша; 
      
е) әлеуметтiк, ұлттық, нәсiлдiк, дiни өшпендiлiк немесе араздық тұрғысында жасалған әрекетке, осы баптың 2-бөлігінде көрсетілген.

108-бап. Денсаулыққа жан күйзелiс жағдайда зиян келтiру

Қылмыстық кодексте денсаулыққа кенеттен пайда болған жан күйзелiсі (аффект) жағдайында жасалған, жәбiрленушiнiң тарапынан зорлық жасауға, қорлауға немесе ауыр тiл тигiзуге, не жәбiрленушiнiң құқыққа қарсы  немесе моральға жат әрекеттерiне (әрекетсiздiгiне) байланысты, сонымен бiрге жәбiрленушiнiң ұдайы құқыққа қарсы немесе моральға жат мiнез-құлқына байланысты туындалған ұзаққа созылған психикалық бұзылу жағдайында қасақана ауыр зиян келтiру үшiн жауаптылық көзделген.


Қылмыс объективтiк жағынан аффектi жағдайында, жәбiрленушiге қасақана ауыр зиян келтiру арқылы сипатталады.


Субъективтiк жағынан бұл қылмыс қасақаналықпен (тiкелей немесе жанама) жүзеге асырылады. Қылмыстық субъектiсi 16-ға толған есі дұрыс адам.

109-бап. Қажеттi қорғаныс шегiнен шығу кезiнде  денсаулыққа ауыр зиян келтiру 

Қылмыстың объектісі-адамның денсаулығы.
Қылмыс объективтiк жағынан алғанда денсаулыққа қажеттi қорғаныс шегiнен шығу кезiнде жасалған қасақана ауыр зиян келтiру арқылы сипатталады. Осы бап бойынша тек қасақана ауыр зиян келтiрген жағдайда ғана қылмыстық жауаптылық туындайды, қажеттi қорғаныс шегiнен шығу арқылы басқа жағдайларда келтiрiлген зиян келтiрушiлiк үшiн жауаптылық белгiленбеген.


Қылмыс субъективтiк жағынан тiкелей немесе жанама қасақаналықпен iстеледi.​Қылмыс субъектісі 16-ға  толған есі дұрыс адам.


110-бап. Қылмыс жасаған адамды ұстау кезiнде денсаулыққа ауыр зиян келтiру
Қылмыстың объектісі-адамның денсаулығы.

Қылмыс объективтiк жағынан қылмыс жасаған адамды ұстау үшiн қажеттi шараларды асыра қолдану кезiнде денсаулыққа қасақана ауыр зиян келтiру арқылы сипатталады.


Қылмыс субъективтiк жағынан қасақаналықпен (тiкелей немесе жанама) iстеледi. 
Қылмыстың субъектiсi 16-ға толған кез келген есі дұрыс адам.

111-бап. Денсаулыққа абайсызда зиян келтiру
Қылмыстың объектісі-адамның денсаулығы.

Қылмыстық кодекстің111-бабының 1-бөлігінде денсаулыққа абайсызда зиян келтiргенi, ал 2- бөлігінде абайсызда екi немесе одан да көп адамның денсаулығына ауыр зиян келтiргенi үшiн жауаптылық көзделген. Осы баптың 4- бөлігінде (3-бөлігі алынып тасталған)  абайсызда екi немесе одан да көп адамның денсаулығына орташа зиян келтiргенi үшiн жауаптылық белгiленген.  


Көрсетiлген қылмыс субъективтiк жағынан абайсыздықпен (менмендiк немесе немқұрайдылық) iстеледi.
Қылмыстың субъектiсi 16-ға толған есі дұрыс адам.

115, 116-баптар. Соз ауруын жұқтыру. Адамның иммунтапшылығы вирусын (ВИЧ; ЖҚТБ) жұқтыруы
115- бап бойынша қылмыстың объектiсi адам денсаулығы, ал кейбiр соз ауруларын жұқтырғанда адам өмiрi де болуы мүмкiн. Қылмыстың объективтiк жағы, өзiнде соз ауруы бар екендiгiн бiлген адамның ауыр зардаптарға әкеп соқтырған осындай ауруды басқа адамға жұқтыруы, сондай-ақ екi немесе одан да көп адамға не көрiнеу кәмелетке толмаған адамға жұқтыруы арқылы жүзеге асырылады.

Өзiнде соз ауруы бар адамның кез келген әрекеттер арқылы (жыныстық қатынас жасау, сүйiсу, бiр ыдыстан тамақ iшу, гигиеналық тазалықты сақтамау) басқа адамға жұқтыруын осы ауруды жұқтыру деп танылады. Соз ауруларына: сифилис (мерез), гонорея, лимфогранулематоз, соз гранулемасы т.б. жатады.

Соз ауруларын жұқтыру субъективтiк жағынан қасақаналықпен де, абайсыздықпен де (менмендiкпен) жасалады.

Қылмыстың субъектiсi өзінде соз ауруы бар екендігін білетін16-ға толған есі дұрыс адам.
Қылмыстық кодекстің 116-бабының 1 -бөлігінде басқа адамды көрінеу ВИЧ/ЖҚТБ –ны жұқтыру қауiпiнде қалдырғаны үшiн жауаптылық көзделген. Қылмыстың тiкелей объектiсi адамдардың өмiрi және денсаулығы.

Қылмыс объективтi жағынан басқа адамды көрiнеу көрсетiлген ауруды жұқтыру қаупiнде қалдыруы арқылы жүзеге асырылады.

Қылмыс құрамы формальдық, 116-баптың 1-бөлігі бойынша жауаптылық ВИЧ/ЖҚТБ -ауруын жұқтыру қаупiн туғызған сәттен бастап аяқталған деп танылады.
Субъективтiк жағынан қылмыс тiкелей қасақаналықпен iстеледi. Қылмыстың субъектiсi 16-ға толған, өзiнде иммун тапшылығы вирусы (ВИЧ/ЖҚТБ) бар есі дұрыс адам.
        Қылмыстық кодекстің 116-бабының 2-бөлігінде өзінде ВИЧ/ЖҚТБ бар екендігі туралы білетін адамның оны басқа  адамға жұқтыруын қарастырған. Бұл қылмыс көрсетілген ауруды нақты жұқтырған уақыттан бастап аяқталған деп танылады. Осы баптың 3 –бөлігінде екі немесе одан да көп адамға, не көрінеу кәмелетке толмағандарға ВИЧ/ЖҚТБ-ны жұқтырғаны үшін жауаптылық белгіленген. 116-баптың 4-бөлігінде медицина қызметкерінің, сондай-ақ тұрмыстық немесе өзге халыққа қызмет көрсету ұйымы қызметкерінің өздерінің кәсіптік міндеттерін тиісінше орындамауының салдарынан басқа адамға ВИЧ/ЖҚТБ жұқтыруы үшін жауаптылық белгіленген. Қылмыс субъектісі арнаулы- медицина қызметкерлері немесе кәсіптік міндеттерін атқаратын адамдар.  Субъективтік жағынан бұл қылмыстың 116–бабының 4–бөлігі абайсыздықпен істеледі.

3 Тақырып. Отбасына және кәмелетке толмағандарға қарсы қылмыстар
Мақсаты: білім алушыларға отбасына және кәмелетке толмағандарға қарсы қылмыстарды, олардың түрлерін түсіндіру
Жоспар:

1. Отбасына және кәмелетке толмағандарға қарсы қылмыстардың ұғымы мен түрлерi.

2. Кәмелетке толмағандардың мүдделерiне қол сұғатын қылмыстар. (131,132 баптар.)

3. Отбасы мүдделерiне қол сұғатын қылмыстар (140 бап.).

1.Қазақстан Республикасының Конституциясының 27-бабында «Неке мен отбасы, ана мен әке және бала мемлекеттiң қорғауында болады»
делінген. Осыған орай 1997 жылы  қабылданған жаңа Қылмыстық кодекстiң Ерекше бөлiмiнiң 2-тарауында отбасына және кәмелетке толмағандарға қарсы қылмыстар үшiн жауаптылық белгіленген.

Осы топқа жататын қылмыстардың объектiсi ата-аналар мен балалардың арасындағы отбасылық қатынастар, сондай-ақ кәмелетке толмағандардың дене бiтiмi, интеллектуалдық, рухани, адамгершiлiк тұрғысынан дұрыс дамып, қалыптасу жағдайлары болып табылады.

 
Бұл тараудағы қылмыстардың обьективтік жағы көбіне әрекет арқылы жасалады. Он қылмыстың ішіндегі төртеуі ғана (  136-бап. Балаларын немесе еңбекке жарамсыз ата-анасын асырауға арналған қаражатты төлеуден әдейi 
жалтару, 137-бап. Кәмелетке толмаған баланы тәрбиелеу жөнiндегi 
мiндеттердi орындамау, 138-бап. Балалардың өмiрi мен денсаулығының 
қауiпсiздiгiн қамтамасыз ету жөнiндегi мiндеттердi тиiсiнше орындамау, 140-бап. Еңбекке жарамсыз жұбайын (зайыбын) асыраудан  әдейi жалтару) әрекетсіздік арқылы жасалады. Ал, «Қамқоршы немесе қорғаншы құқықтарын терiс  пайдалану» (139-бап.)   бойынша қылмыс әрекет немесе әрекетсіздік арқылы жасалады.
2. 131-бап. Кәмелетке толмаған адамды қылмыстық iске тарту
Қылмыстың тiкелей объектiсi – кәмелетке толмағандардың бiрқалыпты дамуы және оларға дұрыс тәрбие беру шарттары болып табылады. Қылмыстың жәбiрленушiсi 18-ге толмаған адам, яғни кәмелетке толмағандар.

Қылмыс объективтiк жағынан алғанда әртүрлi әдістер (тәсiлдер) қолдана отырып кәмелетке толмаған адамды он сегiз жасқа жеткен адамның қылмыстық iске тарту арқылы жүзеге асырылады. Кәмелетке толмаған адамды қылмыстық iске тарту деп 18-ге толмағандарды қылмыстың тiкелей орындаушысы немесе өзге де көмектесушi болуға жiгерлендiруге, ынтасын, шешiмiн қоздыруға бағытталған iс-әрекеттердi айтамыз. Қылмыстық iске тартудың әдiсi заңда тiкелей көрсетiлмеген, бiрақ ол әртүрлi жолмен жүзеге асырылуы мүмкiн. Бұл әрекет көбiнесе психикалық әдiстердi қолдану арқылы (қорқыту, уәде беру, алдау) немесе басқа да тәсiлдердi қолдану арқылы жүзеге асырылады. Қорқыту ауызша, жазбаша, телефон арқылы, дене қимылын көрсету арқылы жүзеге асырылуы мүмкiн.

Қылмыс формальдық құрамға жатады. Және ол кәмелетке толмағандарды қылмысқа тартқан уақыттан бастап аяқталған деп табылады.

Қылмыстық кодекстің 131-бабының 1 -бөлігі бойынша онша ауыр емес, ауырлығы орташа қылмыстарды iстеуге кәмелетке толмағандарды тартқан үшiн ғана жауаптылық көзделген.

Субъективтiк жағынан 131- бапта көзделген қылмыс тiкелей қасақаналықпен iстеледi. Қылмыстың субъектiсi заңда тура атап көрсетiлгендей кәмелетке толмаған адамды қылмыстық iске тартқан жасы 18-ге толған адам.

Ата – анасы, педагог не кәмелетке толмаған адамды тәрбиелеу жөнiндегi мiндеттер өзiне заңмен жүктелген өзге адам жасаған нақ сол әрекет – осы қылмыстың ауырлататын түрi болып табылады (131- бап. 2- б.).

Осы баптың 1-ші немесе 2- ші бөліктерінде көзделген, күш қолданып немесе оны қолданамын деп қорқытып жасаған әрекеттер (131 -бап. 3- б.) осы қылмыстың тағы бiр ауырлататын түрi болып табылады.

Осы баптың бiрiншi, екiншi немесе үшiншi бөліктерінде көзделген кәмелетке толмаған адамды ауыр немесе аса ауыр қылмыс жасауға тартуға байланысты әрекеттер (131- бап. 4 -б.) көрсетiлген қылмыстың өте ауырлататын түрi болып табылады.

132- бап. Кәмелетке толмаған адамды қоғамға қарсы iс-әрекеттер жасауға тарту.

Қылмыстың тiкелей объектiсi кәмелетке толмаған адамның қалыпты дамуы және дұрыс адамгершiлiкке тәрбиелеу мүддесіне жағдай туғызатын қоғамдық қатынас.
Объективтiк жағынан қылмыс кәмелетке толмаған адамды кәмелетке толмаған адамды есеңгiрететiн заттарды тұтынуға не уытқұмарлыққа не спирттiк iшiмдiктердi ұдайы тұтынуға, не қаңғыбастықпен немесе қайыршылықпен айналысуға  тарту арқылы сипатталады.

Заң бойынша есiрткiлiк емесе есеңгiрететiн затқа жататын, арнаулы тiзiмi бойынша белгiленген осындай заттарды екi немесе одан көп медициналық емес тұрғыда тұтынуға тарту кәмелетке толмаған адамды көрсетiлген әрекеттерге ұдайы тарту деп танылады.

Екi немесе одан көп реттерде кәмелетке толмағандарды үнемi спирт iшiмдiктерiн (арақ-шарап) iшуге тарту осы қылмыстың объективтiк жағының бiр белгiсiн жүзеге асырғандық болып табылады.

Қылмыс субъективтiк жағынан тiкелей қасақаналықпен iстеледi. Қылмыстың субъектiсi 18-ге толған есi дұрыс адам.

Қылмыстық кодекстің 132-бабының 2- бөлігінде: ата-анасы, педагог не кәмелетке толмаған адамдарды тәрбиелеу жөнiндегi мiндеттер өзiне заңмен жүктелген өзге адам жасаған нақ сол  әрекет, ал осы баптың 3- бөлігінде, осы баптың бiрiншi немесе екiншi бөліктерінде қарастырылған  бiрнеше рет, не күш қолданып немесе оны қолданамын деп қорқытып жасалған әрекеттер үшiн қылмыстық жауаптылық көзделген.
3. ҚК 140-бап. Еңбекке жарамсыз жұбайын (зайыбын) асыраудан  әдейi жалтару              

Қылмыстың объектiсi – еңбекке жарамсыз жүбайының (зайыбының) материалдық мүддесi. Еңбекке жарамсыз деп, зейнеткерлiк жасқа жеткен, ауырулығы немесе басқадай зақымдалуы бойынша еңбекке жарамсыз және материалдық көмекке мұқтаж жұбайын (зайыбын)  асыруға қаражат төлеуден үш айдан астам әдейi жалтару арқылы жүзеге асырылады.

Субъективтiк жағынан қылмыс тiкелей қасақаналықпен iстеледi.

Қылмыстың субъектiсi еңбекке жарамсыз жұбайын сот шешiмi бойынша асырауға мiндеттi некеде тіркелген немесе бұрын некеде тұрған еңбекке жарамды жұбай (зайыбы).
4 Тақырып.Адамның және азаматтың конституциялық құқықтары мен бостандықтарына қарсы қылмыстар
Мақсаты: білім алушыларға адамның және азаматтың конституциялық құқықтары мен бостандықтарына қарсы қылмыстардың түсінігін беру, олардың маңыздылығын ашу

Жоспар:

1. Адамның және азаматтың конституциялық құқықтары мен бостандықтарына қарсы қылмыстардың ұғымы және түрлерi.

2. Саяси құқықтар мен бостандықтар (141, 146, 147-баптар).

3. Әлеуметтiк құқық пен бас бостандыққа қарсы қылмыстар (148, 152-баптар).

4. Жеке құқықтар мен бостандықтарға қарсы қылмыстар (142-145-баптар).

1.Қылмыстың топтық объектiсi болып азаматтардың конституциялық құқықтары мен бостандықтары саналады.

Қылмыстардың осы тобы қылмыстың тiкелей объектiсiне сәйкес және азаматтардың құқықтары мен бостандықтарының мәнiне қарай, мынадай негiзгi топтарға бөлiнедi:

1. Саяси құқықтар мен бостандықтарға қарсы қылмыстар.

2. Адамның және азаматтың әлеуметтiк – экономикалық құқықтары мен  бостандықтарына қарсы қылмыстар.

3. Жеке құқықтар мен бостандықтарға қарсы қылмыстар.

2. 141-бап. Азаматтардың тең құқықтарын бұзу
Қылмыстың тiкелей объектiсi Қазақстан Республикасының Конституциясының 14- бабының 1-бөлігінде көрсетiлген тегiне, әлеуметтiк, лауазымдық және мүлiктiк жағдайына, жынысына, нәсiлiне, ұлтына, тiлiне, дiнге көзқарасына, намысына, тұрғылықты жерiне байланысты немесе кез келген өзге жағдайлар бойынша ешкiмдi ешқандай кемсітуге болмайды деген қағида болып табылады.
Қылмыстың қосымша тiкелей объектiсi адамдардың денсаулығы немесе бостандығы болуы мүмкiн. Қылмыстың жәбiрленушiсi конституциялық тең құқықтылығы заңсыз бұзылған Қазақстан Республикасының азаматтары, сондай-ақ шетелдiктер мен азаматтығы жоқ адамдар.

Қылмыс объективтiк жағынан, адамның (азаматтың) құқықтары мен бостандықтарын тегiне, әлеуметтiк, лауазымдық немесе мүлiктiк жағдайы, жынысы, нәсiлi, ұлты, тiлi, дiнге көзқарасына сенiмi, тұрғылықты жерi, қоғамдық бiрлестiктерге қатыстылығына себептерiмен немесе өзге кез келген жағдайлар бойынша тiкелей немесе жанама шектеу  арқылы жүзеге асырылады.

Қылмыс құрамы формальдық. Ол осы заңда белгiленген тең құқықтылықтар мен бостандықтарды тiкелей немесе жанама шектеу орын алған уақыттан бастап аяқталған деп танылады.

Субъективтiк жағынан алғанда аталған қылмыс тек тiкелей қасақаналықпен iстеледi. Қылмыстың субъектiсi 16-ға толған кез келген есі дұрыс адам. Қылмыстың 2-ші бөлігіндегі қылмыс құрамының субъектiсi – арнаулы (лауазымды адам немесе қоғамдық бiрлестiктiң жетекшiсi.
146-бап. Сайлау құқығын жүзеге асыруға немесе сайлау комиссияларының жұмысына кедергi жасау
Қылмыстың тiкелей объектiсi азаматтардың сайлау құқығын дұрыс жүзеге асыруын немесе  сайлау комиссиясының жұмысына кедергiсiз қатысуын реттейтiн қоғамдық қатынастар.

Қылмыс объективтiк жағынан алғанда сайлаушының өзiнiң сайлау құқығын немесе референдумға қатысу құқығын еркiн жүзеге асыруына кедергi жасау, сондай-ақ сайлау комиссияларының немесе референдум жүргiзу жөнiндегi комиссияның жұмысына заңсыз араласу және дауыс беруге, кандидатты, партиялық тiзiмдердi тiркеуге, дауыстарды санауға және сайлаудағы немесе референдумдағы дауыс беру нәтижелерiн анықтауға байланысты мiндеттерiн атқаруына кедергi жасау арқылы жүзеге асырылады. Қылмыстың 2-ші бөлігінде дәл сол жоғарыда көрсетілген әрекеттер: 
а) пара берiп сатып алумен, алдаумен, күш қолданып не оны қолданамын деп қорқытумен сабақтасса;   
б) адам өзiнiң лауазымын немесе қызмет бабын пайдалана отырып жасаса; 
в) адамдар тобының алдын ала сөз байласуы бойынша немесе ұйымдасқан топпен жасалса; 
г) электрондық сайлау жүйесiнiң жұмыс iстеуiнiң белгiленген тәртiбiн бұзу жолымен жасалса, қылмыстық жаза көзделген.
Қылмыс формальдық құрамға жатады және ол сайлау құқығын жүзеге асыруға немесе сайлау комиссиясының жұмысына кедергі келтіру әрекеттерін жасаған уақыттан бастап, өзінің оларға қойған мақсатының жүзеге асқанына немесе аспағанына қарамастан аяқталған деп табылады. Қылмыс субъективтiк жағынан тек тiкелей қасақаналықпен iстеледi.

Қылмыстың субьектісі 16 жасқа толған есі дұрыс адам, тек 2-ші бөліктің б-тармақшасының қылмыс құрамының  субьектісі арнаулы (лауазымды немесе қызмет бабын пайдаланған адам)
147-бап. Сайлау құжаттарын, референдум құжаттарын бұрмалау немесе дауыстарды қате есептеу

Қылмыстың тiкелей объектiсi – сайлау құқығы, референдумға қатысу құқығы.

Қылмыстың заты – сайлау құжаттары, сайлаушылар тiзiмi, дауыс беру куәлiгi, сайлау бюллетенi және басқадай сайлау құжаттары.

Объективтiк жағынан қылмыс сайлау құжаттарын немесе референдум құжаттарын бұрмалау, бюллетеньге жалған жазбалар немесе қол қойылған парақтар енгiзу, дауыстарды көпе-көрiнеу қате есептеу не сайлаудың нәтижелерiн немесе референдум қорытындыларын көпе-көрiнеу дұрыс айқындамау, не дауыс беру құпиясын бұзу, егер осы әрекеттердi Қазақстан Республикасы Президентiне кандидаттың сенiмдi өкiлi, немесе депутаттыққа кандидаттың сенiмдi өкiлi жасаса, сол сияқты сайлау комиссиясының, немесе референдум жүргiзу жөнiндегi комиссияның мүшесi жасауы арқылы жүзеге асырылады.

Қылмыс құрамы формальдық. Осы жоғарыда көрсетiлген әрекеттердiң бiреуiн iстеу қылмыстың аяқталғанын бiлдiредi.

Аяқталған қылмыс субъективтiк жағынан алғанда тек тiкелей қасақаналықпен жасалады. Кiнәлi адам, 147-баптың 1 бөлiгiнде көрсетiлген заңсыз әрекеттердiң кез келгенiң заңсыз жасайтынын сезедi және соларды жүзеге асыруды тiлейдi. Осы баптың 2-ші бөлігінде  электрондық сайлау жүйесiнiң жұмыс iстеуiнiң белгiленген тәртiбiн бұзу жолымен жасалған дәл сол әрекеттер үшін қылмыстық жаза көрсетілген.
Қылмыстың субъектiсi арнаулы – Қазақстан Республикасы Президентiне кандидаттың сенiмдi өкiлi немесе депутаттыққа кандидаттың сенiмдi өкiлi, бастамашы топтың, сайлау комиссиясының немесе референдум өткiзу комиссиясының жасы 16-ға толған  мүшелерi.

148-бап. Еңбек туралы заңдарды бұзу

Қылмыстың заңда еңбек жөнiндегi заңды және еңбек қорғау ережелерiн бұзғандық үшiн арнаулы баптар бойынша жауаптылық белгiленген.

Қылмыстың объектiсi- азаматтардың еңбек құқығын бұзу болып табылады.


Қылмыстың 1-ші бөлігінің обьективтік жағына келесі әрекеттер немесе әрекетсiздiктер жатады: қызметкермен еңбек шартын заңсыз тоқтату, соттың жұмыста қайта қалпына келтiру туралы шешiмiн орындамау, сол сияқты азаматтардың құқықтары мен заңды мүдделерiне елеулi зиян келуiне әкеп соққан Қазақстан Республикасының еңбек заңнамасын өзге де бұзу.  

Қылмыс құрамы материалдық.
Субъективтiк жағынан бұл қылмыс қасақаналықпен жасалады.   Қылмыстың субъектiсi болып тек қана мемлекеттiк немесе мемлекеттiк емес аппаратқа жұмысқа алу немесе жұмыстан шығару құқығы бар лауазымды  адамдар танылады.


Қылмыстың 2-ші бөлігінде, әйелмен оның жүктiлiгi себебi бойынша еңбек шартын жасасудан негiзсiз бас тарту немесе онымен еңбек шартын негiзсiз тоқтату немесе үш жасқа дейiнгi балалары бар әйелмен осы себептер бойынша еңбек шартын жасасудан негiзсiз бас тарту немесе онымен еңбек шартын негiзсiз тоқтату, сол сияқты мүгедекпен оның мүгедектiгi себебi бойынша не кәмелетке толмағанмен оның кәмелетке толмағандығы себебi бойынша еңбек шартын жасасудан негiзсiз бас тарту немесе еңбек шартын негiзсiз тоқтату – осы қылмыстың ауырлататын түрiне жатады. 
Ал 3- бөлігінде басқару қызметiн атқарушы адамның ақша қаражатын өзге мақсаттарға пайдаланумен байланысты жалақының толық көлемiнде және белгiленген мерзiмде төленуiн бiрнеше рет кiдiртуiне байланысты жауаптылық көзделген. 

Қылмыс құрамы формальдық. Субъективтiк жағынан қылмыс тiкелей қасақаналықпен iстеледi.


Қылмыстық субъектiсi арнаулы – жұмысқа алу немесе одан босату құқығы бар лауазымды адамдар.


Қылмыстың субъектiсi басқару қызметiн атқаратын лауазымды адамдар.
152-бап. Еңбектi қорғау ережелерiн бұзу

Қылмыстың тiкелей объектiсi еңбектiн қауiпсiздiк шарттарын қамтамасыз ететiн қоғамдық қатынастар, қосымша тiкелей объектiсi жәбiрленушiнiң өмiрi, денсаулығы.


Қылмыстың 1-ші бөлігінің объективтiк жағына, қауiпсiздiк техникасын, өндiрiстiк санитария ережелерiн немесе еңбектi қорғаудың өзге де ережелерiн осы ережелердi сақтауды ұйымдастыру немесе қамтамасыз ету жөнiндегi мiндеттер жүктелген адамның бұзуы абайсызда денсаулыққа ауыр зиян келтiруге әкеп  соғу арқылы көрiнiс табады. 2-ші бөлігінде  осы қылмыстың ауырлататын түрi- еңбектi қорғау ережелерiн бұзудан абайсызда адам өлiмiне әкеп соққан әрекеттер үшiн жауаптылық белгiленген.


Қылмыстың құрамы материалдық.

Субъективтiк жағынан қылмыс кiнәнiң абайсыздық нысаны арқылы iстеледi.


Қылмыстық субъектiсi 1-ші бөлігі бойынша арнаулы – еңбектi қорғау ережелерiн сақтауды ұйымдастыру немесе қамтамасыз ету жөнiндегi мiндеттер өзiне жүктелген 16-ға толған есі дұрыс адам, 2-ші бөлік бойынша 16-ға толған кез келген есi дұрыс адам.

144-бап. Дәрiгерлiк құпияны жария ету

Қылмыстың тiкелей объектiсi дәрiгерлiк құпияны қамтамасыз етудi реттейтiн қоғамдық қатынастар.


Қылмыстың жәбiрленушiсi – сырқатқа ұшыраған пациент.


Қылмыс объективтiк жағы медициналық қызметкердiң кәсiптiк немесе қызметтiк қажеттiлiксiз адам бойында ВИЧ/ЖҚТБ бар екенi туралы мәлiметтердi хабарлау арқылы пациенттiң сырқаты немесе медициналық куәландыру нәтижелерi туралы мәлiметтердi жария етуі арқылы жүзеге асырылады. Арнаулы нормативтiк – құқықтық актiлер дәрiгерлiк құпияны жария етiлмеуiн реттейдi. Бiрақ оны сақтауға мiндеттi адам ондай құпияларды ешбiр негiзсiз жария етедi, яғни әрекетсiздiкке  жол берiледi.


Қылмыс құрамы формальдық, ал дәрiгерлiк құпия жария етiлген сәттен бастап аяқталған деп танылады. Субъективтiк жағынан қылмыс қасақаналықпен iстеледi. Қылмыстық ниет әртүрлi болуы мүмкiн: кек алу, қызғаныш немесе басқадай арам пиғылдар.


Қылмыстың субъектiсi арнаулы-медициналық қызметкер (дәрiгер,  фельдшер т.б.)

Осы баптың 1-шi бөлiгінде көзделген әрекеттер, егер олар ауыр зардаптарға әкеп соқса (жәбiрленушiнiң қорланып өзiн-өзi өлтiруі, ауыр дене жарақатын алуы т.б.) онда кiнәлi адам 144- баптың 2- бөлігі бойынша кiнәлi деп танылады, бұл қылмыстың құрамы материалдық.
Қылмыстың субъектiсi арнаулы-медициналық қызметкер (дәрiгер,  фельдшер т.б.)

145- бап. Тұрғын үйге қол сұғылмаушылықты бұзу
Қылмыс тiкелей объектiсi – тұрғын үйге қол сұқпаушылықты қамтамасыз ететiн қоғамдық қатынастар.


Қылмыс объективтiк жағынан тұрғын үйге, онда тұратын адамның еркiнен тыс басып кiру арқылы көрiнiс табады.


Қылмыс формальдық құрамға жатады және ол тұрғын үйге онда тұратын адамның еркiнен тыс жағдайда басып кiрген сәттен аяқталған деп танылады.


Субъективтiк жағынан қылмыс тiкелей қасақаналықпен iстелiнедi. Қылмыстың субъектiсi 16-ға толған есi дұрыс кез келген адам. Қылмыстың  2- бөлігінде осы қылмыстың ауырлататын түрi күш қолданып не оны қолданамын деп қорқытумен, немесе адамдар тобы жасаған, немесе түнгi уақытта, немесе заңсыз тiнтуге ұласып жасалған әрекет, сондай –ақ тұрғын үйден заңсыз шығарып тастағаны үшiн жауаптылық белгiленген.


Түнгi 22 сағаттан таң сәрiдегi 6 сағатқа дейiн уақыт түнгi уақыт деп саналады.


Осы баптың бiрiншi немесе екiншi бөлiктерiнде көзделген, адам өзінің қызмет бабын пайдаланып жасаған әрекеттер, осы қылмыстың өте ауырлататын түрi болып табылады (145- бап. 3- б.).
5 Тақырып. Бейбiтшiлiк пен адамзат қауiпсiздiгiне қарсы қылмыстар

Мақсаты: білім алушыларға бейбітшілік пен адамзат қауіпсіздігіне қарсы қылмыстардың түсінігін, түрлерін мәлімдеу

Жоспар:

1. Бейбiтшiлiк пен адамзат қауiпсiздiгiне қарсы қылмыстардың жалпы сипаттамасы және түрлерi.

2. Бейбiтшiлiкке қарсы қылмыстар (156-158-баптар).

3. Соғыс қылмыстары (159,162-баптар).

4. Адамзатқа қарсы қылмыстар (160,161-баптар).


1. Бейбiтшiлiк пен адамзат қауiпсiздiгiне қарсы қылмыстардың топтық 

объектiсi халықаралық құқық нормалармен белгiленген.


Объективтiк жағынан осы топқа жататын қылмыстар қоғамға қауiптi iс-әрекеттер арқылы жүзеге асырылады.


Субъективтiк жағынан осы тараудағы барлық қылмыстар тiкелей қасақаналықпен, ал қайсыбiр құрамдар белгiлi бiр мақсатпен (160,163-баптар) жасалады.


Қылмыстың субъектiсi 16-ға толған есi дұрыс, жай адам. Кейбiр қылмыс құрамының субъектiсi арнаулы субъект мемлекеттiк жауапты қызмет атқаратын адам (157 -бап. 2 -б.), қызмет бабын пайдаланған адам (164- бап. 2-б.).


Тiкелей объектiсiне байланысты мына төмендегiдей топтарға бөлiнедi:

1. Бейбiтшiлiкке қарсы қылмыстар (156-158-баптар).

2. Соғыс қылмыстары (159,162-баптар).

3. Адамзатқа қарсы қылмыстар (160,161-баптар).
4. Халықаралық қорғау аясындағы адамдар мен ұйымдарға қарсы қылмыстар (163-бап).

5. Әлеуметтiк, нәсiлдiк, ұлттық, дiни, тектiк-топтық және рулық астамшылдықты насихаттауға немесе үгiттеуге жол бермеу жөнiндегi конституциялық принципiне қол сұғу, әлеуметтiк, ұлттық, рулық, нәсiлдiк немесе дiни араздықты қоздыру   (164-бап).
2. 156-бап. Басқыншылық соғысты жоспарлау, әзiрлеу, тұтандыру немесе жүргiзу 
Қылмыс тiкелей объектiсi – халықтар арасындағы бейбiтшiлiк. Мемлекеттердiң бейбiт қатар өмiр сүруі және достығы.

Объективтiк жағынан қылмыс басқыншылық соғысты жоспарлау, әзiрлеу немесе тұтандыру арқылы жүзеге асырылады.

Қылмыстың объективтiк жағы бiрнеше балама әрекеттерден тұрады. 

Басқыншылық соғысты әзiрлеуге жоспарланған ұрыс әрекеттерiн жүзеге асыруға арналған нақты iс-қимылдарға көшулер жатады.

Басқыншылық соғысты тұтандыруға осындай соғысты кез келген тұрғыда бастау жатады (басқа мемлекетке басып кіру, бомбалау немесе жаяу, теңіз және әуе әскеріне шабуыл жасау).

Көрсетiлген қылмыс формальдық құрамға жатады, сондықтан да заңда көрсетiлген әрекеттердiң бiреуi iске асырылған уақыттан бастап қылмыс аяқталған деп танылады.
Қылмыс субъективтiк жағынан тiкелей қасақаналықпен iстеледi. Қылмыстың субъектiсi арнаулы-Қазақстан Республикасында жоғарғы билікке ие болған, соғыс жариялау немесе бітімге келу шешіміне өкілдігі бар адам. 
Осы баптың 2-ші бөлігінде қылмыстың ауырлататын түрi – басқыншылық соғысты жүргiзгенi үшiн жауаптылық белгiленген. Басқыншылық соғысты жүргізу дегеніміз, басқа мемлекетті басып алу үшін немесе бір саяси жағдайларға байланысты шабуыл жасап,  сол мемлекеттің жеріне басып кіріп кең көлемде соғыс жүргізу.
        3.  ҚК 162 -бап. Жалдамалық
Қылмыстың тiкелей объектiсi халықаралық құқық нормалары белгiленген соғыс жүргiзудiң құралдары мен әдiстерiн қолдану реттейтiн қоғамдық қатынастар.

Объективтiк жағынан қылмыс заң диспозициясында көрсетiлген бiрнеше тәсiлдердi қолдану арқылы жүзеге асырылады. Атап айтқанда: 1) жалдамалыны жалдауға азғырып көндiру, яғни қарулы жанжалға немесе соғыс қимылдарына пайдалануға жалдау; 2) оқытып-үйрету, яғни жалданған адамды соғыс әрекетiне немесе қарулы жанжалға тiкелей қатысуға әзiрлеу; 3) қаржыландыру – жалдамалыны ақша қаражатымен қамтамасыз ету; 4) өзге де материалдық қамтамасыз ету- жалдамалыға киiм – кешек, азық- түлiк беру; 5) сондай-ақ оны қарулы жанжалға немесе соғыс қимылдарына пайдалану – тiкелей осындай әрекеттерге қатыстыру болып табылады.

Қылмыс құрамы формальдық және ол көзделген әрекеттердiң бiреуiн істеген уақыттан бастап аяқталған деп танылады.

        Қылмыстың субъектісi 16-ға толған, кез келген, есi дұрыс адам.

        Субъективтiк жағынан қылмыс тiкелей қасақаналықпен iстеледi.

Адам өзiнiң қызмет бабын пайдаланып немесе кәмелетке толмағанға қатысты жасаған дәл сол әрекеттер- осы қылмыстың ауырлататын түрiне ( 162-бап 2-б)  жатады.


Жалдамалының қарулы жанжалға немесе соғыс қимылдарына қатысуы осы қылмыстың өте ауырлататын түрiне жатады. (162 -бап. 3 -б.).

Осы баптың үшiншi бөлiгiнде көзделген, адам қазасына немесе өзге де ауыр зардаптарға әкеп соққан iс-әрекеттер үшiн жауаптылық осы баптың 4 –бөлігінде қарастырылған.

Заңдағы ескертуге сәйкес, материалдық сыйақы алу немесе өзге де бас пайдасы мақсатында iс-әрекет жасайтын және қарулы қақтығысқа қатысушы тараптың азаматы болып табылмайтын, оның аумағында тұрақты тұрмайтын және ресми мiндеттердi орындау үшiн басқа мемлекет жiбермеген адам жалдамалы деп танылады.   

4. 160-бап. Геноцид
        Қылмыстың тiкелей объектiсi этникалық, ұлттық, нәсiлдiк немесе дiни топтардың қауiпсiздiгiн қамтамасыз ететiн қоғамдық қатынастар.

        Объективтік жағынан қылмыстың 1-ші бөлігі бойынша қылмыс геноцид, яғни ұлттық, этникалық, нәсiлдiк немесе дiни топты, осы топтың мүшелерiн өлтiру, олардың денсаулығына ауыр зардап келтiру, бала тууға күшпен бөгет жасау, балаларды мәжбүрлеп біреуге беру, күштеп көшіру не осы топтың мүшелерiн қырып – жоюға есептелген өзге де тiршiлiк жағдайларын туғызу арқылы толық немесе ішінара жоюға бағытталған қасақана әрекеттер арқылы жүзеге асырылады. Егер де соғыс уақытында нақ осы әрекеттер жасалған болса қылмыскер, осы баптың 2-ші бөлігі бойынша жауаптылықа тартылады.
Қылмыс құрамы материалдық.

Қылмыс субъективтiк жағынан тiкелей қасақаналықпен iстеледi.    Қылмыстың субъектісi 16-ға толған есі дұрыс кез келген адам.

       161 -бап. Экоцид
       Қылмыстың тiкелей объектiсi – адамзаттың экологиялық қауiпсiздiгiн қамтамасыз ететiн халықаралық құқық нормаларымен реттелетiн қоғамдық қатынастар.
Қылмыстың заты -өсiмдiктер немесе жануарлар дүниесi, сондай-ақ атмосфера, жер немесе су ресурстары.

Қылмыс объективтiк жағы-өсiмдiктер немесе жануарлар дүниесiн жаппай жою, атмосфера, жер немесе су ресурстарын улау, сондай-ақ экологиялық апатты туғызған немесе туғызуы мүмкiн өзге де iс-әрекеттерді жасау арқылы жүзеге асырылады.

Қылмыс құрамы материалдық. Осыған орай, кiнәлiнiң заңсыз iс-әрекеттері мен одан пайда болған зардаптың арасындағы себептi байланыс анықталуы тиiс.

         Субъективтiк жағынан қылмыс қасақаналықпен (тiкелей немесе жанама) iстеледi.
Қылмыстың субъектiсi 16-ға толған кез келген есі дұрыс адам.
6 Тақырып. Мемлекеттiң конституциялық құрылысы мен қауiпсiздiгiне қарсы қылмыстар

Мақсаты: білім алушыларға мемлекеттің конституциялық құрылысы мен қауіпсіздігіне қарсы қылмыстарды түсіндіру, олардың түрлерін мәлімдеу

Жоспар:

1. Мемлекеттiң конституциялық құрылысы мен қауiпсiздiгiне қарсы қылмыстарға жалпы сипаттама.

2. Қазақстан Республикасының сыртқы қауiпсiздiгiне қарсы қылмыстар (165,166-баптар).

3. Қазақстан Республикасының экономикалық қауiпсiздiгi мен қорғаныс қабiлетiне қарсы қылмыстар (171-бап).

4. Мемлекет құпиясын сақтауға қол сұғатын қылмыстар (172,173-баптар).


1. Қазақстан Республикасының жаңа Қылмыстық кодексiнде мемлекеттiк қылмыстар деген ұғым мемлекеттiң конституциялық құрылысы мен қауiпсiздiгiне қарсы қылмыстар деген жаңа ұғыммен алмастырылады. Бұл тұрғыдағы қылмыстардың топтық объектiсi мемлекеттiң конституциялық құрылысы мен қауiпсiздiгiне байланысты қоғамдық қатынастарды қорғау болып табылады. Қылмыстық кодекстегi жаңартылып, жетiлдiрiлiп берiлген бұл қылмыстық құқықтық нормалар Қазақстан Республикасының 1995 жылғы 30 тамызда қабылданған Конституциясында көрсетiлген, баянды етiлген конституциялық құрылысты, қоғамның iшкi, сыртқы қауiпсiздiгiн, саяси, экономикалық жүйесiн қорғау болып табылады.


Тiкелей объектiсiне байланысты бұл тарауға енген қылмыстар мынадай түрлерге бөлiнедi:

1. Қазақстан Республикасының сыртқы қауiпсiздiгiне қарсы қылмыстар (165,166-баптар).

2. Қазақстан Республикасының экономикалық қауiпсiздiгi мен қорғаныс қабiлетiне қарсы қылмыстар (171-бап).

3.  Мемлекет құпиясын сақтауға қол сұғатын қылмыстар (172,173-баптар).
2. 165- бап. Мемлекеттiк опасыздық
Мемлекеттiк опасыздықтың тiкелей объектiсi- Қазақстан Республикасының мемлекеттiк қауiпсiздiгi болып табылады.

Мемлекетке опасыздық дегенiмiз – қарулы жанжал кезiнде жау жағына өтiп кетуден, сол сияқты шпиондық жасаудан, мемлекеттiк құпияларды жатқа беруден не Қазақстан Республикасына қарсы дұшпандық әрекет жүргiзуден, шетелдiк мемлекетке, шетелдiк ұйымға немесе олардың өкiлдерiне өзге де көмек көрсетуден көрiнген, Қазақстан Республикасының азаматы Қазақстан Республикасының сыртқы қауiпсiздiгi мен егемендiгiне нұқсан келтiру немесе әлсiрету мақсатында жасаған қасақана әрекет. Осы әрекеттер мемлекеттік опасыздықтың 1-ші бөлігінің объективтiк жағын құрайды.  

Қазақстан Республикасының азаматының соғыс уақытында немесе қарулы жанжал кезінде жау жағына шығып кетіп мемлекеттiк құпияларды жатқа беруі шпиондық жасау болып табылады. Қылмыстық кодкстің 166-бабында шпиондық деген ұғыммен объектiсi, объективтiк жағы және субъективтiк жағы бойынша ұқсас. Осы екi бапта көрсетiлген ұғымның айырмашылығы тек қылмыстың субъектiсiнде ғана. Қылмыстық кодекстің 165 -бабындағы шпиондық субъектiсі Қазақстан Республикасының азаматы, ал 166- баптағы субъектiлер шетелдiктер, азаматтығы жоқтар немесе басқа мемлекеттiң азаматтары болуы мүмкiн.


Мемлекеттiк опасыздық субъективтiк жағынан тек қана тiкелей қасақаналық арқылы жүзеге асырылады. Қылмыстық ниет әртүрлi көрiнiс алады, бiрақ та ол қылмысты саралауға әсер етпейдi.


Қылмыстың субъектiсi болып 16-ға толған есі дұрыс Қазақстан Республикасының азаматы ғана болып табылады.


166- бап. Шпиондық 


Қазақстан Республикасы Қылмыстық кодексінің 166- бабына сәйкес мемлекеттiк құпияларды құрайтын мәлiметтердi шетелдiк мемлекетке, шетелдiк ұйымға немесе олардың өкiлдерiне беру, сол сияқты оларға беру мақсатында жинау, ұрлау немесе сақтау, сондай-ақ шетелдiк барлаудың тапсырмасы бойынша өзге мәлiметтердi Қазақстан Республикасының сыртқы қауiпсiздiгi мен егемендiгiне зиян келтiре отырып пайдалану үшiн беру немесе жинау, егер осы әрекеттердi шетелдiк азамат немесе азаматтығы жоқ адам жасаса шпиондық деп танылады.

Шпиондықтың тiкелей объектiсi болып Қазақстан Республикасының сыртқы қауiпсiздiгi танылады.


Шпиондықтың объективтiк жағының белгiлерi: мемлекеттiк немесе әскери құпияны құрайтын мәлiметтердi беру, жинау, ұрлау немесе сақтау, сондай-ақ шетелдiк барлаудың тапсырмасы бойынша өзге де мәлiметтердi беру немесе жинау.


Кiнәлi адамның заңда көрсетiлген осы мәлiметтердi өзi тұратын мекен – жайда немесе басқа жерде сақтауы да мүмкiн.


Шетелдiк барлаудың тапсырмасы бойынша мемлекеттiк құпиялар болып табылмайтын өзге де мәлiметтердi жинау, Қазақстан Республикасының сыртқы қауiпсiздiгi мен егемендiгiне зиян келтiре отырып пайдалану үшiн берсе немесе жинаса ғана iс-әрекет шпиондық үшiн белгiленген қылмыс құрамын құрайды.


Субъективтiк жағынан шпиондық тек қана тiкелей қасақаналықпен жүзеге асырылады. Шпиондықтың субъектiсi болып 16-ға толған шетелдiктер немесе азаматтығы жоқ адамдар танылады.


3. 171 -бап. Диверсия

Қазақстан Республикасының қауiпсiздiгi мен қорғаныс қабiлетiне нұқсан келтiру мақсатында адамдарды жаппай қырып – жоюға, олардың денсаулығына зиян келтіруге, кәсiпорындарды, құрылыстарды, қатынас жолдары мен құралдарын, байланыс құралдарын, халықтың тiршiлiгiн қамтамасыз ету объектiлерiн қиратуға немесе зақымдауға бағытталған жарылыс жасау, өрт қою немесе өзге iс- әрекеттер жасау, сол сияқты осы мақсатта жаппай улау немесе эпидемиялар мен эпизоотиялар тарату диверсия деп танылады.

Диверсияның тiкелей объектiсi- Қазақстан Республикасының қауiпсiздiгi, қорғаныс қабiлетi және экономикалық күш қуаты болып табылады, өйткенi диверсиялық актiлер мемлекеттiң өзiн әлсіретуге, бүлдiруге бағытталған. 


Объективтiк жағынан диверсия бiрнеше балама әрекеттердiң жиынтығы бойынша көрiнiс табады.

Субъективтiк жағынан диверсия тiкелей қасақаналықпен iстеледi. Қылмыстың субъектiсi  жасы 16-ға толған кез келген есі дұрыс адам.


4. 172- бап. Мемлекеттiк құпияларды заңсыз алу, жария ету

Қылмыстың тiкелей объектiсi мемлекеттiк құпияларды сақтаудың заңда белгiленген тәртiбiне қол сұғу болып табылады. 

        Осы қылмыстың затына мемлекеттiк құпияларды құрайтын мәлiметтер жатады.


Обьективтiк жағына жатады- құжаттарды ұрлау, мемлекеттiк құпияларды бiлетiн адамдарды немесе олардың жақындарын сатып алу немесе қорқыту, байланыс құралдары арқылы қолға түсiру, компьютерлiк жүйеге немесе желiге заңсыз кiру, арнайы техникалық құралдарды пайдалану жолымен, сол сияқты өзге де заңсыз әдiспен мемлекеттiк құпияларды құрайтын мәлiметтер жинау мемлекетке опасыздық немесе шпиондық белгiлерi болмаған жағдайда 
        Мемлекеттiк құпия әр түрлi тәсiлдермен – ауызша әңгiмеде, баяндама арқылы, хат жазысу немесе басқадай баспасөз беттерiнде жарияланған материалдар арқылы немесе басқа адамдарға құпия құжаттарды көрсету, сүретке салып алуға рұқсат беру арқылы жүзеге асырылуы мүмкiн. Қылмыс мемлекеттiң құпия болып табылатын мәлiметтер басқа адамға жария болғаннан бастап аяқталған деп табылады.  Осы баптың 2-ші бөлігі бойынша-адамның өзiне сенiп тапсырылған немесе қызмет немесе жұмыс бабымен мәлiм болған мемлекеттiк құпияны құрайтын мәлiметтердi жария етуi, мемлекетке опасыздық белгiлерi болмаған жағдайда, жауаптылық көзделген.

Субъективтiк жағынан бұл қылмыс тiкелей немесе жанама қасақаналықпен iстеледi.


Қылмыс субъектiсi мемлекеттiк құпияны құрайтын мәлiметтер өзiне сенiп тапсырылған немесе мұндай мәлiметтер өзiне қызмет немесе жұмысы бойынша белгiлi болған 16-ға толған есі дұрыс адамдар.


172 -баптың 3-бөлігінде осы қылмыстың ауырлататын түрi – 172- баптың 1- бөлігінде көрсетiлген әрекет, егер бұл ауыр зардаптардың тууына әкеп соқса, ал 4-бөлігінде, егер олар ауыр зардаптарға әкеп соқса жауаптылық белгiленген. Ауыр зардаптың тiзбегi заңда көрсетiлген зардаптың ауырлық дәрежесiн нақты жағдайларға байланысты тергеу, сот органдары анықтайды. 4- бөлігіндегі қылмыс материалдық құрамға жатады.
7 Тақырып. Меншiкке қарсы қылмыстар

Мақсаты: білім алушыларға меншікке қарсы қылмыстардың түсінігін мәліметтеу, олардың түрлерін, нысандарын ашу

Жоспар:

1. Меншiкке қарсы қылмыстардың сипаттамасы және түрлерi.

2. Талан–тараждың ұғымы мен белгiлерi. Оның қылмыстық – құқықтық сипаттамасы.

3. Талан–тараждың нысандары:

а) Ұрлықтың ұғымы мен қылмыстық – құқықтық сипаттамасы;
б) Алаяқтық ұғымы. Оның қылмыстық құқықтық сипаттамасы;
в) Тонау ұғымы және қылмыстық – құқықтық сипаттамасы;
г) Қарақшылық ұғымы мен қылмыстық – құқықтық сипаттамасы;
д) Қорқытып алушылықтың ұғымы мен қылмыстық – құқықтық сипаттамасы.

1. Меншiкке қарсы қылмыс деп мүлiктiң меншiк иесiне немесе өзге иеленушiсiне залал келтiре отырып немесе залал келтiру қаупiн тудырумен байланысты Қылмыстық кодексте көзделген нысандар арқылы жасалатын қасақаналық немесе абайсыздық iс-әрекеттерiн айтамыз. 


Меншiкке қарсы қылмыстардың топтық объектiсi меншiк иесiнiң иелену, пайдалану немесе оған билiк ету құқығын құрайтын меншiкке байланысты қоғамдық қатынастар болып табылады.


Осы топқа кiретiн қылмыстардың тiкелей объектiсi – меншiктiң нақты бiр нысаны – мемлекеттiң, қоғамдық ұйымдардың, бірлестіктердің немесе басқа ұйымдардың, жеке тұлғалардың меншiгiне қол сұғу болып табылады.


Меншiкке қарсы қылмыстардың заты болып – азаматтық құқық бойынша меншiк объектiсi деп танылған  кез келген бұйымдар мен мүлiктер танылады.


Меншiкке қарсы қылмыстардың объективтiк жағы кiнәлi адамның бөтеннiң мүлкiн өзiнiң немесе басқа адамның пайдасына заңсыз, тегiн айналдыру үшiн құқыққа қайшы түрде алынып қоюы арқылы сипатталады.


Қарақшылық, қорқытып алушылық, автомобильдi немесе өзге де көлiк құралдарын ұрлау мақсатынсыз заңсыз иелену формальдық қылмыс құрамы болып табылатындықтан олардың аяқталу сәтi заңда көрсетiлген құқыққа қайшы iс-әрекеттердi iстеген уақыттан бастап, қылмыстың зардабының болуына қарамастан-ақ аяқталған деп танылады.


Меншiкке қарсы қылмыстардың субъективтiк жағынан негiзiнен кiнәлiнiң  тiкелей қасақаналық түрi арқылы жүзеге асырылады, тек бөтен адамның мүлкiн абайсызда жою немесе бүлдiру кiнәнiң абайсыздық нысаны арқылы iстеледi. Меншiкке қарсы қылмыстардың субъективтiк жағының мiндеттi белгiлерiне – пайдакүнемдiк ниет және мақсат жатады.

Меншiкке қарсы қылмыстардың субъектiсi 14-ке толған есі дұрыс адамдар. Бұған жататын баптар:175,178,179,181,185-бап 2,3,4-б,187-бап 2,3-б.

Ал 16-ға толған есі дұрыс адамдар 176,177,180,182,183,184,184-1,185-бап 1-б,186,187-бап 1-б,188-баптарының қылмыс құрамдарын істегені үшін қылмыс субъектісі болып танылады.

2. Заңға сәйкес талан – тараж деп пайдакүнемдiк мақсатта айыптының бөтен мүлiктi осы мүлiктiң меншiк иесiне немесе өзге иеленушiсiне залал келтiре отырып өзiнiң немесе басқа адамдардың пайдасына заңсыз, қайтарымсыз, тегiн алып қоюын және айналдыруын айтамыз. Осы анықтамаға сәйкес талан – тараждың негiзгi белгiлерiн анықтауға болады.


Талан – тараждың топтық объектiсi меншiк нысандары қатынастарының жиынтығы, ал тiкелей объектiсi болып меншiктiң нақты нысандары, мемлекеттiк, жеке, қоғамдық ұйымдардың  меншiгi болып табылады.


Талан – тараждың заты болып адам еңбегi арқылы iстелген материалдық тұрғыдағы бұйымдар мен заттар, рухани игiлiктер, сондай-ақ ақша, басқадай бағалы қағаздар жатады.


Талан – тараждың затына адам еңбегi сiнбеген, сол арқылы жасалмаған әртүрлi табиғи байлықтар жатпайды. Талан – тараждың объективтiк жағының белгiлерiне: 1) мүлiктi алу; 2) мүлiктi заңсыз алу; 3) мүлiктi тегiн алу жатады.


Талан – тараждың субъективтiк жағы кiнәлiнiң тiкелей қасақаналық нысанымен сипатталады.


Талан – тараждың субъектiсi 14-ке толған есі дұрыс адам, ал иеленiп алу немесе ысырап ету арқылы талан – таражға салудың субъектiсi арнаулы  16-ға толған есі дұрыс адам.


3. а) 175- бап. Ұрлық

Ұрлық деп пайдакүнемдiк мақсатта бөтен мүлiктi осы мүлiктiң меншiк иесiне немесе өзге иеленушiсiне залал келтiре отырып айыптының немесе басқа адамдардың пайдасына заңсыз қайтарымсыз алып қою және (немесе) айналдыру танылады (өзінің қалауы бойынша иемдену).

Объективтiк жағынан ұрлық бөтеннiң мүлкiн жасырын түрде алумен ұштасады.


Бөтен мүлiктi жасырын алу екi түрлi – объективтiк және субъективтiк белгiлерi бойынша анықталады. Адамның ешкiмге сездiрмей, бiлдiрмей әрекет iстеу арқылы мүлiктi жасырын алуы – объективтiк белгiге жатады. Ұрлық жасаған адамның мүлiктi меншiк иесiне немесе өзге иеленушiге сездiрмей, жасырын алудамын деген сезiмі және осы тәсiлмен оны жүзеге асыруды тiкелей тiлейтiндiгi субъективтiк белгiге, яғни кiнәлінiң бөтен мүлiктi жасырын алуға байланысты iс - әрекетке деген психикалық көзқарасын бiлдiредi.


Заңдылық құрылысына қарай ұрлық материалдық құрамға жатады. Сондықтан да қылмыс құрамының объективтiк жағының белгiсi – қылмыстың қоғамға қауiптi зардабы – мүлiктiк залал келтiру болып табылады. Осыған байланысты кiнәлiнiң бөтеннiң мүлкiн алуымен бiрге, оған билiк етуге нақты мүмкiндiк алған уақыттан бастап қылмыс аяқталған деп саналады.


Ұрлық субъективтiк жағынан тiкелей қасақаналықпен жасалады. Қылмыстың субъектiсi – 14-ке толған есі дұрыс адам.


Қылмыстық заңда ұрлықтың ауырлататын және өте ауырлататын құрамдары көрсетiлген:


Олар мыналар:

а) адамдар тобының алдын ала сөз байласуы бойынша; 
б) бiрнеше рет; 
в) тұрғын, қызметтiк немесе өндiрiстiк үй-жайға, қоймаға заңсыз кiрумен;
г) мұнай-газ құбырынан жасалған ұрлық.


Ал мынадайы:

а) ұйымдасқан топ;

б) iрi мөлшерде жасалған ұрлық өте ауырлататын ұрлық құрамдары болып табылады. 

Ірi мөлшер немесе iрi залал деп қылмыс жасалу сәтiне Қазақстан Республикасының заңдарымен белгiленген айлық есептi көрсеткiштен бес жүз есе асып түсетiн мүлiктiң құны мен залалдың мөлшерi танылады. 

Меншiк құқығында ұйымға тиесiлi немесе оның қарамағындағы бөтен бiреудiң мүлкiн ұрлау, алаяқтық жасау, иемденiп алу немесе ысырап ету жолымен жасалған ұсақ-түйек ұрлау қылмыстық жауаптылыққа әкеп соқпайды. Оны жасауға кiнәлi адам заңға сәйкес әкiмшiлiк жауапқа тартылады. Егер ұрланған мүлiктiң құны әрекет жасалған кезде Қазақстан Республикасының заңдарында белгiленген он еселенген айлық есептiк көрсеткiш мөлшерiнен аспайтын болса, ұрлық ұсақ-түйек ұрлау деп танылады.

б) 177- бап. Алаяқтық

Қылмыстық заңда «Алаяқтық, яғни бөтен мүлiктi талан – таражға салу немесе бөтен мүлiкке құқықты алдау немесе сенiмге қиянат жасау арқылы алу» -  деп көрсетiлген.


Алаяқтықтың заты бөтеннiң мүлкi немесе бөтеннің мүлiгіне құқық  алу болып табылады.


Объективтiк жағынан алаяқтық бөтен мүлiктi талан – таражға салу немесе бөтен мүлiкке құқықты алу заңда көрсетiлген екi тәсiл арқылы: алдау немесе сенiмге қиянат жасаумен жүзеге асырылады. 


 Алаяқтың құрамы – материалдық. Оның субъективтiк жағының мiндеттi белгiлерiнiң бiрi қылмыстың зардабы – меншiк иесiне мүлiктiк залал келтiру болып табылады. Бұл қылмыс кiнәлi адамның иелiгiне мүлiктiң заңсыз өтуiне байланысты немесе  кiнәлiнiң жәбiрленушiнiң мүлкiне заңсыз құқық алған уақыттан бастап аяқталған деп сараланады.


Субъективтiк жағынынан алаяқтық тек қана тiкелей қасақаналықпен iстеледi және қылмыс пайдакүнемдiк ниет және мақсатпен орындалады. Бұл қылмыстың субъектiсi де ұрлық субъектiсiмен бiрдей:
Алаяқтықтың ауырлататын түрiне:
а) адамдар тобының алдын ала сөз байласуы бойынша;

б) бiрнеше рет;

в) қызмет бабын пайдаланып жасалған.
Аса ауырлататын түрiне:

а) ұйымдасқан топ жасаған;
б) iрi мөлшерде жасалған алаяқтық (500 АЕК) –
в) алынып тасталды - ҚР 2009.12.10 № 227-IV (2010 жылғы 1 қаңтардан бастап қолданысқа енгiзiлдi) Заңымен.
г) мемлекеттiк функцияларды атқаруға уәкiлеттi адам не оған теңестiрiлген адам жасаған алаяқтық, егер ол өз қызмет бабын пайдаланумен ұштасса.

в) 178- бап. Тонау
Қылмыстық кодекстің 178 -бабында «тонау, яғни бөтен мүлікті ашық ұрлау деп» көрсетiлген.

Тонаудың тiкелей объектiсi болып бөтеннiң мүлкiне қол сұғу болып табылады. Сонымен бiрге тонау көп объектiлi қылмысқа жатады. Сондықтан да оның қосымша тiкелей объектiсi болып жеке адамның денсаулығы, бостандығы да жатады.

Тонау объективтiк жағынан белсендi әрекет күйiнде бөтеннiң мүлкiн ашықтан ашық талан – таражға салу арқылы жүзеге асырылады.

Тонау бөтеннiң мүлкiне иелiк етумен бiрге оған өзiнiң қалауынша толық билiк жүргiзу мүмкiндiгiн алған уақыттан бастап аяқталған деп танылады.

Тонаудың субъектiсi болып 14-ке толған, есi дұрыс адам танылады. Субъективтiк жағынан тонау тiкелей қасақаналықпен және пайдакүнемдiк мақсатпен сипатталады.

Тонаудың ауырлататын түрiне:

а) жәбiрленушiнiң өмiрi мен денсаулығына қауiптi емес күш қолданумен, не осындай күш қолданамын деп қорқыту арқылы;

б) бiрнеше рет;

в) адамдар тобының алдын  ала сөз байласуы бойынша;

г) тұрғын, қызметтiк, өндiрiстiк үй -жайға не қоймаға заңсыз кiрумен жасалған тонау.
Аса ауырлататын түрiне:

а) ұйымдасқан топ жасаған; 
б) iрi мөлшерде жасалған тонау(500 АЕК).
г) 179 -бап. Қарақшылық
Қарақшылық – талан – таражға салудың ең қауiптi түрi болып табылады. Қылмыстық заңда «қарақшылық, яғни бөтен мүлiктi ұрлау мақсатында шабуыл жасауға ұшыраған адамның өмiрi мен денсаулығына қауiптi күш көрсетумен немесе күш қолданамын деп қорқытумен ұштасқан шабуыл жасау» деп анықталған.


Қылмыстың бұл түрiнiң қоғамға қауiптiлiгiнiң көтерiңкi жағдайы оның екi бiрдей объектiсi – меншiкке және адамның өмiрi мен денсаулығын бiр мезетте қылмысты қол сұғуы арқылы сипатталады.


Қарақшылықтың объективтiк жағы адамның өмiрi мен денсаулығына қауiптi күш көрсетумен немесе тiкелей осындай күш қолданамын деп қорқытумен ұштасқан шабуыл жасау арқылы белгiленедi.


Қарақшылық шабуыл жасаған уақыттан бастап, оның бөтеннiң мүлкiне иелiк жасағанына немесе жасамағанына қарамастан аяқталды деп саналады. Сондықтан да қарақшылық құрамы заңда формальдық құрам ретiнде қарастырылған.


Қарақшылық субъективтiк жағынан тiкелей қасақаналықпен және пайдакүнемдiк мақсатпен сипатталады.


Қарақшылықтың субъектiсi 14-ке толған, есi дұрыс кез келген адам.


Қарақшылық құрамының ауырлататын түрлерi болып:

а) адамдар тобының алдын ала сөз байласуы бойынша; 
б) бiрнеше рет; 
в) тұрғын, қызметтiк, өндiрiстiк үй-жайға не қоймаға заңсыз кiрумен жасалған; 
г) қару немесе қару ретiнде пайдаланылатын заттарды қолданумен жасалған; 
д) денсаулыққа ауыр зиян келтiрумен жасалған қарақшылық танылады.

Қарақшылық құрамының аса ауыр түрiне:

а) ұйымдасқан топ; 
б) абайсызда жәбiрленушiнiң өлiмiне әкеп соққан денсаулыққа ауыр зиян келтiре отырып;
в) мүлiктi iрi мөлшерде ұрлау мақсатында жасаған қарақшылық (500 АЕК)  –
        181- бап. Қорқытып алушылық

Заңда «қорқытып алушылық, яғни бөтен мүлiктi немесе мүлiкке құқықты берудi немесе күш қолданумен не бөтен мүлiктi жоюмен немесе бүлдiрумен қорқыту арқылы мүлiктi сипаттағы басқа да iс-әрекеттер жасауды талап ету, сол сияқты жәбiрленушiнi немесе оның туыстарын масқаралайтын мәлiметтердi таратумен, жәбiрленушiнiң немесе оның жақындарының мүдделерiн елеулi зиян келтiруi мүмкiн өзге де мәлiметтердi жариялау» деп белгiленген.


Қорқытып алушылықтың тiкелей объектiсiне меншiк қатынастары ғана емес, жәбiрленушiнiң немесе оның жақындарының ар – намысы және олардың жеке басының бостандығы, денсаулығы жатады.


Қорқытып алушылықтың объективтiк жағы екi түрлерi жеке әрекеттен – қорқыту  арқылы жәбiрленушiден талап етiп отырған мүлiктi немесе мүлiкке құқықты берудi немесе кiнәлiнiң пайдасына мүлiктiк сипаттағы басқа да iс-әрекеттердi iстеудi талап етуден тұрады.

Қорқытып алушылық формальдық қылмыс құрамына жататындықтан, бөтен мүлiктi немесе мүлiкке құқықты берудi немесе басқадай әрекеттердi iстеудi талап еткен уақыттан бастап аяқталған қылмыс деп танылады.

Субъективтiк жағынан қорқытып алушылық тек тiкелей қасақаналықпен жүзеге асырылады және пайдакүнемдiк мақсатты көздейдi.

Қорқытып алушылық субъектiсi – 14 жасқа толған есі дұрыс адам.

Қорқытып алушылықтың ауырлататын түрлерi:

а) күш қолдану;

б) адамдар тобының алдын ала сөз байласуы бойынша;

в) бiрнеше рет жасалған қорқытып алу.


Қорқытып алушылықтың аса ауырлататын түрлерi:

а) ұйымдасқан топ; 

б) жәбiрленушiнiң денсаулығына ауыр зардап келтiру;

в) iрi мөлшерде мүлiк алу мақсатында(500 АЕК).
8 Тақырып. Экономикалық қызмет саласындағы қылмыстар

Мақсаты: білім алушыларға экономикалық қызмет саласындағы қылмыстардың түсінігін түсіндіру, олардың түрлерін, олардың дұрыс саралауын мәлімдеу

Жоспар:

1. Экономикалық қызмет саласындағы қылмыстардың жалпы сипаттамасы.

2. Экономикалық қызмет саласындағы аралас қылмыстар:
а) Заңсыз кәсіпкерлік (190-бап).

б) Заңсыз банктік қызмет ( 191-бап).

в) Жалған кәсіпкерлік (192-бап).

3. Кәсіпкерлердің мүддесіне және басқа да экономикалық қызметке қарсы қылмыстар: а) монополистік қымет (196-бап).

4. Экономикалық қауіпсіздікке қол сұғатын қылмыстар: а) Акцизделетiн тауарларды акциздiк маркалармен  және (немесе) есепке алу-бақылау маркаларымен таңбалаудың тәртiбi мен ережелерiн бұзу, акциздiк маркаларды және (немесе) есепке алу-бақылау маркаларын қолдан жасау және 
пайдалану (208-бап).

1.Қылмыстардың топтық объектісі-экономикалық қызмет саласын құқықтық жолмен реттейтін өзара біртектес қоғамдық қатынастардың тобы болып табылады. Қылмыстың тікелей объектісі-экономикалық қызмет саласын реттейтін нақты қоғамдық қатынастар болады. Кейбір нақты қылмыстардың құрамы қосымша тікелей объектіге қол сұғуы мүмкін.

  
Көптеген экономикалық қызмет саласындағы қылмыстардың белгісі-оның заты болып табылады. Мысалы: жалған ақша немесе бағалы қағаз (206-бап); тауарлық белгі (199-бап); осы топқа жататын қылмыстардың объективтік жағы әрекет немесе әрекетсіздікпен сипатталады.

   
Көптеген қылмыстардың объективтік жағының белгісі- қоғамға қауіпті зардаптың-зиян келтірудің орын алуы болып табылады. Зиян келтіру-едәуір, ірі, аса ірі болуы мүмкін, бұларға тиісінше түсінік кейбір баптардың ескертуінде берілген (189,190,193-баптар).

   
Субъективтік жағынан экономикалық қызмет саласындағы қылмыстардың барлығы кінәнің қасақаналық түрімен жүзеге асырылады.

   
Бірақта жекелеген қылмыс түрлері кінәнің екі нысанымен жасалады. (Мысалы: 184-бап іс-әрекетті қасақаналықпен, ал қоғамға қауіпті зардапты абайсыздықпен).

   
Қылмыстың субъектісі-жалпы, сондай-ақ арнаулы субъектісі болуы мүмкін. Осы тараудағы барлық қылмыстар үшін субъектінің жауаптылығы 16 жастан басталады.
   
2. 190-бап. Заңсыз кәсіпкерлік

Кәсiпкерлiк қызметтi тiркеуден өтпей не рұқсат (лицензия) алу мiндеттi болған жағдайларда арнаулы рұқсатсыз (лицензиясыз) немесе лицензиялау шарттарын бұзып жүзеге асыру, сол сияқты кәсiпкерлiктiң тыйым салынған түрлерiмен шұғылдану, егер осы әрекеттер азаматқа, ұйымға немесе мемлекетке iрi зиян келтiрсе, не iрi мөлшерде табыс табумен немесе iрi мөлшерде акцизделетiн тауарларды өндiрумен, сақтаумен, тасымалдаумен не өткiзумен байланысты болса .

   
Қылмыстың объектісі кәсіпкерлік қызметті жүзеге асырудың мемлекет белгілеген бірқалыпты дұрыс қызметін қамтамасыз ететін қоғамдық қатынастар болып табылады.

   
Қылмыс объективтік жағынан мынадай балама әрекеттерден құралады: 
1) Кәсіпкерлік қызметті тіркеуден өткізбей не рұқсат (лицензия) алу міндетті болған жағдайларда арнаулы рұқсатсыз (лицензиясыз) немесе лицензия шарттарын бұзып жүзеге асыру;
2) Кәсіпкерліктің тыйым салынған түрлерімен шұғылдану. Заңда кейбір қызметтің түрлерімен кәсіпкерлікпен шұғылдануға тыйым салынған. Осыған қарамастан кәсіпкер заң нормасын бұзып, тыйым салынған кәсіппен шұғылданады;
3) Жоғарыда көрсетілген әрекеттер азаматқа, ұйымға немесе мемлекетке ірі зиян келтірсе, не ірі мөлшерде табыс табумен байланысты болса.

   
Заңсыз кәсіпкерлік қылмыс құрамы жөнінен материалдық құрамға жатады. Осыған орай қылмыс заңда көрсетілген ірі зиян келтірумен немесе ірі мөлшердегі табыс табумен байланысты аяқталған деп танылады.

   
Субъективтік жағынан қылмыс кінәлінің қасақаналық нысаны арқылы жасалады. Қасақаналық тікелей немесе жанама болуы мүмкін.

   
Қылмыстың субъектісі жалпы немесе арнаулы болуы мүмкін.

   
Қылмыстық кодекстің 190-бабының 2- бөлігінде осы қылмыстың ауырлататын түрлері көрсетілген:   

а) ұйымдасқан топ жасаса; 
б) аса iрi мөлшердегi табыс табумен ұштастырып; 
в) бiрнеше рет жасаса. 
Заңдағы ескерту бойынша: 

1. Қылмыстық Кодекстiң 190 және 191-баптарында сомасы бес жүз айлық есептiк көрсеткiштен асатын табыс iрi мөлшердегi табыс деп, ал сомасы екi мың айлық есептiк көрсеткiштен асатын табыс - аса iрi мөлшердегi табыс деп танылады. 
2. Қылмыстық  Кодекстiң 190-бабында құны жүз айлық есептiк көрсеткiштен асатын тауарлар саны iрi мөлшердегi тауарлар деп танылады. 
       191-бап. Заңсыз банктік қызмет 

  
Қылмыстық заңда: «Банктік қызметті (банктік операцияларды) тіркеуден өткізбей немесе рұқсат (лицензия) алу міндетті болған жағдайларда арнаулы рұқсатсыз (лицензиясыз) немесе лицензиялау шарттарын бұзып жүзеге асыру, егер осы әрекет азаматқа, ұйымға немесе мемлекетке ірі зиян келтірсе, не ірі мөлшерде табыс табумен ұштасқан іс-әрекеттер заңсыз банктік қызмет деп белгіленген (191-бап).

   
Қылмыстың объектісі ақша-несие жүйесіндегі заңмен белгіленген қоғамдық қатынастарға қол сұғу болып табылады.

   
Объективтік жағынан қылмыс құрамы мынадай бірнеше, жеке дара әрекеттермен сипатталады: банктік қызметті (банктік операцияларды) тіркеуден өткізбеу; міндетті рұқсат (лицензия) алуды сақтамау; банктік қызметті лицензия шарттарын бұзып жүзеге асыру; көрсетілген әрекеттер ұйымға, мемлекетке ірі зиян келтіру немесе ірі мөлшерде табыс алумен байланысты болуы болып табылады.

  
Қылмыстың субъектісі болып заңсыз банктік қызметпен айналысқан Қазақстан Республикаксның азаматы, шет елдік немесе азаматтығы жоқ адамдар танылады.

   
Субъективтік жағынан қылмыс кінәлінің қасақана нысаны арқылы жүзеге асырылады. Бұл жерде қасақаналықтың тікелей немесе жанама түрі де орын алады.

   
Ұйымдасқан топ жасаған; аса ірі мөлшерде табыс табумен ұштасқан; бiрнеше рет  жасаған әрекеттер заңсыз банктік қызмет жүргізу құрамының ауырлататын түріне жатады (191-бап 2-б).
        192-бап. Жалған кәсіпкерлік
   
Қылмыстық кодекстің 192-бабында «Жалған кәсіпкерлік, яғни кәсіпкерлік немесе банктік қызметті жүзеге асыру ниетінсіз несие алу, салық төлеуден босатылу, өзге де мүліктік пайда алу немесе тыйым салынған қызметті жасыру мақсаты бар азаматқа, ұйымға немесе мемлекетке ірі зиян келтірген коммерциялық ұйым құру-жалған кәсіпкерлік» деп белгіленген.

   
Қылмыстың тікелей объектісі кәсіпкерлік немесе басқа да коммерциялық әрекетті реттейтін қоғамдық қатынастар болып табылады. Қылмыстық жауаптылықтың басты шарты-азаматтың, ұйымның, немесе мемлекеттің құқықтары мен мүдделеріне зиян келтіру болып табылады.

   
Объективтік жағынан осы бапта көрсетілген қылмыс құрамы: кәсіпкерлік немесе банктік қызметті жүзеге асыру ниетінсіз, несие алу, салық төлеуден босатылу, өзге де мүліктік пайда алу немесе тыйым салынған қызметті жасыру мақсатымен заңда белгіленген зардапты келтіре отырып коммерциялық ұйым құру арқылы сипатталады.

   
Осындай әрекеттердің нәтижесінде қоғамға қауіпті зардап-азаматқа, ұйымға қауіпті зардап немесе мемлекетке ірі зиян келтіріледі. Осы уақыттан бастап қылмыс аяқталған деп танылады. Қылмыстық құрамы заңдылық мәні жөнінен материалдық құрамға жатады.

   
Субъективтік жағынан қылмыс кінәлінің қасақана нысаны арқылы жүзеге асырылады.

   
Қылмыстық субъектісі-кез келген есі дұрыс, 16-ға толған азамат болады  
Қылмыс құрамының ауырлататын түріне жатады, егерде жоғарыда көрсетілген әрекеттер:

а) бiрнеше рет;
б) адамдар тобы алдын ала сөз байласу бойынша жасаса;
в) мемлекеттiк функцияларды орындауға уәкiлеттi адам не оған теңестiрiлген адам, егер оларды өз қызмет бабын пайдаланумен ұштастырып жасаса.
Аса ауырлататын түріне жатады:
а) ұйымдасқан топ;
б) қылмыстық қоғамдастық (қылмыстық ұйым) жасаса.

3. Қылмыстық кодекстің 196-бабында «Монополиялық жоғары немесе төмен бағаны белгілеу мен ұстап тұру, сондай-ақ рынокты бөліп алу, рыноққа кіруді шектеу, одан экономикалық қызметін басқа да субъектілерін ығыстыру, біріңғай баға белгілеу немесе ұстап тұру арқылы бәсекені шектеу, егер бұл әрекеттер азаматқа, ұйымға немесе мемлекетке ірі зиян келтірсе-монополистік іс-әрекеттер және бәсекені әдейі шектеу үшін «қылмыстық жауаптылық белгілеген.

       Қылмыстың тікелей объектісі-адал бәсекеге негізделіп, нарықта үстемдік жағдайға ие болған шаруашылық субъектілерінің қызметін реттейтін қоғамдық қатынастар.

   
Қылмыс объективтік жағынан баптың диспозициясында көрсетілген әрекеттерді істеу арқылы көрініс табады.

   
Субъективтік жағынан қылмыс тікелей қасақаналықпен істеледі. Қылмыстың субъектісі- кәсіпкерлер немесе коммерциялық ұйым жетекшілері. Бұл қылмыс үшін жауаптылық 16-жастан басталады.

   
Қылмыстың 2- бөлігінде ауырлататын белгілері көрсетілген: 
а) бiрнеше рет;
б) адамдар тобы алдын ала сөз байласу бойынша жасаса;
в) мемлекеттiк функцияларды орындауға уәкiлеттi адам не оған теңестiрiлген адам, егер оларды өз қызмет бабын пайдаланумен ұштастырып жасаса.

   
196-баптың 3-бөлігінде аса ауырлататын белгілері көрсетілген:

а) ұйымдасқан топ;
б) қылмыстық қоғамдастық (қылмыстық ұйым) жасаса.

208-бап. Акциздік алым маркаларын қолдан дайындау және пайдалану
   
Көрінеу акцизделетiн тауарларды акциздiк маркалармен және (немесе) есепке алу-бақылау маркаларымен таңбалаудың тәртiбi мен ережелерiн бұзу, акциздiк маркаларды және (немесе) есепке  алу-бақылау маркаларын қолдан жасау және пайдалану әрекеттері үшін ҚК-тің 208-бабында жауаптылық белгіленген.

   
Қылмыстың объектісі акциздік алым маркаларын дайындау, пайдалану, өткізу тәртібін реттейтін қоғамдық қатынастар.

Қылмыстың заты-акциздік алым маркалары. Қылмыстың тікелей объектісі-мемлекеттік қаржылық қызметі саласындағы қоғамдық қатынастар.

   
Қылмыстың объективтік жағы бірнеше әрекеттерді істеумен сипатталады:  1) айтарлықтай зиян келтiруге әкеп соққан акцизделетiн тауарларды акциздiк маркалармен және (немесе) есепке алу-бақылау маркаларымен таңбалаудың тәртiбi мен ережесiн бұзу; 
2) көрiнеу жалған акциздiк маркаларды және (немесе) есепке алу-бақылау маркаларын өткiзу мақсатында әзiрлеу немесе сатып алу, сондай-ақ пайдалану немесе өткiзу.

   Осы бапқа берілген ескертулер бойынша:
1. Осы бапта айлық есептiк көрсеткiштен бес жүз есе асатын сомада келтiрiлген залал елеулi залал деп танылады.
2. Егер келтiрiлген залалдың орнын өз еркiмен толтырған адамның әрекетiнде өзге қылмыстың құрамы болмаса, ол осы баптың бiрiншi бөлiгi бойынша қылмыстық жауаптылықтан босатылады.

Қылмыс субъективтік жағынан тікелей қасақаналықпен және мақсатпен жасалады.Қылмыстың субъектісі 16 жасқа толған,кез келген адам.

9 Тақырып. Коммерциялық және өзге ұйымдардағы қызмет мүдделеріне қарсы қылмыстар
Мақсаты: білім алушыларды коммерциялық және өзге ұйымдардың қызмет мүдделеріне қарсы қылмыстармен таныстыру, олардың түрлерін мәлімдеу

Жоспар:

1. Өкілеттіктерді теріс пайдалану (228-бап).

2.Жеке нотариустардың және аудиторлардың өкілеттіктерді теріс пайдалануы (229-бап).

3. Жекеше күзет қызметі қызметшілерінің өкілеттіктерін асыра пайдалану (230-бап).
1.Қылмыстық кодекстің 228-бабында: «Коммерциялық немесе өзге ұйымдар басқару қызметтерін атқаратын адамның өз өкілеттіктерін осы ұйымның заңды мүдделеріне қарсы және өзі немесе басқа адамдар немесе ұйымдар үшін пайда мен артықшылықтар алу не басқа адамдарға немесе ұйымдарға зиян келтіру мақсатында пайдалануы, егер бұл азаматтардың немесе ұйымдардың құқықтары мен заңды мүдделеріне не қоғамның немесе мемелекеттің заңмен қорғалатын мүдделеріне елеулі зиян келтіруге әкеп соқса өкілеттіктерді асыра пайдалану деп танылады»,- деп көрсетілген.
    Қылмыстың тікелей объектісі- коммерциялық немесе өзге ұйымдардың бірқалыпты дұрыс басқару қызметін реттейтін қоғамдық қатынастар.

Қылмыстың қосымша тікелей объектісі-азаматтардың немесе ұйымдардың құқықтары мен заңды мүдделері не қоғамның немесе мемлекеттің заңмен қорғалатын мүдделері болып табылады.

   Өкілеттіктерді асыра пайдаланудың объективтік жағының мына төмендегідей бірнеше белгілері болады: басқару қызметін атқаратын адамның өз өкілеттіктерін осы ұйымның заңды мүдделеріне қарсы пайдалануы; іс-әрекет арқылы азаматтардың немесе ұйымдардың құқықтары мен заңды мүдделеріне не қоғамның немесе мемлекеттің заңмен қорғалатын мүдделеріне елеулі зиян келтіру.

   Істелген іс-әрекеттер мен заңда көрсетілген зиянды зардаптың арасында себепті байланыстың болуы.

   Елеулі зиян келтіргеннен бастап қылмыс аяқталған деп саналады. Қылмыс құрамы материалдық.

   Субъективтік жағынан қылмыс тікелей қасақаналықпен және арнаулы мақсатпен істеледі.

   Қылмыстың субъектісі-арнаулы субъект.

   Қылмыстық Кодекстiң баптарында мемлекеттiк орган, жергiлiктi өзiн-өзi басқару органы не мемлекеттiң үлесi кемiнде отыз бес процент болатын ұйым болып табылмайтын ұйымда тұрақты, уақытша, не арнаулы өкiлеттiк бойынша ұйымдастырушылық-өкiмшiлiк немесе әкiмшiлiк-шаруашылық мiндеттердi атқаратын адам коммерциялық немесе өзге ұйымдарда басқару қызметтерiн атқаратын адам деп танылады.
 
2. 229-бап. Жекеше нотариустардың, жеке сот орындаушыларының және аудиторлық ұйым құрамында жұмыс iстейтiн аудиторлардың өкiлеттiктердi терiс пайдалануы
Қылмыстың негізгі тікелей объектісі- жекеше нотариустардың, жеке сот орындаушыларының және аудиторлық ұйым құрамында жұмыс iстейтiн аудиторлардың өкiлеттiктердi заңға сыйымды атқаруын реттейтін қоғамдық қатынастар. Қылмыстың қосымша тікелей объектісі болып-азаматтардың, ұйымдардың құқықтары мен заңды мүдделері, қоғамның немесе мемлекеттің заңмен қорғайтын мүдделері болып табылады.

   Осы қылмыс құрамының объективтік жағының белгілеріне: жекеше нотариустың, жеке сот орындаушысының, аудиторлық ұйым құрамында жұмыс iстейтiн аудитордың немесе аудиторлық ұйым жетекшiсiнiң өз өкiлеттiктерiн өз қызметiнiң мiндеттерiне қайшы және өзi немесе басқа адамдар, немесе ұйымдар үшiн пайда табу және артықшылық алу не басқа адамдарға немесе ұйымдарға зиян келтiру мақсатында пайдалануы, егер бұл әрекет азаматтардың немесе ұйымдардың құқықтары мен заңды мүдделерiне не қоғамның немесе мемлекеттiң заңмен қорғалатын мүдделерiне елеулi зиян келтiрсе.

   Істелген іс-әрекеттер мен заңда көрсетілген зиянды зардаптың арасында себепті байланыстың болуы.

    Елеулі зиян келтіргеннен бастап қылмыс аяқталған деп саналады. Қылмыс құрамы материалдық.

   Субъективтік жағынан қылмыс тікелей қасақаналықпен және арнаулы мақсатпен істеледі.

   Қылмыстың субъектісі- арнаулы субъектілер- жеке нотариус, жеке сот орындаушысы, аудиторлық ұйым құрамында жұмыс iстейтiн аудитор немесе аудиторлық ұйым жетекшiсi.

  Қылмыстық кодекстің 229-бабының 2 бөлігінде осы қылмыстың ауырлататын түрлері көрсетілген. Олар, көпе-көрінеу кәмелетке толмаған немесе әрекет қабілеті жоқ адамға қатысты не бірнеше рет жасалған дәл сол әрекет.
   3. Жекеше күзет қызметі басшысының немесе қызметшісінің лицензияға сәйкес өздеріне берілген өкілеттіктерін өз қызметінің міндеттеріне қарамастан асыра пайдалануы, егер бұл әрекет күш қолданып немесе оны қолданамын деп қорқытып жасалса Қылмыстық кодекстің 230-бабында көрсетілген қылмыс құрамына жатады.

Қылмыстың тікелей объектісі жекеше күзет қызметшілерінің өз функцияларын заңға сыйымды жүзеге асыруын қамтамасыз ететін қоғамдық қатынастар.

Қылмыстың қосымша тікелей объектісі-жекелеген азаматтардың денсаулығы, қауіпсіздігі және олардың жеке басының басқа да мүдделері болып табылады.

Қылмыстың объективтік жағы жекеше күзет қызметі басшысының немесе қызметшісінің лицензияға сәйкес өздеріне берілген өкілеттіктерін өз қызметінің міндеттеріне қарамастан, күш қолданып немесе оны қолданамын деп асыра пайдалануы арқылы сипатталады.

Өкілеттіктерді асыра пайдалану дегеніміз-тұлғаның жасауға тиісті емес және құзыретіне кірмейтін іс-әрекеттерді жасауы. Өз қызметінің міндеттеріне қарамастан асыра пайдалану іс-әрекеті жекеше күзет қызметінің іс-әрекетінің міндеттері және мақсатымен байланысты бекітілген құрылтай құжаттарының бұзылу жағдайына әкеп соғады. Өкілеттікті асыра пайдалану іс-әрекетті күш қолданып немесе оны қолданамын деп қорқытып жасалса, онда қылмыс аяқталған деп саналады. 

Күш қолдану дегеніміз-денсаулыққа жеңіл, орта дене жарақатын салу,  ұстау, оның еркін жүріп тұруына кедергі келтіру әрекеттері жатады. Күш қолданамын деп қорқытуға өлтіремін, ауыр дене жарақатын түсіремін, я болмаса басқа да қауіпті әрекеттер істеймін деген қорқытулар жатады.

Қылмыстың субъективтік жағы тікелей қасақаналық. Қылмыстың субъектісі-арнаулы. Олар жекеше күзет қызметі басшысы немесе қызметшілері.

Осы баптың екінші бөлігінде қылмыстың ауырлататын түрі- қару немесе арнаулы құралдар қолданып немесе ауыр зардап келтірген әрекет көрсетілген.

Ауыр зардапқа адамның өлуі, ауыр дене жарақатын алуы, көп адамның дене жарақатын алуы жатады. Бұл жерде кінә нысаны орын алған зардап жөнінде абайсыздық болуы мүмкін.
10 Тақырып. Қоғамдық қауіпсіздікке және қоғамдық тәртіпке қарсы қылмыстар

Мақсаты: білім алушыларға қоғамдық қауіпсіздікке және қоғамдық тәртіпке қарсы қылмыстарды анықтау, олардың түрлерін мәлімдеу

Жоспар:

1. Қоғамдық қауіпсіздікке және қоғамдық тәртіпке қарсы қылмыстардың ұғымы мен түрлері.

2. Қоғамдық қауіпсіздікке қарсы қылмыстар (233,234, 237-баптар).

3. Қоғамдық тәртіпке қарсы қылмыстар (241,257-баптар).

1.Қылмыстық кодекстің бұл тарауында екі түрлі топқа жататын қылмыстардың түрі көрсетілген. Оның біріншісі қоғамдық қауіпсіздікке қарсы қылмыстар. Қоғамдық қауіпсіздік деп-адамдардың қауіпсіз өмір сүруін, бірқалыпты қызметін, радиоактивті материалды залалсыз пайдалану, қаруды, оқ-дәріні, жарылғыш заттарды немесе жарылғыш қондырғыларды тиісінше және қауіпсіз пайдалану сондай-ақ тау-кен немесе құрылыс жұмыстарын қауіпсіз жүргізуді реттейтін қоғамдық қатынастардың жиынтығы болып табылады. Бұл қоғамдық қауіпсіздікке қарсы қылмыстардың топтық объектісі болып табылады. Қоғамдық қауіпсіздікке қарсы қылмыстардың тікелей объектісі қоғамдық қауіпсіздіктің жекелеген салалары болып табылады (адам өмірінің және оның қызметінің қауіпсіздік шарттары; ерекше қауіп туғызатын заттарды пайдалану, өліммен аяқталатын зардап туғызуы мүмкін жұмыстарды жүргізу және т.б.).

Осы топқа жататын кейбір қылмыстардың қосымша тікелей объектісі адамның өмірі, денсаулығы болуы мүмкін.

Объективтік жағынан алғанда қоғамдық қауіпсіздікке жататын қылмыстардың көпшілігі әрекет арқылы (233-бап.) ал қайсібіреулері әрекет немесе әрекетсіздік күйде жүзеге асырылады (245, 246-баптар).

Кейбір қылмыс құрамының нормалары бланкеттік диспозицияға негізделген (245, 246, 251-баптар).

Көптелген қылмыстар құрам жағынан формалдық (233,234,237-баптар т.б.), ал қайсы біреулері материалдық құрамға (245,244-баптар) жатады.

2. Қылмыстық кодекстің 233-бабы бойынша «Терроризм жарылыс жасау, өрт қою немесе адамдардың қаза болуы, елеулі мүліктік зиян келтіру не қоғамға қауіпті басқа зардаптардың туындау қаупін төндіретін өзге де іс-әрекеттер жасау, егер осы іс-әрекеттер қоғамдық қауіпсіздікті бұзу, халықты үрейлендіру не Қазақстан Республикасы мемлекеттік органдарының шет мемлекеттің немесе халықаралық ұйымның шешім қабылдауына ықпал ету мақсатында жасалса, сондай-ақ аталған іс-әрекеттерді дәл сол мақсатта жасаймын деп қорқыту» -болып табылады.

Қылмыстың тікелей объектісі-қоғамдық қауіпсіздікті қамтамасыз ететін, реттейтін қоғамдық қатынастар.

Қылмыс объективтік жағынан:
1) адамдардың қаза болуы, елеулі мүліктік зиян келтіру не қоғамға қауіпті басқа зардаптардың болу қаупін төндіретін жарылыс жасау, өрт қою немесе өзге де іс-әрекеттер жасау;

2) аталған іс-әрекеттерді жасаймын деп қорқыту арқылы сипатталады.

Терроризмнің объективтік жағының ерекшелік белгісі осы баптың диспозициясында көрсетілген зардаптардың болу қаупін тудырылуы жеткілікті болып табылады. Яғни өрт қою, жарылыс жасау немесе өзгеде әрекеттерді жүзеге асыру арқылы іс-әрекет істелгенімен, заңда көрсетілген зардап орын алмаса да, қылмыс аяқталған деп табылады, өйткені мұндай әрекет адамдардың қаза болуы, елеулі мүліктік зиян келтіру не қоғам үшін қауіпті басқа зардаптардың болу қаупін тікелей төндіріп тұр. Осыған байланысты қылмыс құрамы формалдық болып табылады.

Субъективтік жағынан терроризм тек қана тікелей қасақаналықпен жасалады.

Қылмыстың субъектісі-14-ке толған есі дұрыс кез келген адам.

Қылмыстық кодекстің 233-бабының 2-бөлігінде осы қылмыстың ауырлататын түрлері бірнеше рет; азаматтардың өмiрi мен денсаулығына нақты қауiп төндiретiн қаруды немесе қару ретiнде пайдаланылатын заттарды, жарылыс заттарын немесе жарылыс құрылғыларын қолдана отырып жасалса терроризм үшін жауаптылық көзделген.

Қылмыстық кодекстің 233-бабының 3- бөлігінде осы баптың 1 және 2 бөлiктерiнде көзделген әрекеттер, егер олар:

а) жаппай қырып-жоятын қаруды, радиоактивтi материалдарды қолдануға немесе қолданамын деп қорқытуға және жаппай уландыруды, эпидемия мен эпизоотияны таратуды, сондай-ақ адамдарды жаппай қырып-жоюға әкеп соғуы ықтимал өзге де iс-әрекеттердi жасауға немесе жасаймын деп қорқытуға ұштасса; 
      б) абайсызда адам өлiмiне немесе өзге де ауыр зардаптарға әкеп соқса жауаптылық белгіленген.

Қылмыстық кодекстің 233-бабы 4 бөлігі қоғамдық қауiпсiздiктi бұзу, халықты үрейлендiру не Қазақстан Республикасы мемлекеттiк органдарының, шет мемлекеттiң немесе халықаралық ұйымның шешiмдер қабылдауына ықпал ету мақсатында адамның өмiрiне қастандық жасау, сондай-ақ дәл сол мақсатта, оның мемлекеттiк немесе өзге де саяси қызметiн тоқтату не осындай қызметi үшiн кек алу мақсатында мемлекет немесе қоғам қайраткерiнiң өмiрiне қастандық жасау, не халықаралық қорғау аясындағы адамдарға немесе ұйымдарға, жайларға, ғимараттарға шабуыл жасаумен, адамды кепiлге алумен, жайларды, ғимараттарды, қатынас және байланыс құралдарын басып алумен, әуе немесе су көлiгiн, жылжымалы темiр жол құрамын не өзге де қоғамдық көлiктi айдап әкетумен, сол сияқты басып алумен ұштасқан адам өмiрiне қол сұғу жасағандығы үшін қылмыстық жауаптылық көзделген.
Заңдағы ескертулер бойынша:

1.Терроризм актiсiн дайындауға қатысқан адам, егер ол мемлекеттiк органдарға дер кезiнде ескертуiмен немесе өзге тәсiлмен терроризм актiсiн болғызбауға септiгiн тигiзсе және егер оның iс-әрекетiнде өзге қылмыс құрамы болмаса, қылмыстық жауаптылықтан босатылады. 
        2. Қылмыстық Кодекстiң 162, 163, 166-1, 167, 171, 233, 233-1, 233-2, 233-3, 234, 238, 239-баптарында көзделген қылмыстар террористiк қылмыстар деп танылады.
       234-бап. Адамды кепілге алу
Қылмыстық кодекстің 234-бабы бойынша: «Кепілге алынған адамды босату шарты ретінде мемлекетті, ұйымды немесе азаматты қандай да бір іс-әрекет жасауға немесе қандай да бір іс-әрекет жасаудан тартынуға мәжбүр ету мақсатында адамды кепілге немесе кепілдік ретінде ұстау» болып табылады.

Қылмыстың объектісі-қоғамдық қауіпсіздік.

Қосымша тікелей объектісі-адам денсаулығы мен өмірі.

Объективтік жағынан қылмыс адамды кепілге алу немесе кепілдік ретінде ұстау арқылы сипатталады.

        Адамды кепілге алу-формалдық құрамға жатады. Қылмыс жәбірленушінің бас бостандығынан айырған уақыттан бастап аяқталған деп саналады.

   
Субъективтік жағынан қылмыс тікелей қасақаналықпен жасалады.

   
Қылмыстың субъективті жағының міндетті болып табылатын белгісі-мақсаты. Ол мемлекетті, ұйымды немесе азаматты қандайда бір іс-әрекет жасаудан тартынуға мәжбүр ету болып табылады.

   
Қылмыстың субъектісі 14-ке толған, есі дұрыс адам.

Қылмыстық кодекстің 234-бабының 2-бөлігінде осы қылмыстың ауырлататын түрлері көрсетілген: 

а) адамдар тобының алдын ала сөз байласуы бойынша; 
     
б) бiрнеше рет; 
      
в) өмiрге немесе денсаулыққа қауiптi күш қолдана отырып: ауыр зиян келтіру, ұрып-соғу, оларды суық немесе өте ыстық жайларда ұстау, ұзақ уақытқа қол-аяғын байлап, аузын тығындап тастау т.б.; 
г) қаруды(атылатын немесе суық қару)  немесе қару ретiнде пайдаланылатын заттарды қолдана отырып (таяқ, балта, монтировка және т.б.); 
        д) көрiнеу кәмелетке (18-ге) толмаған адамға қатысты; 
        е) айыптыға жүктiлiк жағдайы көрiнеу мәлiм әйелге қатысты; 
        ж) көпе-көрiнеу дәрменсiз күйдегi адамға қатысты (өте жас, кәрі,  есалаң, ауру адамдарға); 
        з) екi немесе одан да көп адамды кепілге алуға қатысты; 
        и) пайдакүнемдiкпен немесе жалдау арқылы жасалса – 
Қылмыстық кодекстің 234-бабының 3-бөлігінде адамды кепілге алуды ұйымдасқан топ жасаған не абайсызда адам өліміне немесе өзге де ауыр зардаптарға әкеп соққаны үшін жауаптылық белгіленген (жәбірленушінің немесе оның туыстарының ауыр науқасқа душар болуы, ауыр дене жарақатын алуы немесе оларға едәуір мөлшердегі мүліктік залал келтірсе және т.б.). 
Заң бойынша, егер кепiлге алынған адамды өз еркiмен немесе өкiметтiң талап етуi бойынша босатқан адам, егер оның iс-әрекеттерiнде өзге қылмыс құрамы болмаса, қылмыстық жауаптылықтан босатылады. 

237-бап. Бандитизм
Қылмыстың тікелей объектісі-қоғамдық қауіпсіздік. Қосымша тікелей объектісі-адамдардың өмірі, денсаулығы, меншігі, сондай-ақ басқадай мүдделері.

   
Бандитизмнің объективті жағы тұрақты қарулы топ (банда) құрып, сол сияқты сондай топты (банданы)  басқарудан тұрады.

Банданың белгілері: 1) екі не одан көп тұлғалардың болуы; 2) тұрақтылық; 3) қаруланғандық; 4) мақсат-адамдарға және ұйымдарға шабуыл жасау.

   
Қылмыс құрамы қыйылған құрам және банданы құру сәтінен бастап, оның жоспарланған қоғамға қауіпті қол сұғушылықтары жасалғаны немесе жасалмағандығына қарамастан, аяқталған қылмыс болып есептеледі.

   
Қылмыстың субъективті жағы тікелей ниеттің болуымен сипатталады.
Бандитизмнің субъективті жағынан міндетті белгісі-азаматтарға және ұйымдарға шабуыл мақсаты.

   
Қылмыстың субъектiсі-қарулы топтың (банданың) ұйымдастырушысы немесе басшы болып табылатын 16-жасқа толған тұлға.
   
Қылмыстық кодекстің 237-бабының 2-бөлігінде тұрақты қаруланған топқа (бандаға) немесе оның жасаған шабуылдарына қатысу үшін жауаптылық белгіленген.

   
Қылмыстық кодекстің 237-бабының 3-бөлігінде тұлғаның өз қызмет жағдайын пайдалана отырып жасаса.
   
3. 241-бап. Жаппай тәртiпсiздiктер

241-баптың 1-бөлігі бойынша, күш қолданумен, қиратумен, өртеумен, бұзумен, мүлiктi жоюмен, атыс қаруын, жарылыс заттарын немесе жарылыс құрылғыларын қолданумен, сол сияқты олардың өкiмет өкiлiне қарулы қарсылық көрсетумен ұласқан жаппай тәртiпсiздiктi ұйымдастыру. 
     
Қылмыстың объектісі-қоғамдық қауіпсіздік. Қосымша тікелей объектісі-адамдардың өмірі, денсаулығы, мемлекеттік, қоғамдық, жеке меншік болады.

   
Қылмыстың объективті жағы күш қолданумен, қиратумен, өртеумен, бұзумен, мүлiктi жоюмен, атыс қаруын, жарылғыш заттарды немесе жару қондырғыларын қолданумен, сондай-ақ олардың өкімет өкіліне қарулы қарсылық көрсетумен ұласқан жаппай тәртіпсіздікті ұйымдастырумен сипатталады.

   
Жаппай тәртіпсіздіктер-формалдық қылмыс құрамына жатады. Қылмыстық кодекстің 244-бабының диспозициясында көрсетілген әрекеттердің біреуін істеген уақыттан бастап аяқталған деп танылады.

   
Субъективтік жағынан қылмыс тікелей қасақаналықпен істеледі. 

   
Қылмыс субъектісі 16-ға толған, жаппай тәртіпсіздікті ұйымдастырған немесе басқарған адам. Қылмыстық кодекстің 241-бабының 2-бөлігінде жаппай тәртіпсіздікке қатысқаны үшін жауаптылық көзделген.

   
Қылмыстық кодекстің 241-бабының 3-бөлігінде өкімет өкілдерінің заңды талаптарына белсене бағынбауға және жаппай тәртіпсіздікке шақыру, сондай-ақ азаматтарға зорлық-зомбылық жасауға шақыру үшін жауаптылық белгіленген.

257-бап. Бұзақылық
   
Қылмыстың тікелей объектісі-қоғамдық тәртіп, ал қосымша объектісі-адамның денсаулығы, ар-намысы немесе меншігі болып табылады.

   
Қылмыстың объективтік жағы қоғамды анық құрметтеумен білдіретін, азаматтарға қарсы күш қолданумен не оны қолданамын деп қорқытумен, сол сияқты, бөтеннің мүлкін жоюмен немесе бүлдірумен не ерекше арсыздықпен ерекшеленетін әдепсіз іс-әрекет жасаумен ұштасқан қоғамдық тәртіпті тым өрескел бұзушылықтан тұрады.

   
Бұзушылық заңда формалды құрам ретінде құрастырылған, сондықтан әрекет жасалған сәттен бастап қылмыс аяқталған болып есептеледі.

   
Қылмыстың субъективтік жағы тікелей ниет түріндегі кінәнің болуымен сипатталады.

   
Қылмыстың субъектісі-16-жасқа толған есі дұрыс адам. Ал Қылмыстық кодекстің 257-бабының 2 және 3-бөліктерінде қасақана және ерекше қасақана жасалған бұзақылық үшін қылмыстық жауаптылық 14-жастан бастап көзделген.

   
Қылмыстық кодекстің 257-бабының 2-бөлігінде бұзақылықтың ауырлататын түрі үшін жауаптылық белгіленген. Олар: а) адамдар тобы, алдын ала сөз байласқан адамдар тобы немесе ұйымдасқан топ жасаған; б) өкімет өкіліне не қоғамдық тәртіпті қорғау жөніндегі міндетті атқарушы немесе қоғамдық тәртіпті бұзуға тыйым салушы өзге де адамға қарсылық көрсетумен байланысты болса; в) бiрнеше рет жасаса.

   
Қылмыстық кодекстің 257-бабының 3-бөлігінде бұзақылықтың аса қауіпті түрі-атыс қаруын, газ қаруын, пышақты, кастеттердің және өзге де суық қаруды не денсаулыққа зиян келтіру үшін арнайы бейімделген басқа да заттарды қолданып немесе қолдану әрекеті үшін жасалған бұзақылық үшін жауаптылық белгіленген.

11 Тақырып. Халықтың денсаулығына және адамгершілікке қарсы қылмыстар
Мақсаты: білім алушыларды халықтың денсаулығына және адамгершілікке қарсы қылмыстардың түрлерімен таныстыру, олардың түрлерін мәлімдеу

Жоспар:

1. Халықтың денсаулығына және адамгершілікке қарсы қылмыстардың ұғымы және түрлері.

2. Халықтың денсаулығына қарсы қылмыстар (259-269,272-баптар).
3. Адамгершілікке қарсы қылмыстар. (270,271, 273-275-1, 276-баптар).
1. Халықтың денсаулығына және адамгершілікке қарсы қылмыстармен күрес жүргізу үшін Қылмыстық кодекстің 10-тарауында осы тұрғыдағы қоғамға қауіпті іс-әрекеттер үшін арнайы жауаптылық белгіленген.

   
Тікелей объектісіне байланысты бұл тарауда көрсетілген қылмыстар негізінен екі топқа: 1) халықтың денсаулығына және 2) адамгершілікке қарсы қылмыстар болып бөлінеді.

   
Халықтың денсаулығына қарсы қылмыстарға (259-269-баптар) жатады. 

2. 259 бап. Есiрткi заттарды немесе психотроптық заттарды заңсыз дайындау, өңдеу, иемденiп алу, сақтау, тасымалдау, жөнелту немесе сату 
        Қылмыстың тікелей объектісі Халықтың денсаулығы болып табылады. Ал қылмыстың заты ретінде кез келген есірткілік заттар не өсімдіктер немесе өсімдіктердің құрамында есірткілік заттары бар бөліктері болуы мүмкін. Есірткі заттар-адамның психикасына әсер ететін, одан әрі организмді бүлдіретін синтетикалық немесе табиғи тектес заттардың жиынтығы.

   
Жүйкеге әсер ететін (психотроптық) заттар-адамның психикалық функциясына әсер ететін қауіпті заттар.

   
Қылмыстың 1-ші бөлігі алып тасталды ( - ҚР 2011.01.18 № 393-IV  Заңымен).
       
1-1. бөлігі бойынша обьективтік жағы сипатталады, есiрткi заттарды немесе психотроптық заттарды өткiзу мақсатынсыз өте iрi мөлшерде заңсыз сатып алу, тасымалдау немесе сақтау

   
Табылған есірткі заттарының өте ірі мөлшерде болуы қылмысты жауаптылықтың ең маңызды шарты.

   
Қылмыс құрылысы жөнінен формалдық құрамға жатады. Сол себепті ол заңда көрсетілген әрекеттердің бірін істеген уақыттан бастап аяқталған болып табылады.

   
Субъективтік жағынан қылмыс тек қана тікелей қасақаналықпен істеледі. Қылмыстың субъектісі 16-жасқа толған, есі дұрыс кез келген адам.

   
Қылмыстық кодекстің 259-бабының 2-бөлігінде: есiрткi заттарды немесе психотроптық заттарды өткiзу мақсатында заңсыз сатып алу, тасымалдау немесе сақтау, дайындау, өңдеу, жөнелту не өткiзу әрекеттері үшін жауаптылық көзделген.
Ал 2-1.бөлігінде есiрткi заттарды немесе психотроптық заттарды өткiзу мақсатында iрi мөлшерде заңсыз сатып алғаны, тасымалдағаны немесе сақтағаны, дайындағаны, өңдегені, жөнелткені не өткiзгені үшін жауаптылық көзделген. 
  
Қылмыстық кодекстің 259-бабының 3-бөлігінде осы қылмыстың аса ауырлататын түрлері көрсетілген егер, есiрткi заттарды немесе психотроптық заттарды өткiзу, дайындау, ұқсату, жөнелту мақсатында заңсыз иемденiп алуды, тасымалдауды немесе сақтауды не өткiзудi: 
        а) алдын ала сөз байласқан адамдар тобы жасаса; 
        б) әлденеше рет; 
        в) есiрткi заттарға немесе психотроптық заттарға қатысты өте iрi мөлшерде; 
        г) лауазымды адам қызмет бабын пайдалана отырып жасаса,.

   
Қылмыстық кодекстің 259-бабының 4-бөлігінде есiрткi заттарды немесе психотроптық заттарды өткiзу, дайындау, ұқсату, жөнелту мақсатында заңсыз иемденiп алуды, тасымалдауды немесе сақтауды не өткiзудi: 
        а) ұйымдасқан топ немесе қылмыстық қоғамдастық (қылмыстық ұйым) жасаса; 
        б) бiлiм беру ұйымдарында жасаса; 
        в) көрiнеу кәмелетке толмаған адамға қатысты  жасалған қылмыстар үшін жауаптылық көзделген.
      Осы бапқа Заңдағы ескерту бойынша: 
      1. Есiрткi заттарды немесе психотроптық заттарды өз еркiмен тапсырған немесе есiрткi заттарды медициналық емес мақсатта тұтынуына байланысты медициналық көмек көрсетiлуi үшiн медициналық мекемеге өз еркiмен барған және есiрткi заттардың немесе психотроптық заттардың заңсыз айналымына байланысты қылмыстарды ашуға немесе олардың жолын кесуге, оларды жасаған адамдарды әшкерелеуге, қылмыстық жолмен алынған мүлiктi табуға белсендi көмек көрсеткен адам осы бап және осы Кодекстiң 250-бабы (есiрткi немесе психотроптық заттарға қатысты бөлiгiнде) бойынша қылмыстық жауаптылықтан босатылады.     
      2.Есiрткi заттар мен психотроптық заттардың мөлшерi "Есiрткi, психотроптық заттар, прекурсорлар және олардың заңсыз айналымы мен терiс пайдаланылуына қарсы iс-қимыл шаралары туралы" Қазақстан Республикасының Заңына қоса берiлген Заңсыз айналымда жүргенi анықталған есiрткi, психотроптық заттарды және прекурсорларды шағын, iрi және өте iрi мөлшерге жатқызу туралы жиынтық кестеде белгiленедi.
	1 Кесте. Есірткі заттар

Есірткі заттар
Мөлшері граммен 
Атауы
шағын
төменгі... дейін
қоса алғанда
Ірі

астам...дейін
қоса алғанда
Өте ірі 
астам
Марихуана 
кептірілген 
кептірілмеген 

0,5-50,0 
5,0-200,0 

50,0-1000 
200,0-5000 

1000 
5000 
Гашиш 
0,5-5,0 
5,0-200 
200 
Каннабис шайыры         
0,1-0,5 
0,5-40,0 
40,0 
Каннабис экстрактiсi    
(гашиш майы)


0-0,05 

0,05-50,0 

50,0 
Бейтарап толықтыру.
шыларды (ұн, қант,
крахмал және басқалары)
қоса алғанда апиын     




0,1-2,0 




2,0-100,0 




100,0 
Экстракциялық апиын      

0-0,1 

0,1-3,0 

3,0 
Ацетилдендiрiлген апиын  

0-0,05 

0,05-1,5 

1,5 
0-6 
Моноацетилморфин 
0-3 
Моноацетилморфин 

0-0,1 

0-0,1 

0,1 

0,1 
Көкнәрдiң сабағы
кептiрiлген               
кептiрiлмеген 

0,5-20,0 
2,5-100,0 

20,0-500 
100,0-2500 

500 
2500 
Морфин 
(негiзi мен тұздары)     
0-0,01 
1 амп. 
1% ерітінді. 
0,01-1,0 
(от 1 до 100 
амп. 1% р-а) 
1,0 
(100 амп. 
1% ерітінді) 
Героин, iлесiп жүретiн   заттар мен толықтырушы.
ларды қоса алғанда



0-0,01 



0,01-1,0 



1,0 
Кодеин (негiзi мен      
тұздары) және бiр
таблеткада кемiнде
0,015 г бар оның
дәрiлiк нысандары

0-0,2 
1-14 табл.   0,015-тен    

0,2-10,0 
(14 табл. - 
660 табл. 0,015-тен    ) 

10,0 
(660 табл. 
0,015-тен  ) 
Промедол 
0-0,03 
(1-3 амп. 
1% ерітінді) 
0,03-3,0 
(3-300 амп. 
1% ерітінді) 
3,0 
(300 амп. 
1% ерітінді) 
Фентанил, 
суфентанил 
0-0,0002 
1-20 амп. 
0,005 %-тен   
ерітінді 2 мл. -ден
0,0002 
20 амп. 
0,005 %-тен   
ерітінді 2 мл. -ден  
Альфаметилфентанил,
ацетилальфаметил- 
фентанил, 
бетагидрокси-3- 
метил-фентанил, 
парафлуорофентанил,
3-метил-фентанил 






0,00001-0,001 






0,001 
Ацетилдигидрокодеин
(ацетилкодеин) 

0-0,01 

0,01-1,0 

1,0 
Омнопон (пантопон) 
0-0,03 
(1-3 амп. 
1% ерiт. ) 
0,03-3,0 
(3-300 амп. 
1% ерiт. ) 
3,0 
(300 амп. 
1% ерiт. ) 
Кокаин (негiзi және    тұздары), iлесiп жүретiн
қоса алғанда




0-0,01 



0,01-1,0 



1,0 
Этилморфина 
гидрохлорид 
(дионин) 
0-0,02 
(1-2 табл. 
0,01-ден) 
0,02-2,0 
(2-1000 табл. 
0,01-ден) 
2,0 
(1000 табл 
0,01-ден) 
Пиритрамид 
(дипидолор) 
0-0,1 
(1-6 амп. 
2 мл. -ден
0,1-1,5 
(6-100 амп. 
2 мл. -ден
1,5 
(100 амп. 
2 мл. -ден
Метадон (фенадон) 
(негiзi және тұздары)

0-0,01 

0,01-1,0 

1,0 
Морфилонг 
0-0,01 
0,01-0,8 
(1-80 амп. 
0,5% ерiт. 
 2 мл. -ден
0,8 
(80 амп. 
0,5% ерiт. 
 2 мл. -ден



260-бап. Есірткі заттарды немесе жүйкеге әсер ететін заттарды ұрлау не қорқытып алу
   
Қылмыстың негізгі тікелей объектісі халықтың денсаулығын қамтамасыз ететін қоғамдық қатынастар, қосымша тікелей объектісі-жеке меншігі болады.

   
Қылмыстың затына есірткі заттар және психотроптық нәрселер ұрлау немесе қорқытып алу арқылы сипатталады.

   
Қарақшылықтан басқа, тұлғаның есірткіні нақты иелену сәтінен бастап қылмыстың аяқталуы болып есептеледі. Қарақшылық кезінде қылмыстың аяқталу сәті шабуылдың басталуымен байланысты.

   
Қылмыс субъективтік жағынан тікелей қасақаналықпен және пайдакүнемдік мақсатымен істеледі. Қылмыстың субъектісі 14-ке толған адам. Қылмыстық кодекстің 260-бабының 2-бөлігінде осы қылмыстың ауырлататын түрлері: а) адамдар тобы алдын ала сөз байласып жасаса; б) әлденеше рет; в) адам өзінің қызмет бабын пайдалану арқылы; г) өмірге немесе денсаулыққа қауіпті емес күш қолдану не осындай күш қолданумен қорқыту арқылы жасалғаны үшін жауаптылық көзделген.

   
Қылмыстық кодекстің 260-бабының 3-бөлігінде осы қылмыстың аса ауырлататын түрлері: а) ұйымдасқан топ; б) ірі мөлшердегі есірткі заттар немесе жүйкеге әсер ететін заттар жөнінде; в) өмірге және денсаулыққа қауіпті күш қолдану не осындай күш қолданумен қорқыту арқылы жасалған үшін жауаптылық белгіленген.


Қылмыстық кодекстің 260-бабының 4-бөлігінде осы баптың бiрiншi, екiншi немесе үшiншi бөлiктерiнде көзделген өте iрi мөлшерде есiрткi немесе психотроптық заттарға қатысты жасалған әрекеттер.
261-бап. Есірткі заттарды немесе жүйкеге әсер ететін заттарды тұтынуға көндіру
   
Қылмыстың заты есірткі немесе жүйкеге әсер ететін заттар. Қылмыстың объективтік жағы негізінен екі түрлі нысан арқылы сипатталады. Оның 1-ші нысаны басқа адамды есірткі немесе психотроптық заттарды тұтынуға кеңестер беру, ұсыныс, өтініш жасау, алдау, организмге осы заттарды еңгізу ерекше сезімге бөлейтіндігі жөнінде пікірлер айту арқылы көндіру болып табылады. 2-ші нысанының мағынасы басқа адамды есірткі немесе психотроптық заттарды тұтынуға күш қолданып немесе күш қолданамын деп қорқыту арқылы көндіруге байланысты болады.

   
Қылмыс формалдық құрамға жатады және ол адамды көрсетілген заттарды тұтынуға көндірген уақыттан бастап аяқталған деп саналады.

   
Субъективтік жағынан қылмыс тікелей қасақаналықпен істеледі. Кінәлі өзін басқа адамның есірткілік немесе психотроптық заттарды тұтынуға көндіргенін сезеді және соны тілейді.

   
Қылмыстың субъектісі 16-ға толған адам. Қылмыстық кодекстің 261-бабының 2-бөлігінде осы қылмыстың ауырлататын түрлері: а) адамдар тобы алдын ала сөз байласып; б) әлденеше рет жасалған әрекеттер үшін жауаптылық белгіленген.

   
Ал Қылмыстық кодекстің 261-бабының 3-бөлігінде: осы баптың 1ші немесе 2-ші бөліктерінде көзделген әрекеттер, егер олар а) көрiнеу кәмелетке толмаған адамға не екi немесе одан да көп адамға қатысты жасалса; б) күш қолдану немесе оны қолданумен қорқыту арқылы жасалған әрекеттер үшін жауаптылық белгіленген.

Қылмыстық кодекстің 261-бабының 4-бөлігінде: Осы баптың бiрiншi, екiншi немесе үшiншi бөлiктерiнде көзделген әрекеттер, егер олар абайсызда жәбiрленушiнiң өлiмiне немесе өзге де ауыр зардаптарға әкеп соққаны үшін жауаптылық көзделген. Ауыр зардаптарға абайсызда жәбірленушінің денсаулығына келтірген залал, есірткіге тәуелді болу, жәбірленушінің өзін-өзі өлтіру, жүйке ауруына ұшырауы, ВИЧ инъекциясын жұқтыру жатады.
3. 270-бап. Жезөкшелiкпен айналысуға тарту
Қылмыстың негізгі тікелей объектісі-қоғамдық адамгершілік. Қылмыстың жәбірленушісі болып 18-ге толған кез келген жынысты адамдар болып танылады.

   
Жезөкшелік – өмір сүру үшін қаражат табу мақсатымен, сондай-ақ жеке басының баю мақсатын көздей отырып, өз денесін сататын (негізінен әйелдерге тән) әлеуметтік құбылыс. Жезөкшелік (маскүнемдік, есірткі құмарлық сияқты басқа әлеуметтік құбылыстар іспетті) тәртіпке сәйкес, басқа қылмыстардың (өлім, тонау, ұрлық, дене жарақаты және т.б.) жасалуына жағдай жасайды. 
   
Қылымыстың объективті жағы жәбірленушіні күш қолдану немесе күш қолданамын деп қорқыту арқылы, тәуелді жағдайын пайдалану, бопсалау, мүлкін бүлдіру немесе жою арқылы не алдау жолымен жезөкшелікпен айналысуға тартудан тұрады.

   
Қылмыс формалдық құрамға жатады және ол жезөкшелікпен айналысуға тарту әрекетін жүзеге асырған уақыттан бастап аяқталған деп танылады.

   
Субъективтік жағынан қылмыс тікелей қасақаналықпен істеледі. Қылмыстық ниет және мақсат әртүрлі болуы мүмкін, олардың қылмысты саралауға әсері жоқ.

   
Қылмыстың субъектісі 16-жасқа толған адам.

Қылмыстық кодекстің 270-бабының 2-бөлігінде осы қылмыстың ауырлататын түрлері: ұйымдасқан топ жасаған не бiрнеше рет жасалған нақ сол әрекет үшін жауаптылық белгіленген.
271-бап. Жезөкшелікпен айналысуға арналған притондар ұйымдастыру немесе ұстау және жеңгетайлық
       Қылмыстың негізгі тікелей объектісі қоғамдық адамгершілік болып табылады.

   
Қылмыстың заты жезөкшелікпен айналысуға арналған притондар. Притондар деп ақы алып жезөкшелікпен айналысатын адамдардың кез келген нысандағы жыныстық қатынасты жүзеге асыратын арнайы жабдықталған тұрғын жайлары немесе жабдықталмаған кез келген тұрғын үйге жатпайтын жайларды (автосалоны, күзет үйлері, кеңсе бөлмелері, казинолар, т.с.с.).

   
Көрсетілген қылмыстың объективтік жағы жезөкшелікпен айналысуға арналған притондар ұйымдастыру немесе ұстау және жеңгетайлық сияқты әрекеттерден тұрады.

   
Қылмыс формалдық құрамға жатады. Ол Қылмыстық кодекстің 271-бабының 1-бөлігінің диспозициясында көрсетілген әрекеттердің бірін істеген уақыттан бастап аяқталған деп танылады.

   
Субъективтік жағынан қылмыс тікелей қасақаналықпен істеледі. Адам жезөкшелікпен айналысуға арналған притондар ұйымдастырғанын немесе ұстағанын, соған пайдакүнемдік мақсатпен жеңгетайлық жасағанын сезеді, біледі және сондай әрекеттер істейді тілейді.

   
Қылмыс субъектісі 16-толған есі дұрыс адам.

   
Қылмыстық кодекстің 271-бабының 2-бөлігінде осы қылмыстың ауырлататын түрі: ұйымдасқан топ жасаған не бiрнеше рет жасалған нақ сол әрекеттер үшін жауаптылық көзделген.
12 Тақырып. Экологиялық қылмыстар
Мақсаты: білім алушыларға экологиялық қылмыстардың ұғымын түсіндіру, олардың түрлерін мәлімдеу
Жоспар:

1. Экологиялық қылмыстардың ұғымы мен түрлері.

2. Экологиялық қауіпсіздікке қол сұғатын қылмыстар.

3. Суды және атмосфераны тиімді пайдалануға және қорғауға қол сұғатын қылмыстар (281,282).

4. Флора мен Фаунаның объектілеріне қарсы қылмыстар (288,291).
   
1. Экологиялық қылмыс дегеніміз қоршаған ортаға, оның ресурстарына, халықтың экологиялық қауіпсіздігіне қол сұғатын қоғамға қауіпті, қылмыстық заңға қайшы іс-әрекеттер болып табылады.

   
Экологиялық қылмыстардың заты-нақты табиғат ресурстары: жер, су, ауа, жануарлар дүниесі, орман-тоғай, мал т.б. болады.

   
Экологиялық қылмыстардың топтық объектісі-қоршаған ортаны қорғау, табиғат ресурстарын тиімді пайдалану, тірі организмдерге қолайлы табиғи жағдайларды сақтау және адамдардың экологиялық қауіпсіздігін қамтамасыз ететін қоғамдық қатынастар болып табылады.

   
Қылмыстың тікелей объектісі-экологиялық қатынастарды реттейтін қоғамдық қатынастар.

   
Тікелей объектісінің ерекшеліктеріне байланысты экологиялық қатынастар мына төмендегі түрлерге бөлінеді:

1) Экологиялық қауіпсіздікке қол сұғатын қылмыстар көрсетілген келесі баптарда: 277,280,294.

2) Суды және атмосфераны тиімді пайдалануға және қорғауға қол сұғатын қылмыстарға жатады: 281,283-баптар.

3) Жерді, құрлықтық шельф, жер қойнауын қорғау және пайдалану ережелеріне қол сұғатын қылмыстарға: 284,286-баптар.

4) Жануарлар дүниесін тиімді пайдалану, сақтау және қорғау ережелеріне қарсы қылмыстар көрсетілген: 287,289-баптарда.

5) Өсімдіктер дүниесін қорғау және тиімді пайдалану ережелеріне қарсы қылмыстарға: 291,292-баптар жатады.

6) Ерекше табиғи-биологиялық түрдегі дүниелерді қорғау ережелеріне қарсы қылмыстарға: 290,293-баптар жатады. 
   
2. 277-бап. Шаруашылық және өзге де қызметке қойылатын  экологиялық талаптардың бұзылуы
Қылмыстың тікелей объектісі шаруашылық және өзге де қызметке қойылатын экологиялық қауіпсіздігін қамтамасыз ететін қарым қатынастар болып табылады.

   
Қылмыстың объективтік жағы табиғи ресурстарды пайдалану, кәсiпорындарды, құрылыстарды және өзге де объектiлердi жобалау, орналастыру, салу және жаңғырту, пайдалануға беру және пайдалану, өнеркәсiп, энергетика, көлiк пен байланыс объектiлерiн, ауыл шаруашылық мақсатындағы және мелиорация объектiлерiн пайдалану, қалалар мен басқа да елдi мекендердi салу кезiнде, әскери және қорғаныс объектiлерiне, әскери және ғарыш қызметiне қойылатын талаптарды сол талаптардың сақталуы үшiн жауапты адамдардың бұзуы, егер бұл қоршаған ортаның едәуiр ластануына, адамның денсаулығына зиян келтiруге, жануарлар немесе өсiмдiктер дүниесiнiң жаппай құрып кетуiне және өзге де ауыр зардаптарға әкеп соғуы арқылы сипатталады.

   
Қылмыс субъективтік жағынан қасақаналықпен немесе абайсыздықпен істеледі.

   
Қылмыстың субъектісі-арнаулы, 16-жасқа толған, шаруашылық және өзге де қызметке қойылатын экологиялық талаптардың сақталуына жауапты лауазымды немесе лауазымды емес адамдар.
   
3.  281-бап. Суларды ластау, бiтеу және сарқу 
Қылмыстың объектісі суларды пайдалану және су объектілерін қорғау саласындағы қатынастар.

   
Қылмыстың заты жер беті немесе жер асты сулары, мұздықтар, ауыз сумен жабдықтау көздері болады.

  
Осы қылмыстың объективтік жағы: жер бетi немесе жер асты суларын, мұздықтарды, ауыз сумен жабдықтау көздерiн ластау, бiтеу, сарқу не олардың табиғи қасиеттерiн өзге де өзгерту, егер осы әрекеттер жануарлар немесе өсiмдiктер дүниесiне, балық қорына, орман немесе ауыл шаруашылығына елеулi зиян келтiруге әкеп соғуы. Бұл іс-әрекет пен зардаптың арасындағы себепті байланыстың болуы арқылы сипатталады.

   
Қылмыс объективтік жағының міндетті белгісі-заңда көрсетілген зардаптардың-жануарлар немесе өсімдіктер дүниесіне балық қорына, орман немесе ауыл шаруашылығына елеулі зиян келтірудің болуы болып табылады. Яғни қылмыс құрамы материалдық.

   
Заңда көрсетілген іс-әрекеттер мен зардаптардың арасында себепті байланыс болуы шарт.

   
Субъективтік жағынан қылмыс қасақаналықпен де, абайсыздықпен де істеледі.

   
Қылмыстың субъектісі-жалпы, 16-толған кез келген адам. Қылмыстық кодекстің 281-бабының 2-бөлігінде құрамның ауырлататын түрі-адамның денсаулығына зиян келтіруге немесе жануарлар немесе өсімдіктер дүниесінің жаппай құрып кетуіне, сондай-ақ ерекше қорғалатын табиғи аумақтарда не төтенше экологиялық жағдай аумағында жасалған дәл сол әрекеттер үшін жауаптылық белгіленген.

   
Адамның денсаулығына зиян келтіру-жеңіл, орта, ауыр дене жарақатын келтірулер жатады.

   
Қылмыстық кодекстің 281-бабының 3-бөлігінде осы қылмыстың аса ауырлататын түрі-осы баптың 1-ші немесе 2-ші бөліктерінде көзделген әрекеттер абайсызда кісі өліміне әкеп соққан үшін жауаптылық белгіленген.

282-бап Атмосфераны ластау

   
Қылмыстың тікелей объектісі-атмосфералық ауаны қорғауға байланысты қоғамдық қатынастар.

   
Қылмыстың заты-табиғи ортаның элементі атмосфералық ауа. Объективтік жағынан қылмыс: а) атмосфераға ластайтын заттар шығару ережелерін немесе қондырғыларды, ғимараттарды және өзге де объектілерді пайдалану ережелерін бұзу; б) бұл әрекеттер ауаның табиғи қасиеттерінің ластануына немесе өзге де өзгертуіне әкеп соғу; в) бұлардың арасындағы себепті байланыстар арқылы сипатталады.

   
Қылмыстың объективтік жағынан қажетті белгісі-ауаның табиғи қасиеттерінің ластануына және өзге де өзгеруіне әкеліп соғу болып табылады. (Мысалы, жылу радиациясын зиянды әсерлері, атмосфералық ауаның физикалық, химиялық құрамы бұзылып, ол адамдардың өмірі мен денсаулығына, жануарлар мен өсімдіктер дүниесіне зиян келтіру қатерін туғызуы);

   
Іс-әрекетпен зардаптың арасында себепті байланыс болуы қажет. Қылмыс құрамы материалдық.
  
Қылмыс субъективтік жағынан қасақаналықпен немесе абайсыздықпен істеледі.

  
Қылмыстың субъектісі-лауазымды немесе жай адам. Адамның денсаулығына зиян келтіру (282-бап, 2-бөлігінде) және абайсызда кісі өліміне әкеп соққан әрекеттер (282-бап, 3-бөлік) осы қылмыстың ауырлататын және аса ауырлататын түрлері болып табылады.
4. 288-бап. Заңсыз аңшылық 
Қылмыстың объектісі жануарлар дүниесін қорғау және тиімді пайдалану жөніндегі қоғамдық қатынастар.

 
Қылмыстың заты-табиғи бостандық жағдайында мекендейтін жануарлар дүниесі болып табылады.

   
Қылмыс объективтік жағынан заңсыз аңшылық әрекетін жасау арқылы көрініс табады. Қылмыстық кодекстің 288-бабына сәйкес: а) алып тасталды - ҚР 2011.01.18 № 393-IV   Заңымен; б) механикалық көлік құралын немесе әуе көлігін, жарылғыш заттарды, газдарды және құстар мен аңдарды жаппай қырып-жоюдың өзге әдістерін қолданумен; в) аулауға толық тыйым салынған құстар мен аңдарға қатысты; г) ерекше қорғалатын табиғи аумақтар мен төтенше экологиялық ахуал аймақтарында жасалуы.

       Қылмыс формалдық құрамға жатады.

 
Қылмыс субъективтік жағынан алғанда тікелей қасақаналықпен істеледі.

       Қылмыс субъектісі 16-ға толған адам. Қылмыстық кодекстің 288-бабының 2-бөлігінде осы қылмыстың қауіптірек түрі: адам өзiнiң қызмет бабын пайдаланып әлденеше рет немесе адамдар тобы алдын ала сөз байласып немесе ұйымдасқан топ жасаған дәл сол әрекет үшін жауаптылық көзделген.

Ал 3-бөлігінде осы баптың бiрiншi немесе екiншi бөлiмдерiнде көзделген, iрi зиян келтiрiп не ұйымдасқан топ жасаған әрекетке жауаптылық көзделген.

       Осы тараудың (11-тарау. Экологиялық қылмыстар) баптарында қылмыс жасалған кезде Қазақстан Республикасының заңдарында белгiленген айлық есептiк көрсеткiштен жүз есе асып түсетiн және одан да көп залал мөлшерi елеулi залал деп танылады. Қылмыс жасалған кезде Қазақстан Республикасының заңдарында белгiленген айлық есептiк көрсеткiштен үш жүз есе асып түсетiн және одан да көп залал iрi көлемдегi залал деп танылады.

291-бап Ағаштар мен бұталарды заңсыз кесу

  
Қылмыстың объектісі-ормандар мен бұталарды қорғау және тиімді пайдалану аясындағы қатынастар.

   
Қылмыстың заты-барлық топтағы орман ағаштары мен бұталары, орман қорына кірмейтін немесе тыйым салынған ағаштар мен бұталар.

   
Қазақстан Республикасының орман қорын құрамайды:

а) ауыл шаруашылығына белгіленген жеке ағаштар тобы, ағаш көшеттері;

б) жол бойындағы, көліктерді, каналдар, темір жолдар, магистральді труба өткізгіштерді қорғау үшін отырғызылған көшеттер;

в) елді мекендер мен қалаларды көгалдандыратын ағаштар;

г) үй іргесінде, саяжайлардағы учаскілеріндегі;

д) арнайы қондырғылар плантациялық көшеттер.

 
Қазақстан Республикасында орман қорлары екі топқа бөлінеді.

Қылмыстың объективті жағы-барлық топтағы ормандарды ағаштар мен бұталарды, сондай-ақ орман тобына кірмейтін немесе кесуге тыйым салынған ағаштар мен бұталарды заңсыз кесу, сол сияқты өсуін тоқтату дәрежесіне дейін зақымдау, егер бұл әрекеттер елеулі зиян келтірсе деп анықталады.

   
Ағаштар мен бұталарды кесу немесе зақымдауда қылмыс аяқталған болып, заңсыз түрде ағашты тамырынан толық айыру немесе елеулі зиян келтірілген уақытынан саналады.

   
Іс-әрекет пен келтірілген осы залалардың арасында себепті байланыс болуы қажет.

   
Қылмыс субъективтік жағынан тікелей қасақаналықпен істеледі. 

Қылмыс субъектісі 16-ға толған адам. Қылмыстық кодекстің 291-бабының 2-бөлігінде осы қылмыстың ауырлататын түрі: а) әлденеше рет; б) адам өзінің қызмет бабын пайдаланып; в) ірі көлемде жасағаны үшін жауаптылық көзделген. Ал осы баптың 3-бөлігінде бiрiншi немесе екiншi бөлiмдерiнде көзделген, ерекше қорғалатын табиғи аумақтарда не ұйымдасқан топ жасаған әрекеттер үшін жауаптылық көзделген.
13 Тақырып. Көліктегі қылмыстар

Мақсаты: білім алушыларға көліктегі қылмыстардың түрлерін түсіндіру, олардың дұрыс саралануының маңыздылығын жеткізу
Жоспар:

1. Көліктегі қылмыстардың ұғымы және түрлері.

2. Көлік қозғалысына байланысты қылмыстар (295, 296, 298-баптар).

3. Өзге қылмыстар (299-бап.)

1. Жол қозғалысы қауіпсіздігі немесе көлік құралдарын пайдалану ережелеріне қарсы қылмысқа қылмыстық заңда көрсетілген қоғамға қауіпті іс-әрекеттерді кінәлі түрде бұзып, көліктің бірқалыпты қызмет етуін бұзатын, соның нәтижесінде заңда көзделген зардаптардың орын алуына жол беретін іс-әрекеттер жатады.

   
Көлік қылмыстарының топтық объектісі болып жол қозғалысы қауіпсіздігін және құралдарын пайдалану ережелерін реттейтін қоғамдық қатынастар болып табылады.

   
Қылмыстың тікелей объектісі-жол қозғалысы қауіпсіздігі және көлік құралдарын нақты түрін пайдалану ережелері (темір жол, су, әуе немесе автомобиль) ал қосымша тікелей объектісі-кейбір құрамдар үшін адамның өмірі, денсаулығы, сондай-ақ меншігі болуы мүмкін.

   
Қылмыстың заты-темір жол, су, әуе, автомобиль көліктері және басқа да механикалық көлік құралдары.

   
Объективтік жағынан алғанда қылмыстардың көпшілігі әрекет немесе әрекетсіздікпен, зардаптан және олардың арасындағы себепті байланыстардан тұрады. Тек қана екі түрлі қылмыс құрамы (305-306-бап) құрылысы жөнінен формалдық құрамға жатады.

   
Көлік қылмыстарының нақты құрамдарының диспозициясы бланкеттік болып табылады. Әрбір жеке құрам үшін жауаптылық арнаулы заң, басқадай нормативтік-құқықтық актілердің тиісті талаптарына нақты негізделуі тиіс.   
2. Қылмыстық кодекстің 295-бабының 1-бөлігінде темір жол, әуе, теңіз немесе су жолы көлігі қозғалысы немесе пайдалану ережелерін орындайтын жұмысына немесе атқаратын қызметіне байланысты осы ережелерді сақтауға міндетті адамның бұларды бұзуы, егер бұл әрекет абайсызда адамның денсаулығына ауыр немесе орташа ауырлықтағы зиян келтіруге әкеп соққаны үшін жауаптылық белгіленген.  
Қылмыстың тікелей объектісі-нақты көлік құралы түрінің жол қауіпсіздігі және пайдалану ережесі. Қосымша тікелей объектісі-заңның диспозициясында көрсетілген зардаптың түріне байланысты-адамның денсаулығы болады.

   
Қылмыстың заты-көліктің 4 түрі: темір жол, әуе, теңіз және су көліктері.

   
Өзен көлігіне-шағым өлшемді өзен кемелері, пароходтар, теплоходтар, катерлер, моторлы қайықтар және өзен көлігі құралдарының барлық түрлері жатады.

   
Бұл қылмыстың объективтік жағы: а) нақты көлік құралы түрінің жол қауіпсіздігі және пайдалану ережесін бұзатын іс-әрекеттер; б) қылмыстың зардабы-адамның денсаулығына ауыр немесе орташа ауырлықтағы зиян келтірілуі; в) іс-әрект пен орын алған зардаптың арасындағы себепті байланыс арқылы сипатталады. 

   
Қылмыстық кодекстің 295-бабының диспозициясы бланкеттік.

   
Жауаптылық темір жол, әуе немесе су жолы көлігі қозғалысы немесе пайдалану ережелерін бұзуға кінәлі адамның әрекеті немесе әрекетсіздігі заңда көрсетілген зардап абайсызда адамның денсаулығына ауыр немесе орташа ауырлықтағы зиянға (295-бап1-бөлік), абайсызда адамның өліміне (295-бап 2- бөлік), абайсызда екі немесе одан да көп адамның өліміне (295-бап 3- бөлік) әкеп соққан жағдайда пайда болады. Ал осы баптың (295-бап 4- бөлік) бiрiншi бөлiмiнде көзделген әрекет, егер ол осы баптың бiрiншi, екiншi немесе үшiншi бөлiмдерiнде көзделген зардаптардың тууына әкеп соқпаса да олардың тууына көрiнеу қауiп төндiрген жағдайда да жауаптылық көзделген. 
Қылмыс субъективтік жағынан жол қозғалысы мен қауіпсіздік ережелерін бұзу жөнінде де және одан туындайтын зардап жөнінде де тек абайсыздықпен істеледі.

   
Қылмыс субъектісі арнаулы: есі дұрыс, қылмыс істеген кезде 16-ға толған, орындайтын жұмысына немесе атқаратын қызметіне байланысты заңда көрсетілген ережелерді сақтауға міндетті адам (диспетчер, көлік капитаны, экипаж командирі, ұшқыш көлік жүргізуші т.с.с.).
296-бап. Көлік құралдарын жүргізуші адамдардың жол қозғалысы және көлік құралдарын пайдалану ережелерін бұзуы.

   
Автомобильді, троллейбусты, трамвайды не басқа да механикалық көлік құралын жүргізуші адамның жол қозғалысы немесе көлік құралын жүргізуші адамның жол қозғалысы немесе көлік құралдарын пайдалану ережелерін бұзуы, абайсызда адамның денсаулығына ауыр зиян келтірсе кінәлі Қылмыстық кодекстің 296-бабының 1-бөлігі бойынша жауапты болады деп белгіленген.

   
Қылмыстың тікелей объектісі көлік құралдарының қозғалыс және пайдалану қауіпсіздігі, қосымша объект-жәбірленушінің денсаулығы.

   
Қылмыстың заты - автомобиль, троллейбус, трамвай және басқада механикалық көлік құралдары (тракторлар, мотоциклдер және өзге де өздiгiнен жүретiн машиналар басқа механикалық көлiк құралдары деп түсiнiледi).

   
Қылмыс объективтік жағы: а) заңның диспозициясында көрсетілген көлік құралдарының жол қозғалысы және пайдалану ережелерін әрекет немесе әрекетсіздік арқылы бұзуы; б) жол қозғалысы немесе көлік құралдарын пайдалану ережелерін бұзудан абайсызда адамның денсаулығына ауыр немесе орташа ауырлықтағы зиян келтірілуі; в) іс-әрекет пен зардаптың арасындағы себепті байланыс.

   
Қылмыстық кодекстің 296-бабының диспозициясы бланкеттік.

   
Қылмыстық кодекстің 296-бабы бойынша қылмыстық жауаптылық көлік құралдарын жүргізуші адамдардың жол қозғалысы және көлік құралдарын пайдалану ережелерін бұзуынан абайсызда адамның денсаулығына ауыр зиян (296-бабының 1-бөлігі) абайсызда кісі өліміне (296-бабының 2- бөлігі), абайсызда екі немесе одан да көп адамның өліміне әкеп соқса (296-баптың 3- бөлігі) туындайды. 

   
Көрсетілген қылмыс материалдық құрамға жатады. Ол заңда көрсетілген зардап орын алған сәттен бастап аяқталған деп танылады. Іс-әрекет пен орын алған зардаптың арасындағы себепті байланыс анықталуы қажет.

   
Қылмыс субъективтік жағынан (менмендік, немқұрайдылық) абайсыздықпен істеледі.

Қылмыстың субъектісі жалпы 16-ға толған, көлік құралын жүргізуші адам.
298-бап Көлік құралдарын сапасыз жөндеу және оларды техникалық ақауларымен пайдалануға шығару, мас күйіндегі адамды көлік құралын жүргізуге жіберу.

   
Көлік құралдарын, қатынас жолдарын, белгі беру немесе байланыс құралдарын не өзге көлік жабдықтарын сапасыз жөндеу, сондай-ақ көлік құралдарының техникалық күйіне жауапты адамның техникалық ақауы бар екені белгілі көлік құралдарын пайдалануға шығаруы, егер бұл әрекеттер абайсызда денсаулыққа ауыр зиян келтірсе Қылмыстық кодекстің 298-бабының 1-бөлігі бойынша жауаптылық көзделеді. Қосымша объект жәбірленушілердің (темір жол, әуе, теңіз, су, автокөлік), қатынас жолдарын жатқызған (мысалы электр поезды қозғалысқа келтіретін контактілік проводтар).

   
Қылмыс объективтік жағынан: а) көлік құралдарын, қатынас жолдарын, белгі беру немесе байланыс құралдарын, не өзге көлік жабдықтарын сапасыз жөндеу, сондай-ақ техникалық ақауы бар көлік құралдарын пайдалануға шығару; б) денсаулыққа ауыр зиян келтіру; в) көрсетілген осы әрекет пен орын алған зардаптың арасын байланыстырудың себепті байланысы болуы арқылы сипатталады.

   
Осы қылмыстың зардабы заңда денсаулыққа ауыр зиян (298-баптың 1-бөлігінде), кісі өлімі (298-баптың 3- бөлігінде), екі немесе одан да көп адамның өлімі (298-баптың 4- бөлігінде) деп көрсетілген.

   
298-баптың 2- бөлігінде көлік құралы иесінің немесе иеленушінің алкогольдік, есірткілік немесе өзге мастық күйдегі адамдарды көлік құралдарын жүргізуге жіберуі, егер бұл абайсызда денсаулыққа ауыр зиян келтіруге әкеп соққаны үшін жауаптылық белгіленген.

   
Субъективтік жағынан көрсетілген қылмыс құрамы абайсыздықпен істеледі.

Қылмыс субъектісі: есі дұрыс, қылмыс істеген кезде 16-ға толған және орындайтын жұмысына немесе атқаратын қызметіне байланысты заңда көрсетілген ережелерді сақтауға міндетті адам.
   
3. Көлік құралдарын, қатынас жолдарын, белгі беру немесе байланыс құралдарын не өзге де көлік жабдықтарын қасақана бұзу, зақымдау немесе өзге де тәсілмен пайдалануға жарамсыз күйге келтіру, сондай-ақ көлік коммуникацияларына тосқауыл қою, егер бұл әрекеттер абайсызда адамның денсаулығына ауыр немесе орташа ауырлықтағы зиян келтіруге, не ірі көлемде залал келтіруге не көлік пен байланыстың қалыпты жұмысы бұзылуына әкеп соқса Қылмыстық кодекстің 299-бабының 1-бөлігі бойынша жауаптылық туады.

   
Осы қылмыстың тікелей немесе қосымша тікелей объектілері механикалық көлік құралдарының нақты түрінің қозғалыс және оларды пайдалану қауіпсіздігін қамтамасыз ету шеңберіндегі қоғамдық қатынастар және адам өмірі мен денсаулығы немесе мүліктің сақталуы.

   
Қылмыс объективтік жағынан; а) көлік құралдарын, қатынас жолдарын, белгі беру немесе байланыс құралдарын не өзге де көлік жабдықтарын бұзу; б) зақымдау; в) немесе өзге де тәсілмен жарамсыз күйге келтіру; г) сондай-ақ көлік коммуникацияларына тосқауыл қою; д) заңда көрсетілген қылмыстық зардаптың келтірілуі; е) аталған іс-әрекеттер мен зардаптың арасындағы себепті байланыстың болуы арқылы сипатталады.

   
Заңда көрсетілген зардап адамның денсаулығына ауыр немесе орташа ауырлықтағы зиян келтіру не ірі көлемдегі залал келтіру не көлік пен байланыстың қалыпты жұмысы бұзылуына әкеп соқса қылмыс құрамы бар деп саналады.

   
Заңда көрсетілген зардаптардың кез келгені кінәлінің істеген іс-әрекетімен себепті байланысты болуы арқылы орын алған уақыттан бастап қылмыс аяқталған деп танылады.

   
Қылмыс субъективтік жағынан кінәнің абайсыздық түрі арқылы істеледі.

   
Қылмыстың объектісі 14-ке толған, кез келген адам.

Қылмыстық кодекстің 299-бабының 2 және 3-бөліктерінде осы қылмыстың ауырлататын (абайсызда кісі өліміне), өте ауырлататын (абайсызда екі немесе одан да көп адамның өліміне)әкеп соққан әрекеттері үшін жауаптылық көрсетілген.

   Осы тараудың (12-тарау. Көлiктегi қылмыстар) баптарында азаматқа айлық есептiк көрсеткiштен жүз еседен асып түсетiн мөлшерде келтiрiлген залал не ұйымға немесе мемлекетке қылмыс жасаған кезде Қазақстан Республикасының заңдарында белгiленген айлық есептiк көрсеткiштен бес жүз есе асып түсетiн мөлшерде келтiрiлген залал iрi көлемдегi залал деп танылады. 
  
14 Тақырып.  Мемлекеттік қызмет пен мемлекеттік басқару мүдделеріне қарсы сыбайлас жемқорлық және өзге де қылмыстар
Мақсаты: білім алушыларға мемлекеттік қызмет пен мемлекеттік басқару мүдделеріне қарсы сыбайлас жемқорлық және өзге де қылмыстардың түсінігін беру, осы қылмыстардың қауіптілігін мәлімдеу

Жоспар:

1. Мемлекеттік қызмет мүддесіне қарсы қылмыстардың ұғымы, түрлері және қылмыстың құқықтық сипаттамасы.

2. Қызмет өкілеттігін теріс пайдалану (307-бап).

3. Билікті немесе қызметтік өкілеттікті асыра пайдалану (308-бап).

4. Парақорлық (311, 312-баптар).

1. Мемлекеттік қызмет мүддесіне қарсы қылмыстардың топтық объектісі-мемлекеттік апараттың дұрыс, бір қалыпты қызметі. Қосымша тікелей объектісіне-азаматтардың, ұйымдардың құқықтары мен заңды мүдделері, қоғамның, мемлекеттік заңды мүдделері жатады. Кейбір қылмыс құрамдарының міндетті белгісі қылмыс заты болады: материалдық сыйақы (311, 312, 313-баптар) ресми құжат (314-бап).

   
Объективтік жағынан-мемлекет мүддесіне қарсы қылмыстар материалдық құрам (307, 309, 315, 316-баптар) және формалдық құрам (310, 314-баптар) болып бөлінеді.

   
Субъективтік жағынан бұл қылмыстар негізінен қасақана кінә нысанымен жасалады, тек қана салақтық (316-бап) абайсыздық түрiндегі кінә нысаны арқылы жүзеге асырылады.

   
Осы тараудағы қылмыстардың субъектісі-мемлекеттік қызметші немесе мемлекеттік аппараттың лауазымды адамдары болады. Тек қана Қылмыстық кодекстің  312, 313,-баптарының субъектісі жай адам болады.

   
2. 307-бап. Қызмет өкiлеттiгiн терiс пайдалану

Қылмыстың объектісі-мемлекеттік аппараттың қалыпты, заңды қызметіне қол сұғу.

Қызметтік өкілетті теріс пайдалану объективті жақтарының міндетті белгілері мыналар болып табылады: мемлекеттiк қызметтер атқаруға уәкiлеттi адамның не оған теңестiрiлген адамның қызметтiк өкiлеттiгiн өзi немесе басқа адамдар немесе ұйымдар үшiн пайда мен артықшылық алу не басқа адамдарға немесе ұйымдарға зиян келтiру мақсатында қызмет мүдделерiне кереғар пайдалануы, eгep бұл азаматтардың немесе ұйымдардың құқықтары мен заңды мүдделерiн не қоғамның немесе мемлекеттiң заңмен қорғалатын мүдделерiн елеулi түрде бұзуға әкеп соғуы болып табылады.

   
Лауазымды адамдардың заңсыз іс-әрекеттері мен пайда болған зардаптарының арасында келтірілген себептік байланыс болуы керек.Субъективті жағынан қылмыс қасақана нысанымен сипатталады.

   
Егер осы қылмысты адам пайдакүнемдікпен немесе өзге де жеке бас мүддесі үшін жасаған болса ғана жауапкершілік туындауы мүмкін. Осы қылмыстық ниеті қылмыстық құрамдардың міндетті элементтері болып табылады. Пайдакүнемдікпен жасалған қылмыстар ниеттің, мақсаттың болуы, лауазымды тұлғаның заңсыз сыйақы, мүлік, ақша, көлденең табыс, я болмаса материалды түрдегі басқа да жеке басының пайдасына шешілетін қажетті жағдайлар жасалуымен сипатталады.

   
Өзге де жеке басының мүддесі үшін жасалған әрекеттер деп мүліктік емес, яғни карьеризм, қызғанушылық, протекционизм, жағымпаздық, т.б. осы сияқты белгілермен ұштасқан әрекеттерді айтамыз.

   
Заңға сәйкес аталған қылмыс құрамының субъектісі болып, біріншіден, өкілет өкілі қызметін жүзеге асырушы лауазымды тұлғалар; екіншіден, мемлекеттің міндетін тікелей орындау үшін қажетті қызметтерді атқаратын адамдар танылады.

   
Осы баптың 2-бөлігі, лауазымды адам жасаған нақ сол әрекет, ал 3-бөлігінде, жауапты мемлекеттiк лауазым атқаратын адам жасаған нақ сол әрекет үшін қатаң жауаптылық көзделген.

   
Аталған баптың 4-бөлігі осы баптың бiрiншi, екiншi немесе үшiншi бөлiктерiнде көзделген, ауыр зардаптарға әкеп соққан не ұйымдасқан топтың немесе қылмыстық қауымдастықтың (қылмыстық ұйымның) мүддесiнде жасалған әрекеттер үшін жауаптылықты көздейді.  
       Заңда берілген ескертулерге байланысты. 
       1.Мемлекеттiк қызметтер атқаруға уәкiлеттi адамдарға лауазымды адамдар, Парламент пен мәслихаттардың депутаттары, судьялар және Қазақстан Республикасының мемлекеттiк қызмет туралы заңдарына сәйкес барлық мемлекеттiк қызметшiлер жатады. 
   
2.Мемлекеттiк қызмет атқаруға уәкiлеттi адамдарға: 
1)жергiлiктi өзiн-өзi басқару органдарына сайланған адамдар; 
2) заңда белгiленген тәртiппен Қазақстан Республикасының Президенттiгiне, Қазақстан Республикасының Парламентi мен мәслихаттардың депутаттығына, сондай-ақ жергiлiктi өзiн-өзi басқару сайланбалы органдарының мүшелiгiне кандидаттар ретiнде тiркелген азаматтар; 

3) жергiлiктi өзiн-өзi басқару органдарында тұрақты нeмece уақытша жұмыс iстейтiн, еңбегiне ақы Қазақстан Республикасы мемлекеттiк бюджетiнiң қаражатынан   төленетiн қызметшiлер; 
4) мемлекеттiк ұйымдарда және жарғылық капиталындағы мемлекеттiң үлесi кемiнде отыз бec процент болатын ұйымдарда, сондай-ақ жарғылық капиталындағы мемлекеттiң үлесi (кемiнде отыз бес процент) ұлттық басқарушы холдингтерге, ұлттық холдингтерге, ұлттық даму институттарына, ұлттық компанияларға берiлген ұйымдарда, сондай-ақ олардың еншiлес ұйымдарында басқару функцияларын атқаратын адамдар теңестiрiледi.
       3. Тұрақты, уақытша немесе арнаулы өкiлеттiк бойынша өкiметтiң өкiлi қызметiн жүзеге асырушы не мемлекеттiк органдарда, жергiлiктi өзiн-өзi басқару органдарында, сондай-ақ Қазақстан Республикасының Қарулы Күштерiнде, Қазақстан Республикасының басқа да әскерлерi мен әскери құралымдарында ұйымдастырушылық-әкiмшiлiк немесе әкiмшiлiк-шаруашылық қызметтердi орындаушы адамдар лауазымды адамдар деп танылады. 
      4. Мемлекет қызметтерiн және мемлекеттiк органдардың өкiлеттiктерiн тiкелей орындау үшiн Қазақстан Республикасының Конституциясында, Қазақстан Республикасының конституциялық және өзге де заңдарында белгiленген лауазымдарды атқаратын адамдар, сол сияқты Қазақстан Республикасының мемлекеттiк қызмет туралы заңдарына сәйкес мемлекеттiк қызметшiлердiң саяси лауазымдарын атқаратын адамдар жауапты мемлекеттiк лауазым атқаратын адамдар деп  түсiнiледi. 
      5. Осы Кодекстiң 176-бабы үшiншi бөлiгiнiң г) тармағында, 177-бабы үшiншi бөлiгiнiң г) тармағында, 192-бабы екiншi бөлiмiнiң в) тармағында, 193-бабы үшiншi бөлiмiнiң а) тармағында, 209-бабы үшiншi бөлiмiнiң а) тармағында, 307-бабында, 308-бабының төртiншi бөлiмiнiң в) тармағында, 310-315-баптарында, 380-бабында көзделген қылмыстар, оларды жасаған адамдар мүлiктiк игiлiктер мен артықшылықтар алған жағдайларда, сыбайлас жемқорлық қылмыстар деп танылады.

   
3. 308-бап. Билiктi не қызметтiк өкiлеттiктi асыра пайдалану 
Қылмыстың объектісі-мемлекеттік аппараттың қалыпты қызметі болып табылады.

Объективті жағынан алғанда бұл қылмыс міндетті түрде келесі белгілермен сипатталады: билiктi не лауазымдық өкiлеттiктi асыра пайдалану, яғни мемлекеттiк қызметтер атқаруға уәкiлеттi адамның не оған теңестiрiлген адамның өзiнiң құқықтары мен өкiлеттiгi шегiнен көрiнеу асып кететiн және азаматтардың немесе ұйымдардың құқықтары мен заңды мүдделерiн не қоғамның немесе мемлекеттiң заңмен қорғалатын мүдделерiн елеулi түрде бұзуға әкеп соғатын әрекеттер жасауы; осы бапта келтірілген заң бұзушылық түрінде қоғамға қауіпті зардаптардың болуы; тұлғаның өкілеттік шегінен асуы мен жасалған зардаптар арасында себептік байланыстың болуы.

   
Заңда көрсетілген зардаптар басталған сәттен бастап қылмыс, атап айтқанда азаматтардың немесе ұйымдардың құқықтары мен заңды мүдделері не қоғамның немесе мемлекеттің заңмен қорғалатын мүдделерін елеулі түрде бұзу аяқталған болып есептеледі.

   
Билікті және қызметтік өкілеттікті асыра пайдаланудың объективтік жағынан қажетті белгісі-лауазымды адамның құқықтары мен өкілеттігі шегінен көрінеу асып кетуі мен одан тікелей туындаған заңда көрсетілген зардаптың біреуінің орын алуының арасындағы себепті байланыстың болуы болып табылады.

   
Қылмыс субъективтік жағынан тек қана қасақаналықпен жасалады.


Қылмыстың субъектісі болып өкімет өкілі немесе басқадай лауазымды тұлғалар танылады. Осы баптың 2-бөлігінде лауазымды адам жасаған нақ сол әрекет үшін жауаптылық көрсетілген, ал 3-бөлігінде жауапты мемлекеттiк лауазым атқаратын адам жасаған нақ сол әрекет үшін жауаптылық көзделген. 4-бөлігінде осы баптың бiрiншi, екiншi немесе үшiншi бөлiмдерiнде көзделген әрекеттер не ауыр зардаптарға әкеп соқтырған әрекеттер: 
а) күш қолдану немесе оны қолданамын деп қорқыту арқылы; б) қаруды немесе арнайы құралдарды қолдану арқылы; в) өзi немесе басқа адамдар немесе ұйымдар үшiн пайда мен артықшылық алу не басқа адамдарға немесе ұйымдарға зиян келтiру мақсатында жасалғаны үшін жауаптылық көзделген.  
4. 311-бап. Пара алу 
Пара алудың объектісі мемлекеттік ақпараттың дұрыс қызметі, беделі болып табылады.

Қылмыстың қажетті белгілерінің бірі параның заты болып табылады. Пара заты болып табылатын: ақша, бағалы қағаз, материалдық игіліктер, өтеусіз төлемдер, төленетін қызметті тегін көрсету, қымбат заттар мен техника, антикварлық, жеке коллекциялық заттар, және де мүлікке құқық беретін жеңілдіктер (құрылыс жүргізу, қалпына келтіру, жөндеу жұмыстары, жол жүру билеті, жеңілдік арқылы қарыз алу және т.б.).

Қылмыстың объективтік жағы болып-мемлекеттiк қызметтер атқаруға уәкiлеттi адамның не оған теңестiрiлген адамның, өзi немесе делдал арқылы пара берушiнiң немесе оның өкiлi болған адамның пайдасына жасаған iс-әрекетi (әрекетсiздiгi) үшiн ақша, бағалы қағаздар, өзге де мүлiк, мүлiкке құқығы немесе мүлiк сипатындағы өзi немесе басқа адамдар үшiн пайда түрiнде пара алуы, егер, мұндай iс-әрекет (әрекетсiздiк) мемлекеттiк қызметтер атқаруға уәкiлеттi адамның не оған теңестiрiлген адамның қызметтiк өкiлеттiгiне кiретiн болса не ол қызметтiк жағдайына байланысты осындай iс-әрекетке (әрекетсiздiкке) мүмкiндiк жасаса, сол сияқты жалпы қамқоршылығы немесе қызметi бойынша жол  беруі болып табылады.

Пара алу-формалдық қылмыс құрамына жатады. Ол мемлекеттiк қызметтер атқаруға уәкiлеттi адамның не оған теңестiрiлген адамның келісілген параның бір бөлігін алған уақыттан бастап аяқталған деп танылады.

Пара алудың субъектісі мемлекеттiк қызметтер атқаруға уәкiлеттi адам не оған теңестiрiлген адам.

Қылмыстық кодекстің 311-бабының 2-ші бөлігі бойынша, лауазымды адамның 1-ші бөлігінде көрстеілген нақ сол әрекеттердi жасауы, сол сияқты заңсыз iс-әрекет (әрекетсiздiгi) үшiн пара алуы.

Қылмыстық кодекстің 311-бабының 3-бөлігі, осы баптың бiрiншi немесе екiншi бөлiмдерiнде көзделген, жауапты мемлекеттiк лауазымды атқарушы адам жасаған әрекеттер   үшін қылмыстық жауаптылық көзделген. Қылмыс субъектісі жауапты мемлекеттік лауазымды адам.

Осы баптың 4-бөлігі пара алудың ерекше дәрежеленген белгілерін көздеген: а) қорқытып алу жолымен; б) адамдар тобы алдын-ала сөз байласып немесе ұйымдасқан топ; в) ірі мөлшерде (500 АЕК); г) әлденеше рет жасаса. Ал 5-бөлігінде осы баптың бiрiншi, екiншi, үшiншi және төртiншi бөлiктерiнде көзделген әрекеттер, егер олар аса iрi мөлшерде жасалса.
       Заңда көрсетілген ескертуге байланысты. 
      1. Бес жүз айлық есептiк көрсеткiштен асатын ақша сомасы, бағалы қағаздардың, өзге де мүлiктiң немесе мүлiктiк сипаттағы пайданың құны iрi мөлшердегi пара деп танылады. 
     
2. Егер сыйлықтың құны екi айлық есептiк көрсеткiштен аспаса, мемлекеттiк қызметтер атқаруға уәкiлеттi адамның не оған теңестiрiлген адамның бiрiншi рет сыйлық ретiнде мүлiк, мүлiкке немесе өзге мүлiктiк пайдаға құқық алуы бұрын жасалған заңды әрекетi (әрекетсiздiгi) үшiн алдын ала уағдаластық болмаған жағдайда маңызы аз екендiгiне байланысты қылмыс болып табылмайды және тәртiптiк немесе әкiмшiлiк ретпен қудаланады.
      3. Екi мың айлық есептiк көрсеткiштен асатын ақша сомасы, бағалы қағаздардың, өзге де мүлiктiң немесе мүлiктiк сипаттағы пайданың құны аса iрi мөлшердегi пара болып танылады. 
     4. Осы Кодекстiң осы бабына және 312-бабына қатысты лауазымды 
адамдарға осы Кодекстiң 307-бабының ескертулерiнде көрсетiлген 
лауазымды адамдар, сондай-ақ шет мемлекеттердiң немесе халықаралық 
ұйымдардың лауазымды адамдары жатады. 
  
312-бап. Пара беру

        312-баптың 1-бөлігі бойынша пара беру дегеніміз мемлекеттiк функцияларды атқаруға уәкiлеттi адамға не оған теңестiрiлген адамға тiкелей немесе делдал арқылы пара беру.

Объективтік жағынан пара беру: 1) мемлекеттiк функцияларды атқаруға уәкiлеттi адамға пара затын немесе мүлік сипатындағы өзге де пайда беру; 2) пара затын адам тікелей өзі немесе делдал арқылы береді; 3) мемлекеттiк функцияларды атқаруға уәкiлеттi адамға өз қызметін пара берушінің мүддесіне белгілі бір әрекетті істеуге немесе істемеуге пайдалануы арқылы сипатталады.

Аталған қылмыс құрамы-формалдық. Пара беру, мемлекеттiк функцияларды атқаруға уәкiлеттi адамның параны толық немесе жарым-жартылай алғанына қарамастан немесе сол пара берушіге  қажетті жағдайларды толық түрде орындауына байланысты болмаса да, яғни сол параны берген сәттен қылмыс аяқталған болып саналады.

Параны беруде қылмыстың субъективтік жағы болып тікелей қасақаналық табылады. Субъект пара алушының тапсырмасымен әрекет ете отырып, тікелей пара беруді ұйымдастырып мемлекеттiк функцияларды атқаруға уәкiлеттi адамға, лауазымды немесе басқа адамға пара бергендігі туралы білуі немесе тілеуі қажет.

Пара берудің субъектісі болып 16-жасқа толған қандай да болмасын есі дұрыс адам болып танылады.

Пара берудің ауырлататын түрінде- көрiнеу заңсыз iс-әрекет (әрекетсiздiк) жасағаны үшiн лауазымды адамға пара бергені үшін жауаптылық ҚК-тің 312-бабының 2-тармағында көзделген.  3-бөлігінде жауапты мемлекеттiк лауазым атқаратын адамға пара бергені үшін, 4-бөлігінде осы баптың бiрiншi, екiншi немесе үшiншi бөлiктерiнде көзделген әрекеттер, егер оларды: 
а) адамдар тобы алдын ала сөз байласып немесе ұйымдасқан топ; б) iрi мөлшерде;  в) әлденеше рет жасаса жауаптылық көзделген, ал осы баптың бiрiншi, екiншi, үшiншi немесе төртiншi бөлiктерiнде көзделген әрекеттер, егер олар аса iрi мөлшерде жасалса, жауаптылық 5-бөлігінде көзделген.

Заңдағы ескертулерге сәйкес. 

1. Мемлекеттiк функцияларды атқаруға уәкiлеттi адамға не оған теңестiрiлген адамға оның бұрын жасаған заңды iс-әрекеттерi (әрекетсiздiгi) үшiн сомасы немесе құны екi айлық есептiк көрсеткiштен аспайтын сыйлықты алғаш рет беру, егер мемлекеттiк функцияларды атқаруға уәкiлеттi адам не оған теңестiрiлген адам жасаған iс-әрекеттер (әрекетсiздiк) алдын ала уағдаластықпен байланысты болмаса, қылмыстық жауаптылыққа әкеп соқпайды. 
       2. Пара берген адам, егер мемлекеттiк функцияларды атқаруға уәкiлеттi адамның не оған теңестiрiлген адамның тарапынан оған қатысты қорқытып пара алу орын алған болса немесе ол адам пара бергенi туралы қылмыстық iс қозғауға құқығы бар органға өз еркiмен хабарласа, қылмыстық жауаптылықтан босатылады.
15 Тақырып. Басқару тәртібіне қарсы қылмыстар
Мақсаты: білім алушыларға басқару тәртібіне қарсы қылмыстардың түсінігін мәлімдеу, оларды дұрыс саралаудың маңыздылығын ашу

Жоспар:

1. Басқару тәртібіне қарсы қылмыстардың ұғымы, түрлері.

2. Мемлекеттік органдарды басқару әрекетіне байланысты өкімет өкілдері мен басқа адамдарға қарсы қылмыстар.

   
1. Басқару тәртібіне қарсы қылмыс деп мемлекеттік кәсіпорынының, мекеменің, ұйымның басқару саласында бір қалыпты, дұрыс қызметін бұзатын қылмыстық заңда көрсетілген қоғамға қауіпті әрекетті немесе әрекетсіздікті істеуді айтамыз. 

Осы қылмыстардың топтық объектісі басқару тәртібі болып табылады, тікелей объектісі-басқару саласындағы қоғамдық қатынастардың нақты түрде болады. Қосымша тікелей объектіге-адамдардың өмірі, денсаулығы, ар-намысы, адамгершілігі, қауіпсіздігі жатуы мүмкін.

   
Басқару тәртібіне қарсы қылмыстардың құрамы формалдық немесе материалдық құрамға жатуы мүмкін. 
   
Субъективтік жағынан қылмыстар қасақаналықпен істеледі.


Қылмыстың субъектісі 16-толған кез келген есі дұрыс адам.

   
Тікелей объектілеріне байланысты басқару тәртібіне қарсы қылмыстар мына төмендігідей түрлерге бөлінеді:

1) мемлекеттік органдарды басқару әрекетіне байланысты өкімет өкілдерімен басқа адамдарға қарсы қылмыстар; 318, 322-баптар.

2) Қазақстан Республикасының мемлекеттік шекарасының мызғымастығына қол сұғатын қылмыстар: 330, 331-баптар.

3) Ресми құжаттар мен мемлекеттік наградалардың айналым тәртібіне қарсы қылмыстар: 323, 325-баптар.

4) Әскери қызметке шақырылу тәртібіне қарсы қылмыстар: 326-баптар.

5) Қазақстан Республикасының мемлекеттік рәміздеріне қарсы қылмыстар: 317, 329-баптар.

6) Басқару тәртібін қамтамасыз ететін жекелеген ережелерге қол сұғатын қылмыстар: 327, 328, 332, 333, 334, 335, 336, 337, 338-баптар.

2. 318-бап Қазақстан Республикасының Президентінің ар-ұжданы мен қадір-қасиетіне қол сұғу және оның қызметіне кедергі жасау.

   
Қылмыстың тікелей объектісі Қазақстан Республикасының Президентінің басқару қызметіне байланысты ар-ұжданы мен қадір-қасиеті мен қорғау жөніндегі қатынастар. Қылмыстың жәбірленушісі-Республика Президенті, оның жақын туыстары.

   
Қылмыстың объективтік жағы Қазақстан Республикасының Президентін жария түрде қорлау немесе оның ар-ұжданы мен қадір-қасиетіне қол сұғу арқылы сипатталады.

   
Республика Президентін жария түрде қорлау деп басқа біреудің немесе көпшіліктің көзінше ел Президенттін әдепсіз сөзбен шектен шыққан арсыздығымен көзге түсетін дене қимылдарын жасау арқылы қоғамдық мінез-құқықтарға қайшы келетін басқа да әрекеттер жасау арқылы, ауызша немесе жазбаша түрде тіл тигізулер болып табылады.

   
Президенттің ар-ұжданы мен қадір-қасиетіне қол сұғу деп ол туралы шыңдыққа сай келмейтін жалған сөздер тарату, плакаттар жасап, адамгершілігін, қадір-қасиетін көрінеу аяққа басатын, оны жұртшылық алдында масқаралайтын, беделін түсіретiн жалған лақаптар айту, тарату сияқты әрекеттерді айтамыз.

   
Қылмыс құрылысы жөнінен формалдық құрамға жатады және ол Президентті жария түрде қорлау немесе оның ар-ұжданы қадір-қасиетіне қол сұғатын әрекет жасаған уақытан бастап аяқталған деп танылады.

   
Қылмыс субъективтік жағынан тікелей қасақаналықпен және әр түрлі ниетпен жасалады.

   
Қылмыстың субъектісі 16-толған есі дұрыс адам.


Қылмыстың 2-бөлігінде ауырлататын түрі көрсетілген. Ол: бұқаралық ақпарат құралдарын қайталана отырып жасалған.

   
Бұқаралық ақпарат құралдарына-газет, журнал, радио, телехабар және басқа да көпшілікке арналған осындай құралдар жатады.

   
Қылмыстық кодекстің 318-бабының 3- бөлігінде Қазақстан Республикасы Президентiнiң өз мiндеттерiн атқаруына кедергi жасау мақсатында оған немесе оның жақын туыстарына қандай да болсын нысанда ықпал ету болып саналады. 

Қазақстан Республикасы Президентiнiң жүргiзiп отырған саясаты туралы сын тұрғысында айтылған жария сөздер осы бап бойынша қылмыстық жауапқа тартуға әкеп соқпайды.
        319-бап. Депутаттың ар-ұжданы мен қадір қасиетіне қол сұғу және оның қызметіне кедергі жасау 

   
Қылмыстың тікелей объектісі Қазақстан Республикасының Парламентінің депутатының ар-намысы мен қадір-қасиеті және оның қалыпты қызметі. Қылмыстың жәбірленушісі Республика Парламентінің депутаты.

   Қылмыстың объективтік жағы: Қазақстан Республикасы Парламентiнiң депутатын оның депутаттық мiндеттерiн атқару кезiнде немесе оны атқаруға байланысты жария қорлау (1-бөлік); бұқаралық ақпарат құралдарын пайдалануымен жасалған нақ сол әрекет (2-бөлік); Қазақстан Республикасы Парламентi депутатының өз мiндеттерiн атқаруына кедергi жасау мақсатында оған немесе оның жақын туыстарына қандай да болсын нысанда ықпал ету.

Қылмыс құрамы-формалдық, яғни, қылмыс аяқталған болып жария қорлау сәтінен бастап есептеледі.

Қылмыстың субъективтік жағы-тікелей қасақана ниетпен жасалынады.

Қылмыс субъектісі болып-есі дұрыс, жасы 16 толған адам.

Парламент депутатының депутаттық қызметi туралы сын тұрғысында айтылған жария сөздер осы бап бойынша қылмыстық жауаптылыққа әкеп соқпайды.   
16 Тақырып. Сот төрелігіне және жазалардың орындалу тәртібіне қарсы қылмыстар
Мақсаты: білім алушыларды сот төрелігіне және жазалардың орындалу тәртібіне қарсы қылмыстардың түрлерімен таныстыру, олардың қолдану тәртібін мәлімдеу

Жоспар:

1. Сот төрелігіне және орындалу тәртібіне қарсы қылмыстардың ұғымы және түрлері. 

2.  Әділ соттылықты жүзеге асыратын органдардың лауазымды адамдарының жасайтын қылмыстары. 

3. Заң бойынша әділ соттылықты жүзеге асыруға дәлелдеп беруге шақырылған адамдардың жасайтын қылмыстары.

1. Қылмыстық құқық теориясы бойынша-сот төрелігіне және жазалардың орындалу тәртібіне қарсы қылмыстар деп осы міндеттерді жүзеге асыратын органдармен лауазымды адамдардың, жекелеген азаматтардың бір қалыпты заңды қызметіне қол сұғатын қасақана іс-әрекеттерді айтамыз.

   
Қылмыстық топтың объектісі-сот төрелігін және жазалардың орындалуын қамтамасыз ететін органдардың дұрыс қызметі болып табылады.

  
Объективтік жағынан бұл тұрғыдағы қылмыстар әрекет немесе әрекетсіздігі арқылы жүзеге асырылады. 

   
Субъективтік жағынан алғанда бұл қылмыстар тек тікелей қасақаналықпен істеледі.

Қылмыстың субъектісі жай немесе лауазымды адамдар болады.

   
Қылмыстың субъектісіне қарай талданып отырған қылмыстар мына төменде көрсетілген 5 топқа бөлінеді.

1)  Әділ соттылықты жүзеге асыратын органдардың лауазымды адамдарының жасайтын қылмыстары: 344-347,347-1, 350-баптар.
2)  Заң бойынша әділ соттылықты жүзеге асыруға жәрдем беруге шақырылған адамдардың жасайтын қылмыстары: 351-353, 355, 356,357-баптар.

3)  Сотталғандар мен басқадай қылмыстық-құқықтық күштеу шараларын өтейтіндердің жасайтын қылмыстары: 358- 361-баптар.

4)  Сот әділдігіне қарсы басқадай адамдардың жасайтын қылмыстары: 339, 343, 348, 349, 354, 362, 363,364, 365-баптар. 

   
2.  344-бап. Көрiнеу кiнәсiз адамды қылмыстық жауаптылыққа тарту 
Қылмыстың тікелей объектісі прокуратура, сот, тергеу, анықтама және басқа да осыларға теңестірілген органдардың дұрыс қызметі. Қосымша тікелей объекті жәбірленушінің заңды мүдделері (жеке бостандығы, ар-намысы, адамгершілігі, қызметтік немесе мүліктік мүдделері).

   
Қылмыстық объективтік жағынан алғанда көрінеу кінәсіз адамды қылмыстық жауаптылыққа тарту әрекетін жүзеге асыру арқылы сипатталады.

   
Қылмыстық жауаптылыққа кінәсіз тарту деп кінәсіз адамды айыпкер ретінде қылмыстық жауаптылыққа тарту туралы қаулы шығаруды айтымыз.

   
Сонымен заңда көрсетілген қылмысты істемеген кінәсіз адамды негізсіз жауапқа тарту осы қылмыстың объективті жағының формалдық құрамға жатады және ол кінәсіз адамды қылмыстық жауапқа тарту туралы қаулы шығарған уақыттан бастап аяқталған деп танылады. Қылмыс субъективтік жағынан тікелей қасақаналықпен істелінеді.

   
Қылмыстың субъектісі арнаулы-судья, прокурор, тергеуші және анықтама органдарының қызметкерлері.

   
Адамды немесе аса ауыр қылмыс жасады деп айыптау мен ұштасқан дәл сол әрекеттер осы қылмыстың ауырлататын түрі болып табылады (2-бөлігі).
         346-бап   Көрінеу заңсыз ұстау, қамауға алу немесе қамауда ұстау
Қылмыстық кодекстің 346-бабында  екі бірдей қылмыс әрекеті бойынша: көрінеу заңсыз ұстау және көрінеу заңсыз қамауға алу немесе қамауда ұстау үшін жауаптылық белгіленген.

   
Қылмыстың тікелей объектісі-прокуратура, алдын-ала тергеу орындарының қалыпты қызметі, қосымша тікелей объект-азаматтардың құқығы, жеке бостандығы.

   
Қылмыстың объективті жағы көрінеу заңсыз ұстау, қамауға алу немесе қамауда ұстау әрекеттері арқылы жүзеге асырылады.

   
Қылмыс формалдық құрамға жатады. Қылмыс заңсыз ұстау, қамауға алу немесе қамауда ұстау әрекеттері орын алған сәттен бастап аяқталған деп саналады.

   
Субъективтік жағынан қылмыс тікелей қасақаналықпен істеледі.

Қылмыстың субъектісі адамды ұстауға, қамауға алуға, тұтқында ұстауға құзыреті бар адамдар олар прокурор, тергеуші, анықтама жүргізуші адам, сондай-ақ босатуға жататын адамды одан әрі қамаудан босатпаған қамау орынның бастығы.

   
Қылмыстық кодекстің 346-бабының 3-бөлігінде заңсыз ұстау қамауға алу немесе тұтқында ұстау ауыр зардаптарға әкеліп соққаны үшін жауаптылық белгіленген (ауыр науқасқа душар болуы, өлуі, немесе өзін-өзі өлтіруі).   

3. 351-бап. Көрiнеу жалған сөз жеткiзу 
Қылмыс объектісі әділ соттылық жүйелері, олардың жекелеген органдарының дұрыс қызметі, ал қосымша тікелей объектісі жәбірленушінің мүдделері (ар-намысы, жеке бостандығы т.с.с.) болады.

   
Қылмыс объективтік жағынан алғанда қылмыс жасағаны туралы көрінеу жалған сөз жеткізу арқылы сипатталады.

  
Қылмыс жасағаны туралы жалған сөз жеткізуге құқық қорғау органдарына (полиция, прокуратура, сот, алдын-ала анықтама жүргізуші органдар) істелгелі жатқан немесе істелген қылмыс және оны істеген адам жөнінде жалған хабарлаулар жатады. Мұндай жалған хабарлама тиісті құқық қорғау органына жеткізілу үшін басқа мемлекеттік органдарға (аудандық, облыстық, әкімшілікке) берілуі де мүмкін. Жалған сөз ауызша, жазбаша, телефон немесе бөгде адамдар арқылы, сондай-ақ аты-жөнін айтпау жолымен жүзеге асырылады.

   
Жалған сөз жеткізу жоғарыда көрсетілген органдарында немесе лауазымды адамдарға хабар берген сәттен бастап аяқталған деп табылады. 

  
Қылмыс субъективтік жағынан алғанда тікелей қасақаналықпен жүзеге асырылады.

Қылмыстың субъектісі 16-толған есі дұрыс адам.

   
Адамды сыбайлас жемқорлық, ауыр немесе аса ауыр қылмыс жасады деп айыптаумен, не жасанды айыптау айғақтарын жасаумен ұштасқан, не пайдакүнемдiк ниеттен туған дәл сол әрекет үшін қылмыстық жауаптылық Қылмыстық кодекстің 351-бабының 2-бөлігінде көзделген. Осы баптың бiрiншi немесе екiншi бөлiктерiнде көзделген, ұйымдасқан топтың немесе қылмыстық қауымдастықтың (қылмыстық) ұйымның мүддесiне жасалған әрекеттер жасалса-онда бұл көрсетілген қылмыстың аса ауырлататын түріне жатады. (351-баптың 3-бөлігі) 

352-бап Көрінеу жалған жауап беру, сарапшының жалған қорытындысы немесе қате аудару 

   
Құрылысы жөнінен бұл қылмыс формалдық құрамға жатады. Объективтік жағынан мынадай әрекеттерді істеу арқылы көрініс табады: 

        1) Сотта не алдын-ала анықтау жүргізу немесе алдын-ала тергеу кезінде куәгердін, жәбірленушінің көрінеу жалған жауап беруі; 
        2) Сарапшының көрінеу жалған қорытынды беруі; 

        3) Дәл сондай жағдайларда аудармашы жасаған көрінеу қате аударма. Қылмыстың көрсетілген әрекеттердің істелген уақытынан бастап іске әсер еткеннен және әсер етпегеніне қарамастан аяқталған деп танылады.

    
Субъективтік жағынан тікелей қасақаналықпен жасалады. Қылмыстық ниет айыпкердің жағдайын жақсарту немесе қиындату, одан кек алады деп қорқу, пайдакүнемділік, қызғаныш т.с.с. болуы мүмкін.

   
Қылмыстық субъектісі арнаулы-жасы 16 толған есі дұрыс куәгер, жәбірленуші, сарапшы немесе аудармашы.

Осы баптың 2-ші бөлігі бойынша адамды сыбайлас жемқорлық, ауыр немесе аса ауыр қылмыс жасады деп айыптаумен, айыптаудың айғағын жасанды түрде жасаумен ұштасқан, сол сияқты пайдакүнемдiк мақсатта жасалған дәл сол әрекеттер  -қылмыстың ауырлататын түріне жатады.
17 Тақырып. Әскери қылмыстар
Мақсаты: білім алушыларға әскери қылмыстардың түрлерін түсіндіру, олардың түрлерін мәлімдеу.
Жоспар:

1. Әскери қылмыстың түсiнiгi және жалпы сипаттамасы.
2. Әскери қылмыстың түрлерi.
1. Қылмыстық кодекстiң 366-бабында әскери қылмыстың заңдылық

ұғымы берiлген. Онда: Әскерге шақыру бойынша не келiсiм шарт бойынша Қазақстан Республикасының Қарулы Күштерiнде, Қазақстан Республикасының басқа да әскерлерi мен әскери құрамаларында әскери қызмет атқарушы әскери қызметшiлердiң, сондай-ақ запастағы азаматтардың жиындардан өтуi кезiнде әскери қызмет атқарудың белгiленген тәртiбiне қарсы осы тарауда көзделген қылмыстарды жасауы әскери қылмыстар деп танылады делiнген.

Осыған орай әскери қызмет атқарудың белгiленген тәртiбi қоғамдық қатынастар осы қылмыстың топтық объектiсi болып табылады

Әскери қызметшiлердiң әскери қызмет атқарудың  белгiленген тәртiбiмен байланысы жоқ басқадай қоғамға қауiптi және құқыққа қайшы әс-әрекеттерi әскери қылмыс болып табылмайды, олардың мұндай iс-әрекеттерi жалпы қылмыстық құқықтық норма бойынша сараланады

Әскери қылмыстың екiншi бiр өзiндiк белгiсi-қылмыстың арнаулы субъектiсi болып табылады. Олар әскерге шақыру бойынша не келiсiм-шарт бойынша Қазақстан Республикасының Қарулы күштерiнде, Қазақстан Республикасының басқа да әскерлерi мен әскери құрамаларында әскери қызмет атқарушы әскери қызметшiлер, сондай-ақ жиындардан өтуi кезiнде әскери қызмет атқарушы запастағы азаматтар

Қазақстан Республикасының Қарулы күштерiне Қорғаныс министрлiгi және оған бағынышты құрылық әскерлерi; ракеталық әскерлер, соғыс теңiз флоты, соғыс-әуе күштерi, Қазақстан Республикасының басқа да әскерлерi мен әскери құрамалары, шеқаралық әскерлер, қауiпсiздiк қызметi әскерлерi, үкiметтiк байланыс әскерлерi, азаматтық қорғаныс әскерлерi, iшкi iстер министрлiгiнiң iшкi әскерлерi, т.б. жатады. 
2. Әскери қылмыстар тiкелей объектiлерiнiң ерекшелiктерiне байланысты мына төмендегiдей бiрнеше түрге бөлiнедi:

Бағыныштылық тәртiбiне және әскери қызметшiлердiң жарғылық ережелерiне сай қарым-қатынасына қол сұғатын қылмыстар: бұйрыққа бағынбау немесе оны өзгедей орындамау (367-бап), бастыққа қарсылық көрсету немесе оны қызметтiк  мiндеттерiн бұзуға мәжбүр ету (368-бап), бастыққа қатысты күш қолдану iс-әрекеттерi (369-бап), бiр-бiрiнiң арасында бағыныштылық қатынастары  болмаған кезде әскери қызметшiлердiң арасындағы өзара қарым-қатынастардың жарғылық ережелерiн бұзу  (370-бап), әскери қызметшiге тiл тигiзу (371-бап).
Әскери қызметтi өтеу тәртiбiне қарсы бағытталған қылмыстар: бөлiмдi немесе қызмет орнын өз бетiмен тастап кету (372-бап), қашқындық (373-бап), дене мүшесiне зақым келтiру жолымен немесе өзге тәсiлмен әскери қызметтен жалтару (374-бап).

Жауынгерлiк кезекшiлiкпен және басқа да арнаулы қызмет тәртiбiне қарсы қылмыстар: жауынгерлiк кезекшiлiктi атқарудың ережелерiн бұзу (375- бап), шеқаралық қызмет атқарудың ережелерiн бұзу (376-бап), қарауыл (вахта) қызметiн атқарудың жарғылық ережелерiн бұзу (377-бап), ішкi қызмет атқарудың жарғылық және гарнизонда патруль болудың жарғылық ережелерiн бұзу (378-бап), қоғамдық тәртiптi қорғау және қоғамдық қауiпсiздiктi қамтамасыз ету бойынша қызмет атқарудың ережелерiн бұзу (379-бап).

Қару-жарақ, сондай-ақ заттар мен нәрселер, әскери мүлiктердi, техниканы пайдалану мен оны сақтаудың ережелерiне қарсы қылмыстар: әскери мүлiктi қасақана құрту немесе бүлдiру (387-бап), әскери мүлiктi абайсызда құрту немесе бүлдiру (388-бап), әскери мүлiктi жоғалту (389-бап), айналадағыларға қауiп тұғызатын қару-жарақты, сондай-ақ заттар мен нәрселердi ұстау ережелерiн бұзу (390-бап), машиналарды жүргiзу немесе пайдалану ережелерiн бұзу (391-бап),  ұшу немесе оған даярлану ережелерiн бұзу (392-бап), кеме жүргiзу ережелерiн бұзу (393-бап).

Белгiленген тәртiп пен әскери құпияны сақтауға қарсы қылмыстар: Әскери сипаттағы құпия мәлiметтердi жария ету немесе әскери сипаттағы құпия мәлiметтерi бар      құжаттарды жоғалту (386-бап).

Әскери лауазымды қылмыстар: билiктi терiс пайдалану, билiктiң асыра 
қолданылуы немесе әрекетсiздiгi (380-бап), қызметке селқос қарау (381-бап).

Шайқас даласында және соғыс жүрiп жатқан ауданда әскери қызметтi атқару тәртiбiне қарсы қылмыстар: құрып бара жатқан әскери кеменi тастап кету (382-бап), жауға соғыс жүргiзу құралдарын беру немесе тастап кету (383- бап), тұтқынға өз еркiмен берiлу (384-бап), тонаушылық (385-бап).

Әскери қылмыстар объективтiк жағынан алғанда әрекет немесе әрекетсiздiк арқылы жүзеге асырылады.

